
ГЬАЛАГЪАЙ 

 

Россияла Федерацияла багьудила хIекьлизибси сагаси законли 

белчIудила заведениебас, илдала лугIилизиб педколледжунасра, 

чараагарси гIягIниахъала сабливан хIербирули саби пачалихъла 

багьудила стандарт (ФГОС СПО). Илини багьудила даражаличи ва 

бухIнабуцличи диэс хIяжатти умцлабала ва тIалабунала цахIнабяхъ 

кабилзахъу.  

Иш методикала пособие барибси саби педколледжлизиб даргала 

литературала курс руркъули бузути преподавательтас кумеклис 

«БехIбихьудла классуназир дурсри кархьни» санигIятлис ва «5 – 9 

классунала нешла мезла ва литературала учитель» санигIятлис ФГОС 

СПО-ла тIалабуни хьулчили дуцили. Код 44.02.02. БучIантани 

даргала литературалашал касес гIягIнити багьудлумала кьадар ва 

даража чебиахъуси документ саби ФГОС. Ишаб белгибарибси 

багьуди белчIудила заведениелизиб касес гIягIниси саби. «5 – 9 

классунала нешла мезла ва литературала учитель» санигIятлис ФГОС 

СПО-ла тIалабуни хьулчили дуцили студентунани белчIес гIягIниси 

материал ва педколледж таманбарибхIели диэс гIягIнити багьудлуми, 

бурсидешуни ва бажардидешуни преподавательтани хIисаблизи 

касили диэс гIягIнити сари.  

  Педколледжлизиб 3 – 4 курсаназиб бяркъяхъес чебаахъибси 

материал дурхIнази аргъахъес ва кагахъес, илдала багьудлуми 

мурхьдикIахъес узуси преподавательлис кумеклис  даргала 

литературала методикала пособие гьалабирхьулра. 

Пособиелизи кадурхули сари халкьла мухIлила пагьму, даргала 

литературала тарих, литературала теорияла шайчирти багьудлуми, 

ца-цадехI произведениебала анализуни ва дурсри кархьнила сагати 

тяхIяр-кьяйдаби. 

Студентунас мурхьти багьудлуми дедес багьандан даргала 

литературала дурсрала сабухъчебдеш имцIабарес, декIар-декIарти 

методический тяхIуртачил вегIиубли преподавательла устадеш 

имцIадарес чараагарли хIяжатли саби. Педколледжлизиб бучIути 

студентуни гьар шайчибад багьудичебти ва низамчебти 

бетаънилизиб, адам алкьнилизи лайикьси пай кабирхьнилизиб 

даргала мез ва литература руркъули узуси преподавательли халаси 

пай кабирхьу. Литературала дурсрани бучIантас чараагарли кумек 

бирули саби даргала ва Дагъиста халкьанала гьаларти гIямруличил, 

культураличил, илдала пагьмуртачил, хьуланачил тянишбирахъес, 

нушала халкьла ишхIелла гIямрула халати дарсдешуни, ил шайчир 

гьаладяхI кайцIути дягIути гунзри, нушала писательтани ва 

поэтунани чула произведениебазир секьяйда гьаладирхьулил 

чедиахъес.  

ФГОС СПО-ла тIалабуни хIясибли преподаватель гьар шайчивад 

гIилмулизив ва баркьудилизив даража ахъси, гьалаухъунси виэс 

гIягIнибиркур. Гьаннала манзиллизиб бегIлара мягIничебси ва 

аргъибси мурад саби – алкIуси наслулис чебетаибси бяркъ бедни ва 

илдала багьудила даражара ахъбарни. Ил гьар бархIи сунени 

дузахъути дарсла тяхIяр-кьяйдала даража ва методикалашалси 

багьуди ахъдурцуси хIянчи бирес гIягIнибиркур. МугIялимли сунела 

рухIла лерил цIакьани, сунела устадеш ва багьудлуми харждарили 

ахъси даражала дарс кабирхьес чебси саби. 

ИшхIелла белчIудила бегIлара челукьуси масъала ирзнила 

къайгъи ва преподавательла бузерилизир къаршидиркути 

къияндешуни камдиахъни саби нушала иш пособиела мурадра.  

I. БЕКI 

ПЕДАГОГИКАЛА КОЛЛЕДЖЛИЗИБ ДАРГАЛА ЛИТЕРАТУРА 

РУРКЪУТИ БАГЬУДЛУМАЛА КЪАНТIСИ БУХIНАБУЦ. 

 

Педколледжлизиб белчIудила хIянчи бетарули саби, ФГОС СПО-

ла тIалабуни хIясибли, студентуни чула-саби пикрибикIес 

бурсибиънилизиб, пикрибарибси бурес ва белкIес балнилизиб, 

белчIунси чеббурес, проектла хIянчурби дирес, презентацияби дирес 

балнилизиб, даргала миллатла литература ва илала хасдешуни 

далнилизиб, чуни дагьуртачила саби бегIси пикри бурес балнилизиб. 

Миллатла мез ва культура давлачердирнилизиб литература 

бекIлибиубли бетарули саби. ХIякьикьат художествола 

образличил сипатбирни (искусство) саблин литературали халаси 

мер бурцули саби гIямру далнилизиб, сабира декIарбулхъуси 

дунъяла хIякьикьатла образуни  кабизалачерли сипатдарнилизиб, 

даргала литературала тарих руркънила низам-кьяйда далнилизиб. 

Литературала дурсрачир руркъути проиведениебани студентуни 

тянишбиру мурхьли халкьла мухIлила пагьмуличил, I7-I8-ибти 

даршдусмазибси даргала литератураличил,  I9-ибил даршдусла 

даргала литератураличил,  гьаннала заманала литератураличил, 

литературала тарихла хIялумцIлабачил, бекIлидиубтигъунси 

художестволашалси давлаличил, поэтуначил, писательтачил ва 

илдала произведениебала хасдешуначил.  

Гьар шайчивад багьудичевси ва низамчевси адам алкьнилизи 

лайикьси пай кабирхьули саби даргала мезла ва литературала дурсри 

кадирхьули педколледжлизив узуси мугIялимлира. Литературала 

дурсрани бучIантас чараагарли кумек бирули саби даргала ва 

Дагъиста халкьанала гьаларти гIямруличил, культураличил, илдала 

пагьмуртачил, хьуланачил тянишбирахъес, нушала халкьла ишхIелла 

гIямрула халати дарсдешуни, ил шайчир гьаладяхI кайцIути дягIути 

гунзри, нушала писательтани ва поэтунани чула произведениебазир 

секьяйда гьаладирхьулил чедиахъес. 

 

Гьаннала тIалабуни хIясибли мугIялим гьар шайчивад 

гIилмулизив ва баркьудилизив даража ахъси, гьалаухъунси виэс 

гIягIнибиркур. Ил гьар бархIи сунени дузахъути дарсла тяхIяр-

кьяйдала даража ва методикалашалси багьуди ахъдурцуси хIянчи 

бирес гIягIнибиркур. Литературала дурсрачиб хасси мер бурцули 

саби адаблашалси, патриотдеш лерси бяркъ бедлугнила масъултани. 

Руркъути произведениебачибли студентуназир бузериличи ва 

бузерила адамтачи, тIабигIятличи, ВатIанничи, саби акIубти мер-

мусаличи диги имцIабирахъу. Студент биалли,  сай вегIси пикри 

лебси, багьудила даража ахъбарес къайгъилизивси ва сунела сунени 

библиотекализив, Интернетлизив, архивлизив къяйцIикIули гIягIниси 

материал баргес балуси виэс гIягIнибиркур.  

 

 

I.I.  БелчIудила предметла бекIлибиубси бухIнабуц   

 

Педколледжлизибра белчIудила хIянчи бетарули саби 

ФГОС СПО-ла тIалабуни хIясибли, программала сагати 

тIалабуни хIясибли, бучIанти чула-саби пикрибикIес, белчIунси 

чеббурес, проектла хIянчурби дирес бурсибиънилизиб. 

Миллатла мез ва культура давлачердирнилизиб литература, 

гъайла искусство саблин, бекIлибиубли бетарули саби. 

Искусстволизи кадурхути устадешуни – суратуни дирни, музыка, 

литература ва ц. халкьла гIямрулис кадиркути анцIбукьунас 

багъишладарибти сари, илдани адам гIямру далусили ва гьарил 

шайчив багьудичевси ва даража ахъси ветарахъу. 

Илди устадешуназив узуси писатель, художник, музыкант, 

далайчи ва ц. гIямрула ца шайчив калес вирхIейрар. Илини сунела 

заманала классласи дявилизиб ца белгиси мер бурцу ва гIямру сунела 

ил шайчи кайзурли чедиахъу.  Илкьяйда художественное 

произведениелизиб чебаэс вирар гIямруличи, сай алав детарути 

анцIбукьуначи сен-сен хIерикIулил автор, илала идеология сегъунси 

сабил. 

Литературала дунъя тамашала сихIрула саби, илини адамлизи 

гIямру далахъа, ил рухIлашал далачеввиру, жагаиру, жагаси ибсилис 

лайикьси кьимат бедлугахъес бурсииру. Ил имцIали бучIуцад, 

учIниличи гьатIира гъира, иштяхI имцIадиру, диги мурхьдиру. Ил 

багьудила уббяхъес хIейруси хIекьдеш саби. Литературала 

произведениялис кьимат кабалтахъес, авторла творчествола 

хасдешуни, даргала ва Дагъиста литературализиб илини буцибси мер, 

назмурти каргьнила кьяйдурти, эпосла произведениябачила багьуди, 

белгити дусмала литератураличила хIяракатличила баянти дагьахъес 

гьарил дарсличир мугIяллимличи хъарбиркули  саби.  

Литературала дурсрачир руркъути проиведениебани 

бучIанти тянишбиру бекIлидиубтигъунти художестволашалси 

давлаличил, поэтуначил, писательтачил ва илдала 

произведениебала хасдешуначил. Нушала пачаликъла багьудила 

хIекьлизибси сагаси законни педагогикала коледжунас 

чараагарси гIягIниахъала сабливан хIербирули саби пачаликъла 

багьудила стандарт. Илини багьудила даражаличи ва 

бухIнабуцличи диэс хIяжатти умцлабала ва тIалабунала 

цахIнабяхъ кабизахъурли саби. БелчIудила планничил барх 

стандартла программабас ва жузас хьулчи бетарули саби.  

Гьарил адамла гIямрулизиб сунела миллатла мезла кьадри 

сегъуна сабил лебтасалра гIячикьли саби. Илдала кумекличил 

сари, гIядатли биубли, адамтала саби-ургарти бархбасуни 

кадилзахъути, бяркъ ва багьудлуми кайсути, культураличи 

бегIбирути. Даргала литературала мезла кумекличил сари 

чеалкIути наслубани бегIтала гIядатуни гIерисути. 

Даргала литература руркънила бекIлибиубси тIалаб, мурад 

саби бучIантала гъай давлачердирули гьаладяхI ардукнилизиб. 

Художественный произведениебала мез руркънили халаси кумек 

бирули саби бучIантала эстетикалашал ва стилистикалашал 

даргала литературала гъай жагадарес ва давлачердарес.  

Даргала литература руркъухIели бучIантани аргъес 

гIягIнибиркур литературала творчестволичи ва халкьла мухIлила 

пагьмуличи хасти декIарти тяхIяр-кьяйда, чунира художествола 

дунъяла анцIбукьуни чедиахъути, художествола хIякьикьатла 

образуни сипатдирути, хIял иргъахъути, дахъал мягIнубачилти 

гьанбикуначил ва цугбуцуначил писательтала пикруми 

иргъахъути. Литературала произведениеби дучIули бучIанти 

гьатIира мурхьли тянишбирули саби жура-журала адамтала 

гIямруличил, мер-мусаличил, анцIбукьуначил. Литература 

бучIули, адам гьатIира гIяхIсили, духусили, рухIлашал умусили, 

жагасили ва давлачевсили ветарули сай. 

Художественный литературала бекIлибиубси мурад адамла 

пикруми, кьасани, уркIила хIялани ва баркьудлуми чедаахъни 

саби. РухIлашал умуси ва жагаси адам вяркъни саби. 

Педколледжлизиб даргала литература руркънила мурадуни 

ва бучIантани сархес гIягIнити багьудлуми: 

1. Гьаршайчивад чеветаибси, патриотикалашал ва адабдешла 

бяркъ лебси адам ветаахъес. 

2.  ГIякьлучевси ва сунени секIал балуси адамли вяркъес, 

дунъяличир гIямру деркIес балуси адам ветаахъес. 

3.  Даргала литературала произведениеби бучIантази 

дяркъяхъес, анализуни дирес ва бучIахъес бурсибарес, 

художественный формала мягIни балес ва белчIунси аргъахъили 

бурес бални, гьаннала гIямруличил цугдурцес ва чула пикри 

бурес бални. 

4.  Художественный текст саркъахъили гьабгIергъидеш 

хIясибли белчIи, чеббурес ва анализ барес бални. 

Произведениебазиб сунечила буруси манзилла хасдешуни, 

сюжетла, каргьнила, образунала кабизла хасдешуни ва мезла 

кьадри чедаахъес бални, илдас кьимат бедес бални.  

5.  БучIантани алгоритмабала мягIна аргъни, 

художественный текстлизир илди чедаахъес, чула саби бегIси 

текст цалабирхъес бурсибиъни, чуни белчIунсила мягIни бурес 

бурсибиъни. 

6.  БучIанти художественный текст этапуни хIясибли 

гьабгIергъили белчIи чеббурес ва анализ бирес бурсибарни. 

Произведениела жура (эпос, лирика, драма) белгибирес бални. 

Ца яра чумал произведение хIясибли реферат белкIес бални. 

7.  БучIантани даргала литературала произведениебала 

гъайла хIял-тIабигIят аргъни ва илди урусла, лебилра дунъяла 

литератураличил цугдурцес бурсибиъни. Руркъуси произведение 

хIясибли цалис яра чумал произведениелис кьимат бедес ва 

публицистикала тяхIярла сочинение белкIес бални. 

8.  БучIанти лерилра белчIудилис гIягIнити шуртIрачи 

бурсибиъни: руркъуси произведениела бекIлибиубси мурад 

баргес, иличила чула пикри бурес ва илала план барес бални. 

Иличила делкIунти библиотекабазир, Интернетлизир даргес яра 

цархIилти мераначирад диргес бурсибиъни. 

9. БучIантани белчIунси произведение гьарбархIила 

гIямруличил бархбасахъи бурес ва бархбас чебаэс бални, ил чула 

ихтилатлизибра бузахъес бални. Чуни белчIунси жузличила, 

чебаибси кинофильмличила, телепередачаличила, 

спектакльличила рецензия белкIес бални. 

 

 

I.2. Дурсри кархьнила планнизиб даргала литература 

руркънила кьадри 

ФГОС СПО-ла тIалабуни хIясибли гьаннала багьудлуми 

кайсахъути организациябазиб ва педколледжуназиб бегIлара 

мягIничебсили бетарули саби патриот бяркъ лебси, адабдешла ва 

рухIла бяркъ лебси адам акIахъни. Ил багьандан, мугIялим гьар 

шайчивад гIилмулизив ва баркьудилизив даража ахъси, гьалаухъунси 

виэс гIягIнибиркур. Илни гьар бархIи сунени дузахъути дарсла 

тяхIяр-кьяйдала даража ва методикалашалси багьуди ахъдурцуси 

хIянчи бирес гIягIнибиркур. Сагати тIалабуни хIясибли дарсличир 

дузахъути тяхIурти пайдаладирнилизиб халаси кьадри леб: 

студентуни къяйцIличиб саби масъала арзес. Преподавательли сунела 

рухIла лерил цIакьани, сунела устадеш ва багьудлуми харждарили 

ахъси даражала дарс кабирхьес чебси саби. 

Педколледжлизиб руркъуси предмет кьяйдали даргала 

литературали халаси асар бирули саби бучIантас адаблашалси 

патриот бяркъ бедлугниличи. Литературала  дурсрачиб 

преподавательла  гьар бархIи хIерудилиуб биэс гIягIниси саби 

бучIнила устадеш ва саркъибдеш ункъдикIахънила суал. 

Студентуази гьарилра саби-бегIти багьудлуми гьаргдирахъес, 

даргала литературала произведениебала проблематика, 

бекIлибиубси пикри, тема ва идея белгидирахъес, писательли 

произведениелизир гибти художественный суратуни чула 

пикрумазир алкIахъес ва илдачила бурахъес, чус гIягIниси 

тяхIярли иргъахъес, писательличил гьамадли ихтилат бирахъес 

кумекладирули сари гьаннала заманала (ФГОС СПО-ла) 

белчIудиличи тIалабуни. 

Даргала халкьла мухIлила пагьмулизир, литературала 

классикализир  ва  гьаннала произведениебазир 

бекIлидиубтигъунти мурадуни сари: 

– бучIанти чула рухIла хIял-тIабигIят гьаладяхI ардикути, 

гIуррара чус дахъал дагьес дигутили бетаъни, культура ва чуни 

цалабяхъибси опыт гIямрулизиб халабарниличи бурсибиъни; 

– сунени бирусилис сунени жаваб гес вируси, сунени 

дагьурти обществолис гIягIнили кьяйда дузахъес балуси 

хIурматла адам ветаахъни; 

– патриотла бяркъ лебси, пачаликъличи ва илала 

историяличи, культураличи дигичевси, цархIилти миллатла 

историяличи ва культураличи дигиличил кьабулиркуси адам 

ветаахъес; 

– адамтала сабиургар жагати диги ва пахру алкIахъни, 

гьармарли лебси анцIбукьуначи уркIи–уркIилабад аргъили 

оценка кабалтни ва гIямруличил произведениелизирти 

анцIбукьуни дархдалсни чебиахъес балути; 

– даргала литература руркъухIели гIяхIил аргъахъес 

багьандан бучIантази пикдирахъу чула произведениеби, 

чедиахъу киноби, компьютерти дузахъу, интернет бузахъу. 

БелчIунси предмет бяркънила результатуни. 

Педагогикаала колледжли дурайъути студентунала, даргала 

литература бяркънила результатуни ишгъунти диэс гIягIнити 

сари: 

I.Сунела пачаликъличи ва сунела мермусаличи дигичевси, 

даргала литератураличи ва культураличи, историяличи ва 

гIядатуначи дигичевсили адам ветаахъни. 

2. Сунени учIухIели дагьурти багьудлуми обществолис 

гIягIнили кьяйда дузахъес балуси, сунени бирусилис сунени 

жаваб гес вируси хIурматла адам ветаахъни. 

3. Словарьти, энциклопедияби, интернет ресурсуни дузахъес 

балутили биахъни.  

Метапредметныйти результатуни: 

– даргала литература школализиб руркънила мягIни бални; 

– произведениелизиб гьалабихьибси суалла мягIна аргъни, 

сунела сай вегIси пикри аргъахъни, багьанала гIергъиси бархбас, 

бучIнила ва лукIнила формаби дални. 

– сунела хIянчи сунени арзили бекIбарес вирни, илис оценка 

кабалтес бални, селичи хIяздулхъулил иргъни. 

Предметунала результатуни: 

Педколледж таманбирути дурхIнала ишди гIергъити 

багьудлуми диэс гIягIнити сари: 

1) Чуни аргънила шайчиб: 

–Чуни делчIунти произведениебала шайчирти даргала 

халкьла ва цархIилти миллатунала халкьла мухIлила пагьмула ва 

литературала шишимъала дални. 

–Литературала произведениебазиб эпохаличил бархбас 

лебни бучIантани аргъни, илдазиб мурталра гьулчили кавлуси 

давла баргни ва илди гьанна сенсен лукIутил бални; 

–Литературала произведениела анализ барес бални, сегъуна 

жанр сабил декIрабарес бални, тема, идея, бекIливиубси герой 

цархIил произведениебала геройтачил цугуцес бални. 

–Произведениелизир сегъунти тяхIурти сюжетла касилил, 

композицияби, гъайла мягIна жагали иргъахъути гIягIниахълуми 

ва идейно–художественный бухIнабуц иргъни ва гьаргбирни 

(филологический анализла гIягIниахълуми). 

–Анализ бирухIели даргала литературала гъай дузахъни. 

Даргала литературала ва культурала уркIи-хIял 

жагадикIахъути гIягIниахълумала шайчирад: 

– литературала ва культурала уркIи-хIял 

жагадикIадикIахъути гIягIниахълумачи бурсибарни ва цахIилти 

миллатла литаератураличил цугдуцес балниличи бурсибарни;  

– студентли сайвегIси пикри бурни даргала литературала 

произведениебачи ва илдилис оценка кабатес бални; 



 

 

13 

– авторли се бурес дигулил сунела произведениелизиб 

бучIантани аргъни ва иличила чула пикри бурни; 

–сунени делчIунти ва сунени делкIунти произведениебала 

сунени аргъибил тяхIярли цархIилти гъайличил бурни. 

2) Бархбасунала (в коммуникативной) баркьудилизиб: 

– ахъли белчIунси произведениела сегъуна жанр сабил 

аргъни, мягIниличил белчIни ва гIягIниси тяхIярли аргъни; 

– прозала произведение чеббурес бални, илдала бутIни ва 

цытатаби дузахъни, суалтас жавабти лугес бални, ца адамла гъай 

(монолог) дурес бални, цархIил адамтачил ихтилат барес бални; 

– делчIунти произведениебазибад тематикаличил 

дархдасунти изложениеби ва сочинениеби лукIес балниличи 

бучIанти бурсибиъни, хъули хIянчи яра класслизибси хIянчи, 

белчIунси текстличила белкIес бурсибиъни, чуницун рефератуни 

лукIес бурсибиъни. 

3) Жагадеш дигахънила (эстетикала) шайзибад: 

– литературала гъайла искусствола мягIна иргъни, 

эстетикала шайзибад произведениела мягIна аргъни ва илала 

тIягIям аргъни; 

–даргала литературала произведениела бекIливиубси 

бутIакьянчила образ бетарахъухIели, авторли дузахъути 

литературала эстетикала гъайла мягIна иргъни. 

Даргала литература педколледжуназиб руркънила мурад: 

Даргала литература руркънила бекIлибиубси тIалаб, мурад 

саби бучIантала гъай давлачердирули гьаладяхI ардукнилизиб. 

Художественный произведениебала мез руркънили халаси кумек 

бирули саби бучIанти дурхIнала эстетикалашал ва 

стилистикалашал даргала литературала гъай жагадарес ва 

давлачердарес. 

Студент гьар шайчивад гьалавяхI арукес ибси масъала 

бекIсигъунали биахъубли саби ишхIелила даргала литература 

руркънила тIалабуназиб. Ишаб бекIлибиубси декIардеш бетарули 

саби бучIантани чула-чуни предмет руркъни, преподавательли 

биалли, цабалгахъи кьабулбиру илдала хIянчи, бучIнила башри 

балбуршу насихIятуни лугули ва бучIантала иштяхI имцIабиру 

руркъуси предметличи. ХIебиалли, студентунас преподовательли 

чебиахъули саби багьудлумачи бархьси гьуни. 

Литература руркъухIели студентунани аргъес гIягIнибиркур 

даргала халкьла белкIанала, культура тасдикьбиънила ва ил 

мекелли гьалабяхI арбукьнила тарих жигарли бархбасунси саби 

рухIла гIямруличил, илбагьандан гIямрула ил шали рухIла 

культурала ца бутIализи халбируси биъни. Литературала 

творчестволичи ва халкьла мухIлила пагьмуличи хасти декIарти 

тяхIяр-кьяйда, чунира художествола дунъяла анцIбукьуни 

чедиахъути, художествола хIякьикьатла образуни сипатдирути, 

хIял иргъахъути, дахъал мягIнубачилти гьанбикуначил ва 

цугбуцуначил писательтала пикруми иргъахъули биъни. 

Литературала произведениеби дучIули бучIанти гьатIира 

мурхьли тянишбирули саби жура-журала адамтала гIямруличил, 

мер-мусаличил, анцIбукьуначил. Литература бучIули, адам 

гьатIира гIяхIсили, духусили, рухIлашал умусили, жагасили ва 

давлачевсили ветарули сай. 

Художественный литературала бекIлибиубси мурад адамла 

пикруми, кьасани, уркIила хIялани ва баркьудлуми чедаахъни 

саби. РухIлашал умуси ва жагаси адам вяркъни саби.  

Педколледжлизиб руркъуси предмет саблин даргала 

литературали халаси асар бирули саби бучIантас бяркъ 

бедлугниличи. ФГОС-ла тIалабуни хIясибли белчIудила 

организациябас ва педколледжунас гьала тIашдатурти масъулти 

арзнилизиб, чеабиуси наслула бяркълис ва багьудилис чIумаси 

хьулчи кабирхьнилизиб ва культурала сархибдешуначил 

тянишбирнилизиб халаси кьадри лебси саби даргала литература 

руркънила. 

Гьарил адамла гIямрулизиб сунела миллатла мезла кьадри 

сегъуна сабил лебтасалра гIячихьли саби. Илдала кумекличил сари, 

гIядатли биубли, адамтала саби-ургарти бархбасуни кадилзахъути, 

бяркъ ва багьудлуми кайсути, культураличи бегIбирути.  

Даргала литературала мезла кумекличил сари чеалкIути 

наслубани бегIтала гIядатуни гIерисути, адамти чула гIякьлу-

дагьрилизиб гьалабяхI башути. Нешла мез (даргала) ва литература 

лерилра багьудлумала хьулчили кадилзули сари, гьар секIал бални 

илдачибад бехIбирхьур. 

  Педколледжлизиб даргала литература руркънили кIел мурад 

ирзули сари: белчIудила шайчибси ва бяркъ бедлугнила шайчибси. 

Гьарил чеалкIуси адамлизир гIибратла къиликъуни адикьни, илди 

дягIудикIахъули  тIинтIдикIахънилизиб  бекIлибиубси мер бурцули 

саби литературали. Даргала  литература  руркъухIели бучIантани 

аргъес гIягIнибиркур литературала творчестволичи ва халкьла 

мухIлила пагьмуличи хасти декIарти тяхIяр-кьяйда, чунира 

художествола дунъяла анцIбукьуни чедиахъути, художествола 

хIякьикьатла образуни сипатдирути, хIял иргъахъути, дахъал 

мягIнибачилти гьанбикуначил ва цугбуцуначил писательтала 

пикруми иргъахъути. Литературала произведениеби дучIули 

бучIанти тянишбирули саби жура-журала адамтала гIямруличил, 

мер-мусаличил, анцIбукьуначил. Литература бучIули, адам 

гьатIира гIяхIсили, духусили, рухIлашал умусили, жагасили ва 

давлачевсили ветарули сай. 

ТIашагарли барсбикIуси белчIудила хIяракатла тяхIяр саби 

гьаннала дарсла. МугIялимли бучIантала хIял-тIабигIят пикрилизи 

касили педагогикалашал ва методикалашал чебетаибси хIядурдеш 

барес гIягIнибиркур асарчебси ва пагьмучебси дарс бетаахъес 

багьандан. 

Даргала  литература  руркъухIели студентунани аргъес 

гIягIнибиркур литературала творчестволичи ва халкьла мухIлила 

пагьмуличи хасти декIарти тяхIяр-кьяйда, чунира художествола 

дунъяла анцIбукьуни чедиахъути, художествола хIякьикьатла 

образуни сипатдирути, хIял иргъахъути, дахъал мягIнубачилти 

гьанбикуначил ва цугбуцуначил писательтала пикруми иргъахъути. 

Литературала произведениеби дучIули бучIанти тянишбирули саби 

жура-журала адамтала гIямруличил, мер-мусаличил, анцIбукьуначил. 

Литература бучIули, бучIанти гьатIира гIяхIтили, духутили, 

рухIлашал умутили, жагатили ва давлачебтили бетарули саби. 

Руркъуси произведениела бекI бухIнабуц ва бекIлибиубси пикри 

аргъахъес багьандан, геройтала образуначил халаси ва мурхьси 

хIянчи барес гIягIнибиркур, сенахIенну геройтани чедаибти 

анцIбукьунани саби бучIантачи асар бируси ва авторли селичила 

бурес дигулил иргъуси. Игитла образличиб бируси хIянчи 

сабухъчебсили бетаахъес ва гьамадли аргъахъес багьандан, руркъуси 

произведениела план барес вирар. 

Литературала дурсрачиб прозала произведениебицун ахIен 

руркъути. Ишар лирикала произведениебира руркъути сари. 

Лирикала произведениеби дучIухIели художестолашал жагадешла 

хIял иргъахъни, учIусила творчестволичи диги адилкьнила тяхIяр 

саби.  

Педколледжлизиб предмет «Даргала литература» 

руркъухIели бучIантачи бекIлидиубти тIалабуни: 

Студентли далули диэс гIягIнибиркур: 

•  даргала литератураличила багьуди, литературала  тарих, 

фольклорла ва литературала произведениеби декIардирес, 

багьираби ва буралаби дузахъес, фольклорла геройти ва 

фольклорлизир дузахъути  мезла тяхIяр-кьяйда,  

•  миллатла рухIла кьиматуни, тIабигIятла кьяйдурти, 

жагадешуни мяхIкамли дихIули ва сунела сагати имкантачил 

илди тIинтIдирули диъни аргъес гIягIнибиркур; 

•  даргала халкьличи хасти къиликъуни чедаэс багьес 

гIягIнибиркур фольклорла хабуртзир, легендабазир ва эпический 

далуйтазир; 

• чула жанр хIясибли ва жура хIясибли халкьла мухIлила 

пагьмула произведениеби чула-чуни делчIес декIардирес багьес 

гIягIнибиркур; 

 •  буралаби ва багьираби гIягIнибикибси мерличир дузахъес 

багьес гIягIнибиркур; 

• саркъахъили дучIес фольклорла произведениеби; 

• гъайли секIал сипатбирес бални, багьираби, диштIати 

хабурти цаладирхъес бални; 

 •литературала ва халкьла хабурти-ургарти декIардешуни 

чедаахъес бални;  

• бяркъурси произведениелизир мягIничерти бутIни 

декIардарес бални;   

•даргала литература гьалабяхI башнила бекIлидиубти 

манзилти; 

•Дагъиста ва цархIилти литератураби ургаб даргала 

литературала мер; 

•  даргала ва Дагъиста поэтунала ва писательтала 

гIямруличила бекIлидиубти баянти; 

 • руркъуси произведениебазиб сунечила буруси заманала 

хасдешуни;  

• руркъути произведениебала делкIнила хасдешуни; 

 • руркъути произведениебала текстуни;  

• художественный произведениебала текстуни;  

• сюжет, каргьнила хасдешуни, образуни;   

• художественный образ, литературный характер, 

литературный тип. Писатель лукIнила тяхIяр.  

БелчIунси предмет  бяркънила результатуни: 

I.Сунела пачаликъличи ва сунела мермусаличи дигичевси, 

даргала литератураличи ва культураличи, историяличи ва 

гIядатуначи адам дигичевсили ветаахъни. 

2. Сунени учIухIели дагьурти багьудлуми обществолис 

гIягIнили кьяйда дузахъес балуси, сунени бирусилис сунени 

жаваб гес вируси хIурматла адам ветаахъни. 

3. Словарьти, энциклопедияби, интернет ресурсуни дузахъес 

балниличи бурсибарни. 

Педколледж таманаили дурайъути дурхIнала, даргала 

литература бяркънила результатуни: 

• лебилра миллатла халкьла хабуртала мешудеш баргили, 

илдазибад даргала халкьла хабарлизиб даргала халкьличиб 

мешуси лишан баргес бурсибиъни;  

• чула-чуни делчIунти фольклорла произведениебачила 

бурес ва сен ил чирикIла касибал бурес бални;  

•  сунела сунени хабар пикрибарес бални;  

• лебилра миллатла халкьла эпосла произведениеби 

цугдуцили, даргала эпосла произведение селичибли 

декIарбулхъулил чебаахъес бални. 

БучIуси предмет саблин литература руркънили халаси асар биру 

бучIантала чула гIямруличи бархьси хIер ва кьимат кабатес 

бурсибиъниличи. Литература руркънила мягIничебсигъуна, мурталра 

сунела кьадри камхIебируси мурад саби, чеабиуси наслулис 

гIилмуртала мурхьти ва кагибти багьудлуми дедни, илди чула 

баркьудлумазир дузахъес багьахъни ва бурсибарни. 

ИшхIелла манзилла тIалабуни хIясибли белчIудила 

организациябас гьала тIашдатурти масъулти арзнилизиб, чеабиуси 

наслула бяркъли ва багьудилис чIумаси  хьулчи кабирхьнилизиб ва 

культурала сархибдешуначил тянишбарнилизиб халаси кьадри лебси 

саби литература руркънила.  

Педколледжлизиб даргала литература руркънила методикара 

барибси саби цахIнабси багьудила ва санигIят кайсахъуси белчIудила 

организация сагати тяхIяр-кьяйдаличи аркути тIалабуни пикрилизи 

касили ва илдачи далдикахъили. Литература руркънила мурад саби 

рухIлашал умуси ва жагаси адам вяркъни. БучIуси предмет саблин 

литературала хасдешуни дебали мурхьли чедаэс вирар, хIял-тIабигIят 

гIячихъли чедиу. 

II БЕКI.   

ДАРГАЛА ЛИТЕРАТУРА РУРКЪНИЛА ТЯХIЯР-КЬЯЙДА  

 

Даргала литература руркънила методика хIялумцIнила гIилмула 

бутIа саблин руркъухIели пикри бяхIчииуси саби предметла 

бухIнабуцличи даргала литература руркънила тяхIяр-кьяйдала 

белшниличи, илди чедаахъниличи. 

ВехIирхьнила лекция бучIухIели ишгъуна план барес вирар: 

1. Предмет,  бухIнабуцI ва белшни  курсла «Даргала литература 

руркънила тяхIяр-кьяйда (методика)». 

2. Даргала литература руркъуси методикала хIялумцIнила  

тяхIяр-кьяйда. 

3. Курсла предметуни ургарти бархбасуни. 

БекIлидиубти гъай:  методика, хIякьикьат художествола 

образуначил сипатбирни, талант, мугIялим, предметуни ургарти 

бархбасуни умцIнила тяхIяр-кьяйда, бучIнила предмет, учIан, ФГОС, 

бурсибирнила тяхIяр-кьяйда, учебникунала ва бучIнила пособиебала 

проблема, бучIнила башри низамличи буршнила жура.  

Литература руркънила методика гIилму саблин руркъули 

кIидарш дусличибра имцIали дикили сари. ИшбархIи хIердирехIе 

нушани илала бухIнабуцла ва маъултала суалти.  

Предмет саблин литература бучIнила ва руркънила башрилизиб 

халаси кьадри лебси саби мугIялимла. Илала адамдешла, тIабигIятла, 

сунела предметличи дигила, санигIят дебали бигахънила, багьла-

багьлали дурсри кархьнила устадеш даимлис цалабирхънила халаси 

кьадри лебси саби. 

 Литератарала дусри кархьнила методика сабабли бетарули саби 

художественная литературализиб жамигIятлис бяркъ бедлугнила 

кьадри имцIабикIахънилис. Педколледжлизир дурсри кархьнила 

башри гьамадси ахIен. МугIялимла бучIахънила хIянчира, бучIантала 

бучIнила хIянчира декIар-декIарти предметуначил дархдасунти сари.  

Ил багьандан гьарилра пердметла методика декIар-декIарти 

предметунала (мезла, литературала, историяла, музыкала, 

суратбирнила) мешудешуни ва бархбас чебаили илдачила бурес 

гIягIниси саби. 

Лебилра литература акIубси ва гьалабяхI башуси саби хIябал 

журализиб, яра цараван буралли, литературализир акIахъубти 

лерилра произведениеби дуртIар хIябал жинсличи/род/: эпос, лирика, 

драма. Литература алкIахъуси саби ва лебси саби илди хIябалра 

жинслизиб. Литературала произведениеби алкIули сари хабар 

бурнила, назмула ва ихтилат-гьибандила тяхIярли. Илкьяйда дикIули, 

нушани пикрилизи кайсулра чIянкIли ца шалицун, произведениебала 

каргьни, чеди хIерэси кабизцун.  Ил назмула тяхIярла ула ца якьинси 

нукьсандешра леб, сенкIун поэмара басняра назмула тяхIярли лукIути 

диалра, илди лирикализи ахIенну кадурхути, эпослизи сари, эпослизи 

кабурхуси ца жура /жанр/ саблин романра назмула тяхIярли 

белкIунси бирар. КIел жинсла /эпосла ва лирикала/ хасдешуни лерти 

произбедениеби лиро-эпический ца кьукьялизи кадерхахъес вирар. 

Илди сари баллада, басня, поэма, прозаличил белкIунси назму, 

назмуван белкIунси повесть ва роман. 

   Летературала илди хIябалра жинслис, нушала пикрили, 

ишкьяйда викIесра асубирар: лирикалис – хIялани иргъахъуси, 

эпослис – анцIбукьуни, баркьуди. 

Литература руркънила курс бетурхухIели чебаэс вирар методика 

белшнила тяхIяр. Ил бетурхIнила бекIлидиубти  бутIни сари: 

бурсибирнила мурад, бучIнила башри, преподаватель (мугIялим), 

студент (учIан). 

Бурсибирнила дарсла мурадли асар биру материал 

декIарбарниличи ва бучIнила башри низамличи бушили 

белгибарниличи. БучIуси предметлизибад бигахъу мугIялимли дарсла 

башрила низам-кьяйда ва кархьнила тяхIяр-кьяйда сегъунти дузахъес 

декIардирул. Преподавательла баркьудили алкIахъу бучIантала 

багьудлумачи, бурсидешуначи диги ва балудлумала даража 

ахъбирни.  

Литературала преподавательличи ва илала санигIятличи 

тIалабунас ишгъунси план барес вирар: гъайла уста, учитель 

хIядурвирути инсантачи ва санигIятличи тIалабуни; литературала 

учительла шайзирад дирути хIянчи: хIялумцIнила, ахтардила, 

белшнила, низамличибушнила; литературала дарс кархьни учительла 

творчествола хIянчи саблин. 

БекIлидиубти гъай: учительли барес гIягIниси хIянчи, 

бурсибарни, бяркъни, инсанна ихтилат бирнила хасият. 

Педколледжлизиб литература  руркънила тяхIурти ва кьяйдурти 

тIинтIли чедаахъес гIягIнибиркур, ишабра преподавательли план 

барес чебси саби: педколледжлизиб литература руркънила 

тяхIуртачила ва кьяйдуртачила багьуди; тяхIяр-кьяйдала 

кабизахъурси хьулчи: багьудлуми кайснила тяхIярла бухIнабуц; 

бучIантала хIял-тIабигIят сабабли багьудлуми ахъдикIахъуси хIянчи 

ва бурсибирнила учительла хIянчи. 

БекIлидиубти гъай: багьудлуми чеахъдикIахънила хIянчи, 

метод, тяхIяр, бучIнила хIянчила тяхIяр, творчески бучIнила тяхIяр, 

хIялумцIнила тяхIяр, суратуначилси ва хIялумцIнила тяхIяр, чебаъла, 

гъайла ва бирнила тяхIяр, чула-чуни бируси хIянчи. 

Литературала дурсри кархьнила тяхIяр-кьяйда дархдасунти сари 

литературала гIилмуличил ва илди дяркъес пайдаладирути 

кьяйдуртачил, жагали кархьниличил, историяличил ва мез руркъути 

суалтачил. ГIилмулизир пайдаладирути методикала кьяйдуртани 

бучIнила тяхIяр-кьяйдаличира халаси асар биру. 

БучIнила предмет саблин литература педколледжлизиб 

руркънила лекциялис ишгъуна план барес вирар: Предметла бухIнабуц 

ва мурад. ЦархIилти предметунала ургаб литературала мер. 

Литература руркънила дарс бетурхнила манзилти. 

БекIлидиубти гъай: багьудила даража ахъбирнила теория, 

бекIлибиубси хIянчи, ургаб секIал агарси гьавла агиличил бируси 

ихтилат, хIязла ва белчIудила хIянчи, жамигIятлис гIягIнидешла ва 

белчIудила санигIятла хIянчи.  

Художесвенное произведениеличил бируси хIянчи бурхнила 

манзилис ишгъуна план хIясибли дарс-лекция барес вирар: 

Литературала произведение руркъухIели буруси гьалагъай. 

Произведение бучIни. Художественное произведениела текст 

руркъни. Литературала произведениелизиб бируси бегIла гIергъиси 

хIянчи. 

БекIлидиубти гъай: преподавательла гъай, гьалагъай низамличи 

душни, гьалагъай, экскурсия, жанр хIясибли кархьни ва гъай 

жагадирути хасдешуни.  

Литературала теорияби руркънила тема гьаргбирухIели 

ишгъуна план барили дарс-лекция дураберкIес вирар: ХIянчила 

хьулчилидиубти низам-кьяйда. Литературала теориябачил чедирти 

классуназиб ва педколледжлизиб бируси хIянчи. 

БекIлидиубти гъай: сихIрула хабуртазиб, произведениела 

гIямрула хьулчи, писательла санигIят, хабар, поэма, олицетворение, 

метафора, литературала игит, литературала произведениела кархьни, 

классицизм, романтизм. 

Литературала произведениеби руркъниличил барх литературала 

теорияла шайчирти багьудлумира кайсахъути сари. Студентуни 

произведениела анализ бирахъес, илис лайикьси кьимат бедлугахъес 

бурсибирути саби. Литературала теория дурсрачиб руркъули саби 

кIел тяхIярли. Цаибил тяхIярли бузахъули саби руркъуси  

произведениела тема баянбирухIели, учительла гъайлизиб яра ил 

темаличила статьялизиб, сабира хасли бяркъяхъес чехIебаахъибси. 

Масала, хабуртазиб сихIрула, писательла устадеш, авторла геройтачи 

пикри, гIямрула тарихлизир кадиркути нукьсандешуни ва хасиятуни, 

хIял-тIабигIят чекасибли мурхьли чедиахъни произведениелизир, 

кабизурси гIядатла тяхIяр-кьяйда ва сагаси сархибдеш ва ц. 

КIиибил тяхIярла «литературала теорияби» или декIардарили  

гьарилра темаличи хасти произведениеби руркъухIели илдачила 

бурули бирар. Масала, хабар, поэма, олицетворение, метафора, 

литературала герой, литературала произведениела кархьни, 

классицизм, игитунала хIял-тIабигIят чедаахъни, хIякьикьат саби 

лебсиван чебаахъни, литературализир халкьла къиликъуни ва 

хIяжатуни чедаахъни. 

Колледжуназиб литературала теорияла курс бяхIчиаили биэс 

гIягIнибиркур историяла гIилмула-хIерличил руркъниличи.  

Педколледжлизиб литература руркънила бучIантала гьала 

тIашбатурси суал, историяла пикри хIясибли, гIилмула хIялумцIнила 

даража ахъбирнилизиб саби. 

МугIялимла гьалагъай дарсла бехIбихьудлизиб дебали 

балбикили бирар. КъантIти биографияла баянтази кадерхахъес вирар 

авторличила, илала произведениебачила, илди делкIунси 

заманаличила, произведениелизир чедиахъути анцIбукьунала 

заманаличила, илдала бархбасуначила. 

 

 

2.I Халкьла мухIлила пагьму 

 

Педколледжлизиб художествола произведение бучIни ва 

руркънилис иш гIергъиси планничил барес вирар: 

1. Произведение бучIни руркънила хьулчи биъни. 

2. БучIнила жураби. 

3. Хъулиб бучIнила хIянчи низамличи бушни. 

4. Художественное литература бучIнила ва руркънила тяхIяр-

кьяйда. 

БекIлидиубти гъай: цайнаэс ва кIинаэс тикрарбарили бучIантани 

бучIни, баянбарни, саркъахъили бучIни, багьлали ва ахъли бучIни, 

цацли ва роль хIясибли лебилра классли бучIни, класслизиб ва 

классла дураб бучIни, ихтилат, план барни, чеббурни текст ункъли 

аргъес: тIинтIси, урга-ургади селичи биалра бяхIчиаибси, къантIси 

багьахъни. 

Литературала дурсрала бекIлидиубти шуртIри ва хьулчни сари 

бучIнила дурсри. Бархьли низамличи бушили дураберкIибси дарс 

хьулчили бирар лебилра тема хIясибли бируси хIянчила. 

Педеколледжлизиб бучIути студентунас литературала дурсри 

кадирхьнила мягIничерти тIалабуназибад ца саби литературала 

произведениебас, чузиб ирзуси масала хIясибли, заманаличи 

балбикахъили, лайикьси кьимат бедлугни, тема ва бекI мягIна 

белгидарес бални.  

Халкьла мухIлила пагьмула произведениеби дучIахънила 

декIар-декIарти кьяйдурти лерти сари. Масала, халкьла хабурти 

дучIахъухIели, илдала бухIнабуцличила мугIялимли саркъахъили 

хабар буру, далуйти дучIахъухIели биалли, назмурти дучIахънила 

кьяйдурти дузахъути сари. 

Хабар халкьла мухIлила пагьла ца жура саби. Ил адамтала аслу 

акIниличил барх акIубси саби. Хабар далай тяхIярли бучIуси ахIен, 

ил буруси саби, илизиб сюжетра лебси саби. Хабуртазиб ил сюжетра 

дебали тамашасили бирар. Хабарлизивси бекI игитли халати гьунарти 

дирули сай, ва лерилра къиян-жапализивад уввулхъули сай. Халкьла 

хабарлизиб сюжет къантIли бирар. Илизиб тIабигIят камли чебиахъу, 

анцIбукьлуми хъярхъли дашули сари.  

Гьалар хабурти чилилра лукIути ахIенри я белкIес балути 

ахIенри. Илди наслулизирад наслулизи дашули, дудешунани 

дурхIнази дурули, нушачи даибти сари. 

Бурусилисра лехIихъусилисра хабурти гIямрулизир 

хIедиубтиван, гIямрулизирад гьарахътиван дилзан, ца ити дурути 

анцIбукьуни сари или гьанбиркур. Илбагьандан саби илдас къянала 

хабурти или бикIутира. Амма анцIбукь сецад или биалра, хабурти 

адамла гьарли-марти гIямруличил уржили дархдаси сари. Илала 

дурабад, гьарил хабарлизиб гIямруличи, хIякьикьатличи асарбарес 

къайгъи лебни чебаэс вирар. Иличибли аргъес вирар хабарлизиб 

насихIят, гIякьлу бурили биънира, адамтас бяркъ лугнила кьадрира, 

балкIдешличибад бархьдеш чедибиркули, бархьагардеш бируси 

танбихIлаварили чебиахънира. 

Хабуртазир, гIядатли биубли, мискин халкьла къиянти 

гIямруличила, цIумъала, бархьагардешличила зигаръала, талихIчерти 

гIямруличи хьул, зулмукартачибси халаси гьими, бархьдешгIебли 

дурабуркIуси дяви, ватIайчи диги чедаахъили дирар. Илдачирли сари 

гьарил миллатла халкьанала хабурти сари-ургар мешудиркутира. 

Хабар пулан адамла устадешлизибадра бахъал халкьла кумхаси 

пагьмулизибадра цалабиркули саби. Илбагьандан ца хабарла декIар-

декIарти жураби (вариантуни) дирар, амма или биалра, хабарла бекI 

мягIна хьулчили биубси бухIнабуц цаван кавлули бирар. 

ЦацахIели машгьурти хабарчибани чули далути хабуртачи 

мешударили, сагати хабуртира далли цаладирхъули бирар. Гьарил 

хабарчила устадешла хасдешуни дирар. ЦацабехIтас духъянти 

сихIрула хабурти, кIиибтас диштIати масхарала хабурти, хIябэстасра 

жура-журала легендаби (буралаби) дурес дигахъу. ЦабехI 

хабарчибани халаси иштяхIличил, халадаахъили, саби 

бутIакьянчибили биубли, гIячихъти ва саркъибти дугьбачил хабар 

бурули бирар, иличибли илдани лехIихъутала пикри чучи имцIали 

битIикIу. Нушала замана биалли, хабурти дурес цахIнабиркни, илди 

цализи цали дурни хIярхIбиубли саби. Илис сабабли уббулхъули саби 

белкI-белчIла хабурти цIакьдиъни, халкьла хабуртала жузи 

гIялимтани дурайъни, киноби, телевизорти, библиотекаби, клубуни ва 

цархIилти имцIадиъни. 

Даргантала хабурти-ургар мицIирагличила, сихIрула ва 

бекIахъудила хабурти имцIали къаршидиркули дирар. Хабуртала 

бегIлара дахъал лишанти сунези духIнадуцибси жура саби сихIрула 

хабар. ГIядатлатили хIебирар сихIрула хабуртала бутIакьянчиби 

(жаниварти, арцанти, тIабигIят, вагьиг, сихIрукьяби). Хабуртазир 

къаршидиркути мицIираг-жаниварти адамти кьяйда гъайдикIар, 

илдани чула хужаимтас марси къуллукъ биру. Халкьлис дигиаурти 

игитунас кумекли урдулхъули сари тIабигIятла анцIбукьунира. 

Илдала кумекличибли игитунас дахъал къияндешуни дяхIяэс имкан 

лябкьули саби («Урхьула урчи», «БукIун дурхIяра хIенкьула 

рурсира» ва ц.). 

Тамашала сари илди хабуртазир къаршидиркути сихIрула 

секIалра: урцуси салмаг, дунъяличир кадиркути анцIбукьуни 

чедиахъуси дяхIимцIала, цIали иртуси аждагьа ва ц. 

СихIрула хабурти акIубти сари жяв заманализир, классласи 

общество акIайчи. Илди акIнилис хьулчилидиубтири итил 

дунъяличила, чус хьулчи агарти пикруми. СихIрула хабуртазиб 

къаршибиркути цацабехI игитуни, илдала кумекчибили диубти 

жаниварти, арцанти ва декIар-декIарти сихIрула ваяхI, шакдеш 

агарли, дебали жявли адамти тIабигIятла гьарил секIа жан лерниличи 

бирхуси, тIабигIятла цацадехI анцIбукьунас сужда бируси замана 

дакIудиубтири. Илдигъунти мифологияла лишанти нушани чедаэс 

дирехIе образуназир. Хабуртазир кадиркути анцIбукьуни къяналати 

диалра, якьинси саби, белгиси хIякьикьатличир делшунти ва гIямрула 

анцIбукьуни хьулчилизи дуцили акIубти диъни. Адамти жяв замана 

хьулбикIутири гьаваличиб урцес, лямцIван хъярхъли гьуни ихъес, 

урхьула лутIикад башес. Илди халкьла хьулани духIнадуцили сари 

халкьла сихIрула хабуртанира. ХIера, «Урхьула урчи» бикIуси 

хабарлизиб урчили хIули кьяпIбарайчи дунъя хIяйна алавбирули 

саби, лямцIличибра хъярхъли башули саби. Илди хьулани, пикруми 

детурхули сари халкьла гIякьлу имцIабиубли, техника гьалабяхI 

арбякьи гIергъи. Дагьардиуб самолётуни, спутникуни, чулира ил 

урчили кьяйда хъярхъли дунъя алавбирути. 

СихIрула хабурти къиянна халкьла пикруми иргъахъули ва илди 

гIердуцибтили кавлули сари. Илбагьандан саби илди хабуртазиб 

бархьдеш мурталра балкIдешличибад чедибиркули чебиахъуси 

(«Иланханагай»), хIиллакарти, къалпчиби, зулмукарти 

танбихIлабарили чебиахъуси («ГIяббас-Къуббас – пачала дурхIя»). 

СихIрула хабуртазив бекIливиубси игит ца сай. Ил имцIаливан 

мискин халкь балагьлизибад, къиян-жапализибад уцахъусили 

чеахъили вирар. Илини аждагьали дуцибти шин, аждагьа кабушили, 

азаддалтули вирар. 

ИмцIаливан хабарла бехIбихьудлизив виштIаси узи бегIтанира, 

узбанира ахмахлизи халирули вирар. Илис, мучлаагарварили, 

ПалдакIучI бикIули бирар. Хабарла ахирлизив биалли, нушани ил 

халаси гьунар барибси гьарли-марси игит сайливан чейэхIе. Илини 

пачала рурси сархули сай, верхIел бекIла бегI аждагьа кабуршули сай. 

ХIера, илгъуна пагьчевси гъабзали чейахъули сай виштIал узи 

«Урхьула урчи» бикIуси хабарлизивра. 

СихIрула хабуртазиб гIяхIцад мер бурцули бирар хьунул адамла 

образлира. Ил дахъалгъунти хабуртазир гIякьлучерсили, духусили, 

марсили чериахъу. Илизиб сихIрула пагьра лебли бирар. 

СихIрула хабуртазир лер халкьлис хIейгути игитунала 

образунира. Илдигъунти сари Вагьиг, хулаба, аждагьа, убай неш, 

Вагьигла рурси. «Урхьула урчи» хабарлизиб хIейгути игитунили 

чебиахъули саби халати кIелра узи. Илди чебиахъу кьястили, 

убяхIтили, ламарттили. Чула пикруми детерхахъес багьандан, халати 

узбани виштIал узис ламартдеш диру, кьяр-кьсили, зулмукарсили 

чейахъули сай ил хабарлизив ВалкIа Шагьра. Ил рурсила 

кумекличивли убкIахъули сай. Лебилра халкь ил вебкIниличи 

разибирули саби. 

Даргала халкьла хабуртазиб гIяхIцад мер бурцули саби ми-

цIирагличила хабуртани. Сари акIни хIясибли, мицIирагличила 

хабурти жяв заманаличирадал, адамтани гIяярличи башули яшав 

бирухIели, дакIудиубти сари. Ишди хабурти акIни адамти чучи 

гIяярбашути жанивартала хасиятуни, хIял-тIабигIят дяркъниличил 

дархдасунти сари. Замана арбякьунхIели, адам-тани ил 

бархбасличила хъумкартурли, мицIирагличила гъайдикIути хабурти 

цараван иргъутири. БекIбархIи, дагьри камси замана адамтани чус 

мартиван дилзули дурибти пикруми, кIинайс, замана арбякьи, адамти 

имцIали дагьричебти бетаурхIели, гIядатлати ахIентиван, 

хабуртазирцун къаршидиркутиван хIисабдирутири. 

МицIирагличила хабуртазир къаршидиркули дирар 

бекIахъудиличил ва бузериличил дархдасунти анцIбукьунира. Ил 

журала хабурти цархIилтиван ахIи кьанни акIубти диъни багьесли 

саби. 

Ил журала хабуртазир мицIираг адамтиван гъайдикIар, адамла 

хасиятуни ва санигIятуни дузахъу, адамти кьяйда пикридикIар. 

Илбагьандан мицIирагличила хабурти чузиб халаси философияла 

мягIна бухIнабуцибти хабуртира сари. Илдазир камли ахIен 

жамигIятла гIямрула декIар-декIарти масъулти ирзнила 

анцIбукьунира. МицIирагличила цацадехI хабурти сатирала сари. 

Илдазир инсапагардеш, хIяягардеш, кIибяхIяндеш дукелцIиличи 

дихьили дирар. 

МицIирагличила дурути халкьла хабуртазиб халаси мер бурцули 

саби гурдачила, бецIличила, гуглахIяйличила ва цархIилти хабуртани.   

Дахъалгъунти хабуртазиб гурда гIямултар, цархIилти жаниварти 

диргIякадурган сабливан чебаахъили бирар. БецI биалли зулмукарли, 

амма ахмахли чебиахъу. Гапдирули дирар хя, эмхIе ва урчи. 

Нушала замана мицIирагличила хабурти чехибси мягIнализир 

иргъули дирар. Илдазир гъай мицIирагличила диалра, илди адамтала 

ургар кадиркутиван иргъули дирар. Илизиб саби мицIирагличила 

хабуртала кьадрира. 

Сари акIни хIясибли кьанни акIубтази халдирути сари 

бекIахъудила хабурти ва анекдотуни. Илди хабуртала игит сихIрула 

хабуртала игитван гьарахъти улкназив хIерируси, сихIрула пагь лебти 

жанивартала юлдаш ва сихIрула секIултала вегI ахIенну, ил нушани 

гIяхIил валуси, нушачил дарх гIямру дуркIуси хъубзара, букIун яра 

хIенкьула, яра дубурлан хьунул адам сари. БекIахъудила хабуртазиб 

гIяхIцад мер бурцули саби сатирали ва масхарали: хабуртазир 

цIахдарили, дукелцIиличидушили дирар адамла вайти хасиятуни: 

къяна бурни, ахмахдеш, варскъадеш, симсирдеш ва хъулкидеш. 

Пуждарили цIахдиру къалпти ва уряхIти баркьудлуми, чулира 

давлачебти гIеббурцути, балтIа илди хабуртазиб мас-мулкла бегIти, 

урхIла къиян буканти ханани, талхъунти, гьимиличил гъайдикIар 

илди ватIа душмантачи, гъармукабачи къаршили («Рухънара 

кьадира», «Даршал тIерхьа», «Малла ва хъубзара»). 

Даргала фольклорлизиб гIяхIцад мер бурцули саби Малла 

Насрадинничила хабуртани, сарира Востокла, Кавказла дахъал 

улкнази тIинтIдиубти. Илди хабуртазив Малла Насрадин чейахъули 

сай гIякьлучевсили. Илини мискин адамти гIеббурцули сай, 

давлачебти, кьадни балтIули («МехIуртала лугIи», «Малла 

Насрадинра кьадира»). 

Халкьла хабуртазир лер ишдигъунти лишанти: имцIаливан 

хабар бехIбирхьур «Буили саби, буили саби...», «Лебли саби, лебли 

саби...», таманбирар ишдигъунти гъайличил: «Гьаннара итаб 

хIербирули теб, бикIар», «Гьаннара илди букули, бужули тебал, 

бикIар», «Итаб илди калун, ну иша вакIира». 

Халкьла хабуртазиб имцIаливан секIал хIяйна тикрарбиру: 

хIябал гьуни, хIябал узи, хIябал рузи, хIябал гьунар ва ц. 

Пагьмукар хабарла уста хабарла игитли ветарули вирар. Ил 

хабар буруси замана хабарла игитличил варх хумарирар, разиирар, 

сунела хабар вяхIла лишанти, някъбала, биркIантала ишарабачил 

чебирцIахъу, илала мягIна цIакьбирахъу, хабарлизир детарути 

анцIбукьунала бутIакьянчили ветарар. Халкьла хабар белкIла 

литература гьалабяхI арбикнилис хьулчили бетарули саби. 

 Лекция таманбиубхIели бучIантази ишгъунти суалти 

гьаладихьес вирар: – Мурт ва секьяйда акIубти халкьла хабурти ва се 

тяхIярли илди нушачи даибти? 

– Халкьла хабуртас сен къянала хабурти бикIути? 

– Чум журала дирара халкьла хабурти? 

  – СихIрула хабуртазиб сегъунти бутIакьянчиби бирара? 

– Халкьла сегъунти пикруми, хьулани лера сихIрула 

хабуртазир? 

  – МицIирагличила хабурти акIни селичил бархбаси? 

– Чи саби мицIирагличила хабуртала бутIакьянчиби ва сегъунти 

пикруми духIнадуцили илди хабуртани? 

– Мурт акIубти бекIахъудила хабурти, ва халкьла сегъунти 

пикруми чедиахъули илдазир? 

– БекIахъудила хабуртазиб игитуначила ва илди сипатбирути 

тяхIуртачила бурая. 

– Хабуртала лишанти чедаахъая. 

– ХIушала гъайличил хабарла мягIна чеббурая. 

– Хабарлизир ишбархIи камли дузахъути дугьби даргая. Гьанна 

илди сен камли дузахъулил бурая. 

– Иш хабарлизибад сегъуна насихIят касес вирарал бурая. 

– Мискин адам давлачевтачивад чедиикниличила гIур сегъуна 

хабар баладая? 

Чедирти классуназиб ва колледжуназиб хъулиб бучIни имцIали 

бузахъу. Ил багьандан, мугIялимли илдала бучIнила башри 

ахтардибиру. Ил ахтардибарес вирар: кластер, викторина, кроссворд, 

синквейн ва гIуррарара цархIилти тяхIурти дузахъули. Ишаб суал 

кабатес вирар чус гIяхIдизурти произведениелизир анцIбукьуни 

делкIахъи ва ц. 

Халкьла далуйти. 

Занятиела мурад:  халкьла мухIлила пагьмуличил тянишбарни;  

дарган мезла  дурсрачи, вегI  акIубти  мер-мусаличи,  гIядатуначи ва 

культураличи  диги имцIадарни; халкьла мухIлила пагьмула 

произведениебачи чула пикри бурахъес бурсибарни, чебетаахъили 

чеббурахъес бурсибарни;  гъай  гьаладяхI  ардукни. 

Чебаънила ваяхI: миллатла палтар, буралаби ва багьирабала жуз, 

журнал, дурхIнанала проектуни, плакат "Халкьла мухIлила пагьму – 

хIела багьудлумала хьулчи", проектла доска, проектор. 

Иш план хIясибли занятие дураберкIес вирар: тема ва  мурад 

аргъахъни. Фронтальный опрос. Сагаси тема. Халкьла пагьмула 

далуйтачил тянишбарни. БелIунсилис ахтарди дураъни (Рефлексия). 

Хъули  хIянчи бедни. 

МугIялимла гьалагъай: Фольклор – англияла мезлизибад 

гIебасибси дев саби, илала мягIнара халкьла мухIлила пагьму, 

халкьла гIякьлу ибси саби. Халкьла мухIлила пагь акIубси саби 

адамти дунъяличиб  акIниличиб барх, белкIла литература акIес 

гьалаб. Ил белкIхIебелкIунси халкьла тарих саби: мухIлила 

пагьмулизир нушани чедиулра хакьла пикруми, хьулани, илдала 

разити ва хумарти, кьакьати гIямру, дурала улкнала гъармукабачил, 

давлачеб тачил дяви. КъантIли буралли: автор агарли, белкIхIебелкIи, 

мухIлили дурути, халкьли алкIхъути произведениебас мухIлила 

пагьму или бикIар. 

Замана хIясибли мухIлила пагьмула  журабира дарсдикIутири. 

ЦадехI  хъумкартуртири, сагати алкIутири. ХIера, жяв замунтазир 

нушала хала бегIтани алавла тIабигIят ва тIабигIятла шуртIри 

мицIиртази хIисабдирутири, илди чула гIямрула бутIакьянчибази  

халдирутири. Масала, дахъхIи заб агарли, ванза дегъбиубхIели, илди 

шила кьакьурбази дурабулхъи. Чучи пикри бяхIчииахъес, белгиси 

тяхIярли хъярчира валкьаахъурли, далайбикIи. 

  Заб дахъдаили, авлахъличи  хIянчила  дурабухъес  хIебирути  

хала бегIти  тIабигIятла цIакьаначи  ишкьяйда  дугьабилзи. 

Дирихь зумали чекабаибси, адамтас ил диргалабулхъули саби. 

Адамтани илисра  далай  бучIули  саби: 

Эй, дирихь! Эгьей, дирихь! 

Хъа гьалаб аждагъа хеб, 

Хьунуй дурхIя варкьили, 

Шантани хъямиркIули, 

ХIу  мехIуррив, хIу серив? 

СелигIиб  умцIусири? 

Арбукьен, арбукьен  къалабали! 

ИмцIаливан игитличила произведениеби дурхIнази 

руркъяхъниличи лайикьси пикри бяхIчииэс гIягIнили саби. Илди 

хIясибли вечерти, утренникуни, диспутуни, проектла хIянчурби, 

конференцияби, ранг-рангла хIязанала хIянчурби дурадуркIес 

гIягIнили сари. Учительтани литературала дурсри жигарчерли 

детурхахъес, гьарил дарсличиб кайсуси пайда имцIабикIахъес 

багьандан чула школабазир лерти имканти (кабинетуни, 

интеръактивный доскаби, кампьютерти, видео-проекторти ва ц.) 

дурайъули, классла дурабси хIянчи ункъбарес гIягIниси саби. 

Гьарилра руркъуси  халкьла мухIлила пагьмула 

произведениелизир  духIнадурцули сари бекIлидиубти пикруми, 

тяхIяр-кьяйда, сарира  адамлис бяркъ ва диги  адилкьнилизиб халаси 

мер бурцути. 

     Литературала дурсрачиб учительтани бируси адаб-хIяяласи 

бяркъ бедлугнила хIянчи челис-че жигарбикIахъули биэс гIягIниси 

саби. Илдигъунти тIалабуни гьаладирхьули сари патриот ва адаб-

хIяяла бяркъ бедлугнила хIянчи къулайбарес ибси ФГОС СПО-ла 

хIукмулизирра. 

Замана хIясибли мухIлила пагьмула журабира дарсдикIутири. 

ЦадехI хъумкартуртири, сагати алкIутири. ХIера жяв замунтазир 

нушала хала бегIтани алавла тIабигIят ва тIабигIятла шуртIри 

мицIиртази хIисабдирутири. Илди чула гIямрула бутIакьянчибази 

халдирутири. Масала, дахъхIи заб агарли ванза дегъбиубли илди 

шила кьакьурбази дурабулхъи. Чучи пикри бяхIчиаахъили белгиси 

тяхIярли хъярчира балкьаахъурли далай бикIи. Ил далай 

бамсриахъахъес арадеш  ахIерабируси дарсличиб пайдалабарес вирар. 

Хабуртазир ВатIанничи диги чедаахъили сари. Илдачирли гьарил 

миллатла халкьла хабурти сари – ургар мешудиркулира дирар. 

Хабурти дяркъурли гIергъи дурхIнас ишгъуна хIянчи дураберкIес 

вирар: 

Фольклор руркъути дурсрачиб бучIантани чула халати бегIтала 

бегIти сен-сен хIербирулрил, сегъунти хIянчи дирулирил, селичи 

хьулбикIулирил, илдала сегъунти мер-муса саррил аргъес гIягIнили 

саби. Адаб-хIяячерси адам виэс хIейрар сунела халкьла мухIлила 

пагьму хIябяркъурси ва аргъхIергъибси. Школализир дяркъяхъес 

программали чедаахъибти тяхIярли хабурти, буралаби ва багьираби, 

балладаби, айтуби, дезаби, хIябкубти, гардла далуйти, 

гIяхIгъабзачила, игитличила, бузерила, дигайла ва цархIилтира 

эпосла далуйти сари. Гьарилра миллатла халкьла мухIлила 

пагьмулизибра халаси мер бурцу хабарли. БучIантази чегахъили 

аргъахъес багьандан руркъуси материал гьаннала белчIудила 

тIалабуни хIясибли дахъал сагати тяхIяр-кьяйда дузахъес вирар 

учительли дурсрачир: синвейнти, инсертуни, крассвордуни, 

кластерти, диамантуни, денотатный графуни ва ц.  

Далай Даргала халкьла мухIлила творчествала бегIлара тIинтIли 

къаршибиркуси ва дагантас бегIлара дигибизурси жанр саби. 

ГIядатли биубли, далай белгиси макьамличил делчIес вирути 

дугьбала цахIнабик саби. УзухIелира, бамсриихъухIелира, 

шадхIелира, кьакьахIелира, адамли далай бучIа. Илизиб сунела 

уркIилизибси разидешличила буру. Илбагьандан саби халкьлис далай 

илкьяйда дебали дигахъуси.  Сирилав левалли адабдешла бяркъ 

бехIбирхьуси саби. Гардла далуйти сири гардбарили белчIес вирар. 

Дахъал вавнала ургаб,  

Дила хIунтIена вава.  

Усен хIела абас ват, 

 Абала хIунтIен вава. 

ДурхIнас  дучIути  далуйтира  урши  яра  рурси  духутили, 

гIяхIгъубзнили   халабаахъес, илди  излумазибад  ва  хабарагарти  

анцIбукьуназибад  берцахъес  кумекладирниличи  бирхухIели  сарри  

хала  нешанани   ва  хала  дудешунани  цаладирхъути  ва  дучIути. 

Дирзили  азир  маза 

Вана  ниъла  варкьибил, 

Делгьи  даршал мукьара 

ВацI  ХIялбала  картIибил, 

Дила  цIуба  мукьара, 

Дила  дигуси  урши. 

Бидав  урчили  чятван, 

ХIуни  дунъя  чедидяхъ, 

Дила  цIуба  мукьара, 

Дила  дигуси  урши. 

Даргантала  дигайла  далуйти  шалати  уркIила  хIялани  

гьаргдирути, гъира  имцIабирути, умут  цIакьбирахъути  

произведениеби  сари.  Даргала  дигайла  далуйти  имцIаливан   

гехIел  тугъла  сари: 

Диркьаличирти  кьарцад 

Беллира  гьалмагъуни, 

Кьарлизир  жанай  вава 

ХIу  сарри  дила  гьалмагъ. 

Хъарахъ  дицIиб  мукьрицад 

Беллира  юлдашуни, 

Хъяб  хьанцIа  цIуб  мукьара   

 ХIу  сарри  дила  юлдаш. 

ГIяхIгъубзнас  халкьли  багъишладарибти  исторический 

далуйти («ГI. Багъатиров», «Къабудагъла Муса», «ХI. ТIалхIят» ва 

ц.), лирикала  произведениебазир  дегIлара  саркъибти  ва  мурхьси  

мягIна  бухIнабуцибти  сари. Илди  гъабзадешлис  ва  мардешлис  

дезаван  даим   зайдикIар: 

 

Дявлизив  вебкIайла  бебкIа  жагаси, 

ХIебкIили  калайла  хабар  халаси, 

Урибил  гъабзала  хьунул  гамъаси, 

ХIекьли  багьадурла  дурхIя  ятимси. 

ВебкIалли  се  саби  ватIан  багьандан, 

Сай  вебкIни  багьандан, хабар  хIебубкIар. 

 

Даргала  халкьла  далуйтазиб  бузес  дураша  арбашутала  ва 

илдачила  далуйтани  мягIничебси  мер  буцили  саби. Илдира  

кьутIкьуси итхIелла хIякьикьатли  акIахъубти  сари: дахъал  дусмазиб  

гIяхIцад дубурлантас  чус  напакьа  бучес  багьандан  гьарахъти  мер 

– мусаличи бузес  дурра  арбашес чевкъусири: 

Сай  чарируси  гьуйчир 

ЦIуб  арцла  марка  даркьаб, 

Сай  чарулхъуси  гьуйчир 

КIел  кьулла  къаршидикаб 

Ца  шинна, ца  шарабла, 

Урчи  шинни  бужахъес, 

Сай  шарабли  ужахъес. 

 

Иш тема таманбиубхIели, студентунала багьуди ахтардибарес 

вирар тестани дурадеркIили. 

Тестани: 

I.Фольклорла  жанрабазирад  бегIлара  гьалар  дакIудиубтази  

халдарес  вирар: 

а) дигайла далуйти 

б) бузерила  далуйти 

в) тамашала  далуйти 

г) тарихла  далуйти 

2.СекIал  яра  анцIбукь  саби  лебсиичиб  халали  чебаахънилис  

бикIар: 

а) метафора 

б) гипербола 

в) олицетворение 

г) эпитет 

3. Халкьла  далуйти  чум  биркIа сари? 

а) вецIну  цара 

б)верхIел 

в)гехIел 

4.Дигайла  далуйти  имцIаливан  чум  тугъла  дирара? 

а) авал 

б) гехIел 

в) вецIал 

 

Студентунала фольклорла темаличила багьудлуми цахIнарли 

ахтардидирни (обобщение) 

Занятиела жура: Семинар 

Занятиела мурад: I. Халкьла мухIлила пагьмула мягIна 

гьаргбарни. 

2. Фольклорличи студентунала диги адикьни, хIял умцIниличи 

иштяхI имцIабарни. 

Дарсла мурад бурхули саби студентуни лякьирличи 

гьулбиахънилизиб, чунира сагати технологияла тяхIяр-кьяйда, 

илдадала декIар-декIарти жураби дузахъули. 

Чебаъла ваяхI: 

1. Дагъиста литература I0 класса. Авторы: Б.О. Алибеков, З.А. 

Магомедов, А.А. Кадибагамаев 

2. «Традиции народов Дагестана». Р.М. Магомедов. 

3. «Даргинское народное творчество». Б.О. Алибеков. 

4. «Кубачинский фольклор». Ф.О. Абакарова 

5. «Харбукцы: история и культура». Х.Юсупов 

6.  «Гордый месяц» («Чехусан бац»). Народные рассказы, песни, 

притчи, считалки… Р.Р. Шахбанов. 

7. Выставка собранного фольклорного материала. 

 

1. Интерактивная доска 

2. Телевизор 

3. Компьютер 

4. Кассета «Гуглахай». 

5. фонохрестоматия 

 

мцIаливан игитличила произведениеби дурхIнази 

руркъяхъниличи лайикьси пикри бяхIчииэс гIягIнили саби. Илди 

хIясибли вечерти, утренникуни, диспутуни, проектла хIянчурби, 

конференцияби, ранг-рангла хIязанала хIянчурби дурадуркIес 

гIягIнили сари. Учительтани литературала дурсри жигарчерли 

детурхахъес, гьарил дарсличиб кайсуси пайда имцIабикIахъес 

багьандан чула школабазир лерти имканти (кабинетуни, 

интеръактивный доскаби, кампьютерти, видео-проекторти ва ц.) 

дурайъули, классла дурабси хIянчи ункъбарес гIягIниси саби. 

Гьарилра руркъуси  халкьла мухIлила пагьмула 

произведениелизир  духIнадурцули сари бекIлидиубти пикруми, 

тяхIяр-кьяйда, сарира  адамлис бяркъ ва диги  адилкьнилизиб халаси 

мер бурцути. Фольклор руркъути дурсрачиб бучIантани чула халати 

бегIтала бегIти сен-сен хIербирулрил, сегъунти хIянчи дирулирил, 

селичи хьулбикIулирил, илдала сегъунти мер-муса саррил аргъес 

гIягIнили саби. Адаб-хIяячерси адам виэс хIейрар сунела халкьла 

мухIлила пагьму хIябяркъурси ва аргъхIергъибси.  

БучIантас даргала литературала дурсрачиб гьарли-марси бяркъ 

бедес вирар чIянкIли вегIла халкьла гIядатуначила, адабла низам-

зегъаличила мурхьли пикруми нешла мезличил дурули. Даргала 

литературала дурсрачиб дурхIни нешла мезла дугьбала хазналичил 

тянишбирар. Гьарилра дарсличиб бяркъла хIянчи бирес чебиркур. 

Бяркъла хIянчи дурабуркIес хаслира дахъал имканти лер. Лер 

литературала дурсрала имканти ВатIайчи, тIабигIятличи, гьалмагъ-

хъилантачи, бегIтачи дигичебтили, ламус-хатир лебтили дурхIни 

бяркъес. 

Ахтардила хIянчи: Студентунала фольклорличила багьуди 

ахтардибарес вирар илдази «фольклор» гъайличил дархдасунти 

темаби сегъунти сарил кластер барахъес хъарбаралли. Кластер саби 

графикала тяхIярли белгибарили мягIна хIясибли декIардарибти 

дугьби гьабгIергъили бухълухъ кьяйда кадизахъурли делкIни. 

Кластер бузахъес вирар хъярхъли пикриикIнила хIянчи бетурхахъуси, 

чуни белчIунси чеббуруси яра белчIунси аргъилил ахтардибирути 

дурсрачиб. Масала: Халкьла мухIлила пагьмуличила багьуди 

ахтардибарес вирар ишкьяйдали: 

 

 

 

 

 

 

 

 

 

 

 

 

 

 

 

Халкьла мухIлила пагьму  саби дугати ва пасихIти гъайла, 

цIакьти пикрумала ва мурхьси мягIнала мягIдан саби, хазна саби. 

Далуйти, хабурти, буралаби алкIахъули, халкьли чула пикруми, 

кьасани, хьулани чедиахъули сари, чула къиянти гIямруличила 

гIярзъала, чеббукантиачи гьими ва гIясидеш иргъахъули саби. 

Халкьла мухIлила пагьмула произведениеби наслулизирад 

наслулизи дашути сари. ГIямрула духъяндешли илди дарсдикIахъули 

сари, мягIна хIясибли мурхьдикIули ва кархьнилашал гъалагдикIули 

сари. 

Гьалар-гьалар дагьардирули сари бузерила, гIядатунала, дигайла, 

гъабзадешличила далуйти, бекIахъудила, мицIирагличила, сихIрула 

хабурти. ГIур биалли – тарихла (историяла) анцIбукьличил 

фольклор 

багьираби 
айтуби 

хабурти 

ХIябкуб, 

деза 

буралаби 

Игитличила 

далуйти 

да 

Дигайла 

далуйти 
Бузерила 

далуйти 

балада 

дархдасунти игитдешла, гъабзадешла, ВатIаннис мардешла далуйти, 

дезаби, айтуби, хIябкубти, легендаби, буралаби, багьираби ва ц. 

Дагъиста декIар-декIарти миллатунала халкьанала 

фольклорлизирти мешудешунас сабабли бетарули саби илдала 

душманти цабехI биъни, илди хIербирути мер-муса, тIабигIятла 

шуртIри цагъунти диъни. Илкьяйдали Дагъиста халкьанала ургарти 

гьалмагъдеш уржахънилис лайикьти шуртIри алкIутири. 

Халкьла мухIлила пагьмула произведениебазирад имцIали 

тIинтIли сари эпосла произведениеби – гъабзадешличила, 

игитдешличила хабурти ва далуйти. Даргала халкьла мухIлила 

пагьмула произведениеби, цархIилти халкьанала мухIлила пагьмула 

произведениеби кьяйда, дурала улкала душмантачи къаршити сари. 

«Нарт МуртазагIяли» 

Илкьяйдали бекIлибиубси анцIбукьли бетаур XVIII-ибил 

даршдуслизиб Иранна Надир-шагьла хIурбуни Дагъистайчи 

чедухъни. Надир-шагьла хIурбуни Дагъистайчи чуйнара 

чедухъунтири. Илдани дубурлантачи дахъал зулмурти дяхIчииутири, 

амма илдачи къаршили дурадулхъути Дагъиста халкьанала декIар-

декIарти гIяскуртани хабарла гъабзадеш чедиахъутири ва тгьунарти 

дирутири. ХIера илдигъунти сари «Къаркъала дурхIя», «Нарт 

МуртазагIяли» ва цархIилтира произведениеби. Ишди 

произведениебазиб бурули кьяйда, гъабзадешличил душмайчи 

къаршили кабизурти Дагъиста халкь душмайс мутIигIбакIибти 

ахIенри. 

 «Нарт МуртазагIяли» бикIуси далайлизир чедаахъили сари 

дубурлантала игитдеш, илдала   ВатIанничи диги ва душмайчи гьими, 

Дагъиста лебилра  халкьани (дарганти, булугуни, кIарахъанти, 

лезгиби ва ц.) цабалги чула душмайчи дявили дурабухъни, халкьлис 

гьавкьяли ветаъни нарт МуртазагIяли. Иш далайлис нуша дикIулра 

исторический далай или, сенахIенну МуртазагIяли гьарли-марли 

хIерирули калунси сай. Сунела халати гьунарти багьандан халкьли ил 

далайла бекI игит варибси МуртазагIяли XVIII-ибил даршдуслизив 

хIерирули калунси сай. 

Сегъуна-биалра кабикибси халаси белгиси анцIбукьличила, 

сунелара игит гьарли-марли хIерирули калунси, саби цалабяхъибси 

якьинни ахIенси халкьла далуйтала ца журалис нуша историяласи 

далай или дикIехIе.  

 «Къаркъала дурхIя» 

«Къаракъала дурхIя» бикIуси айту лезгибала фольклорлизиб леб 

далай тяхIярли, даргалайзиб – хабар тяхIярли.  Айту саби халкьла 

мухIлила пагьла ца жура, сунезибра сюжет лебси. Ил халкьли 

алкIахъуси саби ва наслулизибад наслулизи башули тIинтIбикIуси 

саби. Ил багьандан айтура фольклорла цархIилти жураби кьяйда 

барсбикIусироа саби. 

Айту Дагъиста фольклорлизиб далай тяхIярлира хабар 

къаршибиркур.  Амма айтулизир хабарлизир тяхIярли кадизурти 

бехIбихьуд ва ахир агара, гIурра чумал бутIа агара, ил имцIаливан ца 

бутIала бирар. 

Хабарлизир дирар халкьли пикридарибти анцIбукьуни. 

Айтулизиб биалли сецад гIямрулизиб биэс асухIебируси 

анцIбукьличила бурули биалра, ил журала сюжетлизиб халкьла 

хабарлизибичиб имцIали мар-марли кадикибтигъунти, халкьла 

гIямрулизир детаурти яра ца машгьурси гъабзали дарибтигъунти 

анцIбукьуначила бурули бирар. Айту бурусира, иличи лехIихъутира 

илди анцIбукьуначи бирхули бирар. 

Амма или биалра, айтулизиб гIяхIцад мер бурцули саби сихIрула 

тяхIярла анцIбукьуна, тамашала секIулта. ХIера «Къаркъала дурхIя» 

айтулизив букIун дурхIя къаркъа ветарули сай. Айту бурусини марли 

бурибси секIал чебирцIахъули саби сунени пикридарибти тамашала 

пикрумани яра пайдаладирули сай сунени гьалар далути тамашала 

айтуби. ИлхIели дархьти пикруми гIела архули яра деткайхъули сари, 

тамашала гIямрулизир хIедирути анцIбукьлуми гьала лерхули сари. 

Тяп илгъуна саби Дагъиста халкьла айту «Къаркъала дурхIя». Ил 

айтулизиб бурули саби гIямрулизиб бетаурси ца анцIбукьличила – 

Дагъиста халкьла XIV- ибил даршдуслизир ряхIмуагар валкIа 

Тимурличил кадикибти дявтачила. Ил анцIбукь айтулизиб тамашали 

чебиахъули саби. РяхIмуагар валкIа Тимур Дагъистайчи чевхъунсири 

ва халаси харабдеш барибсири. Амма Тимурлис нушала халкь 

рягIятбарес имкан хIебакIиб: халати ва биштIати, тIабигIятбулан 

иличи къаршили кабизур.  

ВиштIаси букIун дурхIяличи сецад гуж-зулму дариб диалра, 

илини Тимурлизи я илала Нукер ГIубайдуллагьлизи шин лерси мер 

хIебуриб. Ил къаркъа ветаур. Иличибли айтулизиб балахъули саби 

турличил Дагъистайзи чи вакIалра, турлизивад улхан или. Тимурличи 

къаршили кабилзули саби тIябигIятра – гьундури вайтили 

урдулхъули сари, шин деткайхъули сари. 

ХIера, иш айтулизиб Тимур Дагъистайзи вакIни, иличи нушала 

халкьли къаршидеш дарни историялизир кадикибти анцIбукьлуми 

сари, амма дурхIя къаркъа ветаъни, шин детахъни гIямрулизир детаэс 

асухIебирути анцIбукьлуми сари. Бурусини илди тамашала 

анцIбукьлуми дузахъу бурусила мягIна, геройла – хабарла образ 

цIакьбиахъес багьандан. 

Айту хабарличира ласбухъес асубирар. Дагъиста фольклорлизир 

къаршидиркули сари декIар-декIарти машгьурти игитунас, 

гIямрулизиб лебти адамтас багъишладарибти айтубира. ХIера, 

илгъунти М. Дахадаевличила, Багъатирла ГIялибейличила ва ц. 

айтуби. 

 

2.2. XVII – XVIII ибти даршдусмазиб даргала литература. 

 Даргала халкьла белкIанала, культура тасдикьбиънила ва ил 

мекелли гьалабяхI арбукьнила тарих жигарли бархбасунси саби 

рухIла гIямруличил, илбагьандан гIямрула ил шали рухIла культурала 

ца бутIализи халбируси саби. Ил тема модуль тяхIярли бяркъес 

вирар. Даргала литературала тарихла хIялумцIлабала модульлис 

чедаахъили сари I8 сягIят.  

Темаличила къантIси багьахъни. I7-I8 ибти даршдусмала 

даргала литература. КъантIси багьахъни. 

XIX ибил даршдусла цаибил байхъайзибси литература.  

Темаличила къантIси багьахъни. I9 ибил даршдусла даргала 

литература. КъантIси багьахъни. 

Темала бухIнабуц: Литература гIяхIцадли ишди дусмазиб 

гьалабяхI башули халаси мер буцили саби. БухIнабуц касахIелли, 

хIекьла мягIничебси гьуни ахъили ил даражаличи бикили саби. 

Педколледжуназиб руркъуси литературала курс хъарахъили 

саби литературала тарихла (историяла) хьулчиличи.   ХIисаблизи 

касили сари хIябал журала произведениеби: делчIахъес ва 

дяркъяхъес, темаличила къантIти баянтачил ва чула-чузи делчIахъес. 

Даргала литература бучIантани педколледжлизиб руркъули саби 

даршдусмазиб гьалабяхI башнила литературала история хIясибли ва  

гьаб-гIергъили барсдеш алкIни хIясибли. Преподавательли пикри 

бяхIчиаэс гIягIнибиркур бучIантала кьукья цалабяхъес, авид акIахъес, 

илдала бучIниличи диги адикьес, бучIниличи пикри  гIяхIбухъахъес, 

литературала тIабигIят ва иличи лайикьти законти  аргъахъес,  

бучIантала гъай бегIлара ахъси даражаличи дикахъес. 

Дагъистахалкьанала белкIла культураличила гIилму руркъуси 

литературализир ва белгиси манзилла печатьлизир декIар-декIар 

пикруми кадирхъутири. I920 ибти дусмачирад дехIдихьили гIяраб мез 

ва гIярабла белкIла культура дин-исламла идеологияличил 

дархдалсахъутири, илбагьандан абзурли рухIла культура, сабира 

нушала  халкьанани даршдусмазиб гIяраб ва Дагъиста мезаначил 

акIахъубси. ГIилмулизиб динна  

асар имцIабикIахънигIебли политикала бетуцван ва феодализмала 

гIямру-яшавлв яшаливан кьиматла бирусири.  

Динна далуйтала жура ва илди дяркъни. Динна далуйти 

рукъухIели преподавательли сунела гьалагъайлизиб яра лекциялизибт 

ит заманаличила гIядатуначила, халкьла гIямруличила бурес 

гIягIнибиркур. Ишди далуйти динна далуйтази кадурхули сари:  

(«Кьуръайни дучIути узби», «Агь мискинна пашмандеш». «ЗягIипли 

леври хIу инсан». «Аманат, ХIябиб МухIаммадла дигути узби», 

«Тагьжжут мабалтад хIуни, ай гъариб адамла дурхIя».). 

I908 ибил дуслизиб Эрпелилизивадси Бибулатла уршила 

«Вавнала бахча» бикIуси жуз дурабухъун. Ил жуз дурабухъунсири 

Мавраевла типографиялизиб.  

ВалхIевалуси авторли  «Вавнала бахча» бикIуси жуз шурбатур дарган 

мезличи. Цаибти I6 бяхIлизи кадерхурли сари хIябал далай, сарира 

Ахъушан ГIяли-Хяжис багъишладарибти. Автор сай ГIяхIмад-ХIяжи. 

Урус мезличи жуз шурбатур I997 ибил дуслизиб ГIямаров Халатани.  

ХIяжила-ГIяли сунела заманала машгьурси гIялим вирусири, 

сайра Ахъушала шилизив хIерирули калунси. Илала гIямруличила 

нушачи дебали камти баянти даили сари. Нушачи баили саби илала 

ца назму «ЗягIипли леври инсан» бикIуси. 

Кавказлизир кадикибти дургъбачила лер дахъал даргала 

произведениеби. Амма сецад хIейгили биалра цацадехI 

произведениебала автортачила баянти даили ахIен нушачи ва илди 

делкIунти дусмира дурусли даили ахIен нушачи. «Дин исламлис 

цIакьил ГъазимухIаммад» – я автор, я белкIунси дус белгили ахIен. 

«Жаннат-Къала Ассиб ГъазимухIаммад» – авторра ил белкIунси 

дусра белгили ахIен. «Хунзахла талхъунтала бебкIа» – я автор, я 

белкIунси дус белгили ахIен. «Хямзат кавшнила далай» – авторра ил 

белкIунси дусра белгили ахIен. «Шамил» – я автор, я белкIунси дус 

белгили ахIен. Кабяхъибси саби «Чаргас урчнала мурдни» жузлизи Ф. 

Абакаровали I972 ибил дуслизиб. «Шамилли Хайдакьла Мирза-Хан 

верцахъниличила далай» – илавра автор ва ил белкIунси дус белгили 

ахIен. «Турли гъаза баркьибил ХIяжимурад» –  автор Малла 

МяхIяммад, дус белгили ахIен.  

Гъаибил даршдуслихъла бехIбихьудлизирад дехIдихьили  гIяраб 

мез ва гIярабла белкIла культура дин-исламла идеологияличил 

дархдалсахъутири,  

илбагьандан абзурли рухIла культура, сабира нушала халкьанани 

даршдусмазиб гIяраб ва Дагъиста мезаначил акIахъубси. 

ГIилмулизиб динна асар имцIабикIахънигIебли политикала бетуцван 

ва феодализмала гIямру-яшавлв шаливан кьиматла бирусири. Динна 

буIнабуцла нушачи даибти произведениеби сари: «Дунъялис азир дус 

гьалаб» – автор Ахмед, белкIунси дус агара. «ХIябиб мухIаммадла 

биган асхIябти» – авторра ил белкIунси дусра белгили ахIен. «Ильяс 

устаз Сибир варкьиб»  –  автор ХIяпиз-ХIяжи, дус белгили ахIен. 

«Накьлуйгьиб дунъялизивад Ильяс устаз мубарак» –  автор хIурхъан 

ГIябдулла-ХIяжи. «Аллагьлис гIелавад аркьуси уркIичеввируси», 

Темирхан-Шура. I9I3 ибил дус. «Хизри ХIяжи устаз мубарак» –  

автор Сергокъалала районна Къянасирагивадси ГIябдусалам. Дус 

агара. «ГIяли-устаз валиюллагь» – автор губдалан ХIяпиз-ХIяжи. 

Манзумат. Темирхан-Шура, I9I2 ибил дус, бяхI 39.  

Даргала литература XIX ибил даршдусла кIииби байхъайзиб 

ва ХХ ибил даршдусла цаибил байхъайзиб. 

Даргала ва Дагъиста литературали сунела гьалабяхI башнилизир 

XIX ибил даршдуслизир сагати ва дягIути гунзри кацIиб. Сунела 

гьалабяхI башни илини даимбариб, илис гьалар диубти даргала ва 

Дагъиста литературала сархибдешуначи хъарахъили. Илис гьалар 

диубти сарихибдешуни биалли, нушачи даибти баянти хIясибли, 

сегъунти саррил бурес къиянни саби. Амма XIX ибил даршдусла 

литературала сархибдешуни гIячихъти ва мягIничерти сари. Ил 

багьандан илдачила гъайикIесра гьамадли саби. 

 XIX  ибил даршдусла литератураличила гъайикIули, бурес 

чебиркур, илис гьалабси манзиллизиб даргала ва илкьяйда Дагъиста 

цархIилти миллатунала литература гьалабяхI ьашнилис дахъал 

анцIбукьуни диргаладухъунтири: тIашбизагарли Дагъистайчи дирути 

чябхъинти, Дагъистан гIярабла арилизи бикни ва илдани гуж-гужли 

дубурлантачи бусурман дин чебигьни. 

ГIярабтани Дагъистайзиб бусурман дин тIинтIбирухIели, ит 

заманалис белгиси даражаличи дикибти Дагъиста халкьанала 

культура, искусство, белкI ва литература къел-хIерзи кахIелесли 

агардирутири; гIярабла мез, кьуръан, динна литература, ислам биалли 

черяхIтази, аллагьли чердикIибтази, лебтанилра дагьес гIягIнитази 

халдарили, дубурлантала урга тIинтIдирутири. Динничил дарх дуб-

дубли Дагъистайзи гIярабла культура, гIилму ва литература 

духIнадиркесдииб. Дагъиста миллатунала халкьаназибад чули гIяхIил 

гIяраб мез дагьурти, гIяраб мезличилси литератураличил тяништи, 

жура-журала гIилмурти дяркъурти адамти багьарбулхъесбииб. ГIяраб 

мезличилси ва Дагъиста миллатунала мезличилти белкIла литература 

акIнилис бехIбихьуд кабихьибси илдани сабри. 

Гьайгьай, ашкарси саби, илди гIялимтани лукIути яра Дагъиста 

мезаначи шурдалтути произведениеби имцIаливан чула мягIна 

хIясибли динна произведениеби диъни. Амма илди произведениеби-

ургар къаршидирки историко-географический тяхIярла (масала, 

«Дербент-наме», «Ахти-наме», «ЦIахур-наме», «ХIурхъила 

тарихуни» ва ц.) ва гьарли-марти литературала произведениебира. 

Гьарли-марти литературала произведениеби имцIаливан 

дакIудиресдяхIиб XVII – XVIII ибти даршдусмазир ва XIX ибил 

даршдусла цаибил байхъайзир. Илди произведениебазирад халкьла 

духIнар машгьурдиуб бекIлибиубли демократси литературала 

произведениеби, чулира мискин адамтала хьулани гIердурцути, 

илдала гъабзадеш, хIялалдеш гапдитрути, гIязабтазибти къиянна 

халкьличи уркIецIи чебиахъути, дардлизи ва шишимъайзи викибси 

адамла уркIила хIял иргъахъути. 

XIX ибил даршдусла кIиибил байхъайзиб Дагъиста 

литература 

XIX ибил даршдусла кIиибил байхъайзиб Дагъиста литература 

дебали гьалабяхI арбякьун. Дагъистайзир гьарли-марти миллатлати 

литератураби акIуб. ГIяраб мезличил, туркла, Дагъиста миллатунала 

мезаначил, кьанниван биалли урус мезличилра цаладяхъибти 

литературала произведениеби дакIудиуб, чулира Дагъиста халкьанала 

гьарли-марси миллатла литература гьалабяхI арбукибти. 

Ил манзиллизиб белкIла литератураличил барх багьесли 

гьалабяхI, арбякьун ирнила, далайчидешла (ашугунала) литература, 

сунелара абзурли Дагъиста миллатла литература чеахъбиънилизиб 

халаси кьадри лебси. БелкIла литература гIярабла ва Востокла 

цархIилти литератураби хьулчили диубли акIубси ва илдачи 

хъарахъили гьалабяхI башуси биалри, ирнила, далайчидешла 

литература фольклорлизибад акIубсири ва иличи хъарахъили 

гьалабяхI башусири. 

Дагъиста халкьанала давлачебси ва итзаманалис дигарцад 

гьалабяхI арбякьунси пергер поэзия лебри. Ил поэзия бахъал 

пагьмучебти далайчибани давлачеббикIахъусири ва чеахъбикIусири. 

Илдани цаладирхъути далуйти чусцун хасти лишантачирли 

халкьлайзирад декIардулхъутири ва халкьла духIнар ца белгиси 

уличил машгьурдирутири. Чула мурадуни гIердурцути илдала 

далуйти халкьли уркIиличир далутири ва наслулизирад наслилизи 

гIердашахъутири. Чули белкIес-белчIес хIебалути, амма гьарли-

марли поэтуни сабти далайчибала произведениеби илкьяйда халкьла 

уркIбазир калун ва нушачи даиб. Нушачи даиб ГI.Батирайла пергер 

далуйти, Х. ГIябдуллаевала, С. Кьурбай дучIути балладаби, 

исторический далуйти ва поэмаби, зулмукартас ва вайнукьабас 

лягIнат буршути, гьимили дицIибти лезгин Кочхорлан СягIидла ва 

кIарахъан Анхил Маринна далуйти. Илдигъунти далайчибани 

акIахъубсири ва гьалабяхI башахъусири ирнила (ашугунила) 

литература. Гьалабла  замана белкIес-белчIес балутани ва чузир 

поэтдешла устадеш лертани гIяжамла алфавитличил чула 

произведениеби лукIули цаладирхъутири, илдала произведениеби 

биалли халкьла духIна имцIаливан бекIлизир тIинтIдирутири. 

Илкьяйда, XIX ибил даршдуслизиб чула поэтдешла халати 

устадешличибли ва гьаркьяти пикрумачибли, литературализиб 

машгьурбиуб дарган Батирай, къумукълан Ирчи Къазакъ, лезгин 

Етим Эмин, кIарахъан МяхIмуд ва  цархIилти.  

Даргала ва Дагъиста классикунала назмурти руркънили халаси 

асар биру бучIантас  патриот ва адаб-хIяяла бяркъ бедлугниличи. 

Даргала литературала бучIнила пособиебазир делчIахъес 

чедаахъили сари гьар-гIергъили чумилра даргала ва Дагъиста 

поэтунала назмурти. Илди сари Мунги ГIяхIмадла «ПяхIли буаб иш 

дунъя…», Кочхюлан СягIид «Мурсалханничи лягIнат», ГIязиз 

Иминагаев «Мажалисла мискинтела шикаят», ГIямарла Батирай 

«Гъабзадешличила далуйти», «Сунечила далуйти», И. Къазакъ 

«ТалихI», «Сибирлизибад кагъар», ГIязиз Иминагаев «Ялчила 

гIямру». Илди назмурти чула тематика хIясибли мешути сари, амма 

гьарил назмула гъайла чула жураби лер. Учительли ишди назмурти 

дучIухIели, къиянси ва мурхьси ахIенси анализ бирахъес дурхIни 

бурсибирути саби.  

ГI. Батирай 

I8I7 ибил дуслизив хIурхъан хъубзара Сулайба ГIямарла 

хъалибарглизив урши акIуб. Дудешли илис Батирбей ибси у бихьиб, 

нешли – Батирай. КIелра улизибад неш Шамайли чеббикIибси, 

марлира, далай ибсиван зайбикIули саби. Асубирар пасихIси нешли 

ил секIал сунес халкьла далуйти ва хабурти дебали дигухIели ва 

суненира илди цахIнадирхъухIели барили биэсра. Амма ил 

хатIахIерикиб: даршдусмазиб халкьли далайличил бархбасахъи ирули 

саби ва rlyppa кавлан ил пергер у, даргала поэзияла дудешла у – 

Батирай! 

Батирай дебали секIал хIясиббирусили, жигарсили, белхаагарсили, 

амма жявли пикриикIес бурсииубсили халаиулри. 

Батирайлис, тяп сунела узби Сулайбайс, Даниялбейлис, Бибалабейлис 

ва Пялибейлис кьяйдали, дурхIнала хIязани, жигарти абзани дигахъи. 

Биалра, ил гьаман вацIализив, хIеркIла мякьлав, инкъурбазив сайцун 

цунни вири. Ил галгала кIарала тIамали, хIеркIла бучIнили, 

чехIебиуси чугурличир пасихIси дягIли дяхъибти агурбани 

гIяшикьирах'ьи, длим мицIирси тIабигIятла дигIяндешуначи 

хIяйранкайубли хъули чарулхъи. Жявли илини макьамти гIериси. 

Суненира цахIнадирхъи. Ил уруз-урузли чугурличил халкьла гьала 

дураулхъесяхIиб. Дигахъи илис халкьла далуйти, хабурти, хIябкубти. 

Хаслира дигахъи илис неш Шамайли дучIути далуйтачи лехIирхъес. 

Илис бегIлара дигусили бетаур жявлила даргала халкьла далай «Ва 

дила ада, ада, бихагу наб ца урчи». Илини сенрил мурхьли уркIиличи 

дурцулри кьяркьти даршдусмани гIелар датурти гIяхIгьабзала къел-

хIерзи: 

УркIи чIачIали дихъес  

ЧIичIа уркIи диркунил, 

Чархлизир кьуват дихъес  

Къапланна ниъ дирхъибил, 

Дулай някъби кьуватил, 

БекI някъби сахаватил!.. 

Батирай халакайулри. Халал узи Сулайбан кьуръан делчIес 

вашулри. ХIурхъла верхIелра къатIлизир лерри “кьуръан дучIахъути 

мижутини. Илдала цализи хIейгу-хIейгули вашиб Батирайра, сенкIун 

илини дурхIнас дирхъули кьуръада чуйнара чеилри. Дяхъиб 

Батирайлисра. Дудеш гьимукIахъес хIейгули Батирайли цаибил 

яргалис халаси яхI бариб. Амма кIинайс биалли суненира къуръадас 

дикахъиб. Илкьяйда, кIел дус учIули кали гIергъи, илис шилизибси 

мижит бархьбатес чебурхъуб. Батирайли цархIилтачиб гIяхIил, лукIес 

ва учIес балулри. ГIур ил, «белхаагар урши», бяркъличи викахъес ва 

бузериличи хIядурварес или, дудешли Таркамази вархьиб. 

Ишар илини Азербайжа ва кумукъ мез дагьур, цаибти далуйти 

цахIнадяхъиб. Амма Батирайлис илав, урхIла ванзаличив, 

анцIкабукьун: дугелира хIерелира цаагили ХIурхъила ши 

жибикIулри! Уршилис шилизив вахъхIи калес хIебикиб. Дудешли ил 

динна багьуди имцIабарахъес гьаланачи Санчила, гlyp УргIарила 

мадрасабази учIахъес ватаиб. Батирайлис – мутагIяллимлис мадраса, 

сецад ил кункли мутIигIбикIули хьалли дигихIеур. Иличи ургIебли, 

илала уркIилизир алкIути шалати, хIялалти пикруми илар кьяркьси 

хIякьикьатличил дахъхIиагарли дяхIягиб. Илкьяйда тамандиуб 

Батирайла дурхIядеш ва чедакIиб жагьдеш. 

ХIурхъила шилизибти динчибас Батирайла тIама, пагь 

гIяхIдилзулри. Илди иличи, xly будун ветаи ва гIяваси яшав бара или 

чуйнара дугьабизур. Батирай я илдачи я дудешличи лехIхIехъиб. 

Къиянна халкьлис харжхIебарибси пагьму пагьму ахIен или 

пикрибариб илини. Илала бекIлизир цархIилти пикруми, уркIиличир 

цархIилти сипатуни алкIулри. Илди илала игитуни сабри: 

Ял дуцили аждагьа 

Яйдахъли чябхъин дихьул, 

БикI дуцили чIичIала 

ГIвярчимаглис гьакIдикьул. 

ДуцIдякьибил урчили 

Гванзайла тIим айсухъул, 

ГьакIдя кьиб гIвярчимагли 

Диривла кIана хьайсул. 

Батирай хIябцIали дус вирулри, амма мекъ барили ахIенри. Илала 

уркIи ца хIурхъан рурсиличила тIашбизниагарли децIана биркьулри. 

Ил – шилизибра бурибти тухумла, хабарла Къамбулатла Къапила 

рурси Аминат сарри. Иличила багьахъурхIели, Аминатла нешли 

Батирай дукелцIиличи вихьиб ва дебали децIагахъиб. Батирайли 

яхIбарес хIейуб: Аминат гьарритIун. 

 

* * * 

Батирайли сунела гIямрулизир дахъал мер-муса чедаиб, 

гIямрулизир дахъал секIал дагьур. МажахIят леб биэс Батирай 

хIеибси даргала цалра ши, илини чедихIябяхъибси дубура. 

Илкьяйдали, декIар-декIарти анцIбукьунани Батирай ваахъиб 

Азербайжайзи, ХIяштархайзи (Астраханьнизи), Къарачайлизи, 

Осетиялизи, Грузиялизи ва цархIилти миллатуни хIербирути мер-



 

 

47 

мусаличи. 

Батирайла далуйти, хIябал бутIаличи дуртIули сари: 

гъабзадешличила, дигайличила ва сунечила. Амма ил умцла дурусли 

биэс хIебирар сенкIун чевяхIси далайчила пикрила дурар уркалунти 

гIямрула шалуби дебали камли сари.  

Къиянси манзил сабри Батирай хIериубси XIX ибил даршдус. 

Историялизи хIердизахIелли, ил манзил цугбиркули саби халкьанала 

туснакъли сабси пачала Россияли Дагъистан сунес рягIятбирнила 

хIяракатличи къаршиси, дубурлантала хъархIерагардеш багьанданси 

гIибкьси дявиличил, къиянна халкьла язихъси кьисматличил (илдала 

пунт I877 ибил дуслизиб хIилизиб гIяндбушибсири), динчибала ва 

хIякимтала белкъунси яшавличил. 

Гьайгьай, сунела замана мурхьли аргъибси чевяхIси далайчини 

бархьдаш хIебурес хIейри, амма ил буресра дебали къияннири. Xlepa, 

илгьуна агилизив сейкIулил Батирай: 

ГIяхIна гъвабзала гIвямру 

Дирар гьану шура дус: 

Я урхIлиини хьаршу, 

Я Сибиллизи архьу. 

ХIебирцIибси хъучир арцIиван, алавчарти гIямрулизиб бертурси 

бархьагардеш Батирайли жявли аргъиб ва мекелли халаси цIакьличил 

ва устадешличил ил батIун: 

Гьай хIула вагI верхIна  ХIябилла анцIдукьуй лир 

ибкI,   ВацIа-хIялла тялурби, 

Тамашала дуне либ. ХIябилла дитIили лир - 

ЦабахIтас майдан дуне –  Дубуртела къадурби. 

Ургуба гурдалисъон.  ХьанцI урхьназир зе  

ЦабахIтас хIяйран дуне –     кьякьъон  

Къярдла лутIи  ДацIалла дацIаллири 

къаплайсъон.  Гьишди кьакьати гIвямру! 

Дунъяла далагардешуни урдизахъес вирниличи Батирайла хьул 

къябудули ахIенри. Ил баресра бирар, Батирайла пикри хIясибли, 

чIянкIли чебикIла гъубзнаницун: 

Далай чум дилчIаслира, 

Далай гIяхIна гъвабзалис – 

Къийин дибил мусанив  

Даршлизи ца улхъанну. 

Амма, сецад хIейгеси биалра, ил «хIяйран дуне» ва ил 

бархьагардеш сен-сен барсбирусил, илала мерличи се гьалабирхьусил 

Батирайли балули ахIенри, хIятта ил тупангла хIяралабад игьес, 

гIяргIя-халала цIали бигес сай гьар сягIятлизив хIядурли сайкъи. 

Батирай, тяп кIарахъан МяхIмуд, къумукълан Ирчи Къазакъ, 

лезгин Етим Эмин кьяйдали, адам мицIирли левай ил талихIчевли 

виахъес гIягIнили биъниличила пикриикIи. Илини хаслира чихъли 

кьиматладирули сай адамла дигай. ЧевяхIси далайчис дигули сай 

маслис асес ва дицес вирхIейрути, чIянкIли умудешлизирцун 

вавалидирхъути мурхьти хIялани, мар уркIурбала пергер дигай. 

Жагати, умути, уктемти дигай!  

ХIуши дилаон карцIи 

 ХIулара духъаллири, 

Ургабил чиллализир  

Ши-алав авлахъуни  

Шиниша кьалли дихъяб. 

Илцад – алавси дунъя тамай барсбаресицад – цIакь чебиулри 

Батирайли хьунул адамличи дигайлизиб. Гьанбикахъая Горькийла ца 

пикри; «Дунъяличиб бегIлара жагаси ибси хьунул адамличи дигайли 

саби акIахъубси». 

ГIурра карцIи духъунил  

Мисри тулла гавгьаръон  

ГъвярцIли дилсун нудбаши. 

Гьанна цугбуцая иш гIергъиси децI, хьунул адам биэс асухIебиэси 

агилизир чераибхIели, къяббарили лайбакIибси дубурла ваваличи 

хIерикIухIели, далайчила уркIилизиб абердибси децI, икI чедибси 

хьунул адамла жагадешли ва уктемдешли акIахъубси образличил: 

Канир гами дуалла, 

ХIу духIнар цугдирхьулли, 

КанидяхI двягI духъалла, 

Гьалар къаршидирхьулли, 

Мирсли дуун мусназир  

Мисрила жанай вава! 

Хьунул адам багъандан, илала кьисмат берцахъес багьандан, 

Батирайла игит цIализи тIяхIухъес хIядурли сай, сенкIун итхIелла 

феодальный гIямрула дирихьли кIапIкарарибси, даимти къиян-

жапали, излумани, гаши- дягIяни сунела я дигайличила я 

жагадешличила бурахъес хIералтуси хьунул адам, нушаб кьяйдали, 

илисра гьарли-марли язихърилзули сари. 

Батирайла сунечилара, сай-вегIги гIямруличилара бурути гIяхIцад 

далуйти лер. Илдазибад нушани поэтла къиянси кьисмат иргъулра, 

илала гIяхIгъабзадеш ва къаршикартас мукIурхIекIни чебиулра. 

Уктемси далайчи лехIкахъахъес багьандан, ХIурхъила шилизиб гьар 

далай белчIунмад, Батирайла унц лугьусири. Гьачам биалли ил 

динчибани загьрули валхули бара хIилхIи калун; илала далуйти 

дигуси ца адамли нушала ва челябкьлала пахрулис ил верцахъиб. 

Ахирра Батирай ХIурхъила хIякимтани дудешла мулкла бутIа 

лебихIи – ГIяямахьилизи варгьиб. Ишаб, цундешлизиб ва юлдашуни 

агарихIиб, излумала ва агрумала чябхъинтазиб, илис дебали 

къияннири. Илала, дубурла булбулла, ил анцIбукьлизир гьакIдикIули 

калунти кIел дукалацун сарри: далуйти ва марси, селичилра 

зигархIерикIуси, уркIи аргъибси хьунул Аминат. Иларти 

гIямруличила къантI-къантIли, амма саркъахъили бурили саби ишди 

гIергьити тугъазиб: 

Шараб хIулбира шявдиб, ГIяй хIула вархIял вегI ибкI, 

Гъагли дуциб бархIион. Цацалис майдан дуне, 

ПасихI лизмира къавтбиб, Ургуба гурдайлисъон, 

Хъар бургIябил жидаон. ЦабахIла уркIигули, 

Адирхулли хIялла лир, Зили къарчигъалаон. 

Диркьанивад чарибил Дигьуй туп-тупханара, 

Дубулла ялчилаон. Асили тур-тупангра, 

Дуунни тIамара лир Дураухъуй дявлиин, 

Дивлишир гегуглаон. Сипайда дуахIдууй! 

Илкьяйда къарциндешлизив, амма кьяркьси кьисматлис 

мутIигIхIекIили, I902-ибил дуслизив вебкIиб даргала поэзияла анхъ 

убатурси пергер Батирай. Ил даимлис усули сай ГIяякьакьала чедиб, 

дубличиб бакIибси халаси хъярла галгала удив, урхьнира хIурхъира 

чедиънав, бяхIчиси Буцрела вацIала макьамтала бикьнав. 

Батирайла далайла «Тевлайлар тази гушли, дугул хIумхIаан 

мухъи» ибти дугьбани ит заманала жамигIятлати гIямрула сегъунти 

шалуби чедиахъули? Иличила сунела хIянчилизиб историкли 

секьяйда лукIи? Ил тетрадьлизи белкIеная. ХIушала белкI Батирайла 

далайла тугъачил цугбуцая. Даргантала гIямрула историялизибси ил 

анцIбукь поэзиялизиб секьяйда чебиахъули? Селизиба Батирайла 

далайла тугъазибси цIакь? 

Проектный хIянчи. 

Батирайла далуйти бегIгьалар урус мезличи шурдатурси Э. 

Къапиевла «Фронтовикла белкIани» бикIуси произведениелизиб ца 

ишгъуна анцIбукьличила бурули саби. «Дявли хараббарибси 

гьунчивад янила бугIярси замана солдат аркьулри. Рахли илини 

гьунила дублаб да шайчи бикибси, кIелра шайчирад гими 

къябдердибси телефонна тIалра, тIалла мякьлаб кавшибси солдатла 

бяргIибси жаназара чедаили сари». ИлхIели солдатлис Батирайла 

далайла дугьби уркIиличи дакIили, тIал чурмира даткаили кавшибси 

солдатла жаназаличир рисуси хьунул адам сарлин гьанаурли саби. 

Гьандикахъая Батирайла далайла илди тугъи. Ил анцIбукьли 

художественная литературала сегъуна хасдешличала бурули? 

«Гъабзадешличила далуйти» 

ГIямарла Батирайла «Гъабзадешличила далуйти» бикIуси 

назмуличила дарс ишкьяйдали дураберкIес вирар:  

Дарсла тема: «ГI. Батирайла Гъабзадешличила далуйти  

гIямрула ва творчествола гьуни». 

Дарсла мурад: 

I. Батирайла гIямруличила ва творчестволичила  бурни. 

2. Батирайла далуйтала хасдешлумачила бучIантази аргъахъни. 

4. Даргала мезличи ва литератураличи дурхIнала уркIбазир  диги 

акIахъни, патриот ва адаб-хIяялчерси бяркъ бедни. 

Дарсла башри: Учительла ихтилат. Сунела ихтилатлизиб 

учительли дурхIнази иргъахъу авторли сегъуна заманаличила 

бурулил сунела далуйтазиб, ил замана дурхIнала гIямру сегъунти 

дуибтирил буру. Мурт, чинав ва сегъуна хъалибарглизив акIубсирил 

ГI. Батирай, шила хIякимтани ил мурталра сен такьсирлавирусирил, 

сунела гIямрулизив Батирай мурталра селичила пикриикIусирил ва 

илала поэзияла бекIлибиубси тема селичила сабил учительли 

дурхIнази буру. Батирайла игитлизир лер халкьлизир лерти: 

гъабзадеш, вягIдалис мардеш, къиян-жапалис мутIигIхIейкIни, илала 

игит гIяхIти гъубзнала юлдаш пандахьунала душман ветарули сай:   

Жамав ха илхъи дуркIул 

ТIвяхI кумкил урчила вагI 

Бацла шала дулъахъул 

ЦIуб арцла яракьла вагI 

ХIу абаан вякьибла 

ГIяхIти гъубзнела гьалмагъ 

ГI. Батирайли сунела далуйтазив бархьдеш агниличи ва гуж-

зулмуличи къаршили гъабзадешличил ургъуси игитличила далуйти 

дучIни. Далуйтазив гуж-зулмуличи къаршили, къиянтазив чIумали 

калзуси игит чевяхIварни. Поэтли сегъуна адам чевяхIвирулил, 

гапирулил учительли бируси ихтилатлизиб иргъахъу, гIяхIгъабзала 

образ аргъахъес поэтли сегъунти художественный хасдешуни, 

кьяйдурти дузахъулил иргъахъу.  

Батирайла гIяхIгъабзачила далуйтазир гъай цIакьдирути ва 

къугъадирути тяхIурти: эпитетуни, метафораби, мешубуцуни, 

гиперболаби. ДурхIнани далуйти делчIи илдазир гиперболаби даргес 

балули биэс гIягIнибиркур. 

 «Гъабзадешличила далуйти» бикIуси назмулизибад ца бутIа 

дурхIнази бучIахъу. ИлхIелира, текст бучIни жигарчеббарес 

багьандан, бучIантала конкурс дураберкIес вирар. Жюрила 

бутIакьянчиби саби школьникуни барес вирар. Илдани бучIантас 

кьимат бедесра бирар. Амма конкурслизиб гIергъисигъуна гъай 

учительла биэс чебиркур. 

Назму дурхIнази илкьяйдали белчIахъи гIергъи учительли 

ишдигъунти суалти кадатес вирар: 

Секьяйдали иргъулра хIушани назмулизирти ишдигъунти тугъи: 

УркIи чIумали дихъис 

ЧIичIа уркIи деркунил, 

Чарх кьуватли диихъис 

Къапланна ниъ дирхъибил. 

 Батирайли гъабза сегъуна адамли чейахъули?  

ГIяхIна гъвабзала гIямру 

Дирар гъану шура дус, 

Я ухIлиини хьаршу,  

Я Сибирлизи архьу. 

 Секьяйда иргъулра хIушани ишди тугъи, сен камти гIямрула 

вирусив гIяхIна гъабза? Изобразительно-выразительный 

гIягIниахълуми сарлин, Батирайла далуйтазиб эпитетунала, 

мешубуцунала ва гиперболабала кьадри сегъуна саби? Дарсла мягIна 

илкьяйдали кагахъили гIергъи учительли хъули хIянчи хъарбиру: 

«ГIяхIгъабза адачивад», «КуцIи вацIа цIябдикьул» бикIути назмсурти 

уркIиличир дагьес. 

С. Стальский 

Сулейман Стальскийла «Судьяби» бикIуси назму руркъухIели 

дурхIнала пикри бяхIчиаэс вирар бархьдеш агарли, уркIецIи агарли 

бузути судьябачи. Иш назму саркъахъили белчIес ва анализ барес 

гIягIнибиркур.   Назмуличи суалтачил хIянчи дураберкIес вирар. 

Дугьбала чебкадси хIянчи барес вирар, цацадехI дугьбала мягIна 

аргъахъес: судья – танбихI бируси адам, танбихI – вайси баркьуди 

барибси  адам жавабличи витIакIни (наказание); урги – стрела 

Суалти ил назмуличи ишгъунти диэс асубирар: Мурт белкIунси 

С. Стальскийли «Судьяби» бикIуси назму? Чис багъишлабарибси иш 

назму? Назмулизиб поэтли судьяби балтIулив, гапбирулив? Сен 

балтIули  илини судьяби?  Поэтли судьяби сегъунтили чебаахъили? 

«АхIерси неш булан рицес хIядурти, 

Судьяби, хIушазиб агу уркIецIи…» 

 Сен илкьяйда икIулив поэт судьябас? Се бирулив судьябани 

къиянна халкьлис? 

           «Мискин вархьли саю? Туснакъиру ил… 

           Къаркъара чебирхьу адамдешличи».  

Иш гIергъиси куплет белчIеная ва сегъуна мягIна иргъулрал бурая: 

«Биур, биур шанти лутIес гъарали! 

Диур ванзаличир хIушаб кепани. 

Кахси саб, багьира, бунагь хIушала. 

ЧеббирцIу балкIдешли къухIаибтани». 

 Ишаб дурхIнани аргъили биэс гIягIнили саби мурт биалра 

бархьдеш чедибиркниличи Сулейман Стальскийла бирхауди. Мурт-

биалра илгъуна замана лябкьниличи илала хьулани.   БакIибу илгъуна 

манзил? 

Мунги ГIяхIмад 

Даргала далайчи-поэт Мунги ГIяхIмад акIубси сай I863 дуслизив 

ГIярбукIла шилизив мурхьи-арцла устала хъалибарглизив. 

СекIал багьес дигуси, серхурси, масхурти далуси, разиси ил 

урши хъалибаргла ухIнав лебтасалра дигахъи. БегIтани мурхьи-арцла 

устадешличил барх илизи динна багьудира касахъес пикрибарибсири. 

Амма, илизивад я малла, я кьади ветхIеур. Кьуръадачи вакIиб 

сакIубси, гьар секIал гьалахили багьес дигуси. Амма илис мягIна 

хIергъути дацIти дурсри жявли хIейгидизур. 

– Марли, чилилра хIедалулив илди дугьби? МягIна балули 

диахIелри, илди хъумхIертурли дяркъесра кункли виригу! – сунела 

разиагардеш илкьяйда дакIу-гьаргли балахъи виштIаси ГIяхIмадли 

маллази. 

– Кьуръан идбагли нуша Аллагьлис дулгахъес саби белкIунси, – 

жаваб чарбалти маллани уршилис. 

– Сен, гьатIи, Аллагьли гIяраб мез далули, нушала мез 

хIедалути?! – жаллизив чедивирки духуси урши… 

Далуйти цаладирхъес илала пагьличи бегIтани пикри 

бяхIчиаибсири, амма ил мягIничебси баркьудилизи халбируси 

ахIенри ва ца ити масхаралис далуйти сари или. 

Ишди гIергьити дусмачи бикайчи Мунги ГIяхIмад даргала 

цархIилти шимазив тIинтIли валули ахIенри. Илис сабабра ил 

гъайикIуси ва далайикIуси лугъат – гIярбукIла лугъат сабри: даргала 

цархIилти лугъатунала бегIтас аргъес къиянбулхъуси. I960-ибти 

дусмазив ГIярбукIла шилизирадси гIялим Фатима Абакаровани 

Мунги ГIяхIмад даргантас ва лебилра дагъистанлантас «сагали» 

гьаргвариб. Илала гIямруличила, белгити баянти гиб ва творчествола 

хасдешуни чедаахъиб. 

ХIушани чебиуливан, Мунги ГIяхIмад хабарла Батирайличив 

гIяхIцадла виштIали сай. Амма, илди кIелра ва хIябэсилра цIудхъурла 

лугъатличил далайикIуси Сукъур Кьурбанра цазаманализиб 

хIербирули кали саби. ГIямрула цагъунси хIякьикьат, мискин-

пякьиртачирти къиян-жапа, гьар-чинабалра уббургуси бархьагардеш, 

шаласи челябкьлаличи халкьла къябхIевдуси муриси хьул – xlepa, 

илди анцIбукьуни хIябалра поэтли лебилра бархьдешличил 

чедаахъиб. Амма хIяблилра декIар-декIарли. 

Мунги ГIяхIмад жявли някьишикIес бурсииуб: илизиб мургьи-

арцла гIяхIси уста ветаэси пагьму дакIубулхъесбяхIиб. Гьаннара 

виштIал ГIяхIмадла някъбани някьишдарибти дубсила тIусри илала 

тухумли чедиахъули сай акIубси шилизир лер. 

Тяп илгъунали, гьар секIал пикрибирусили халавиулри ва 

гIямруличи хIядурирулри Мунгихъала урши ГIяхIмад. 

ИлхIели ГIяхIмадлис кьисматли цаэсил кьяркьси бяхъ чегахъиб, 

ахIерси неш ребкIиб. Иличи убайнешла «уркIецIи» бяхIяэс 

чебуркъуб. ГIяхIмадла уктемси яхI, ялавкардеш агни, бархьдеш дигни 

ва алавти гIямру мурхьли пикридирни – илди лишанти сарри илала 

гьалар-гьаларти далуйтазир чедиути. Илини гьар чебаибси секIал 

бархьаначи, гъарацIхIебарили, гьанбуршули сай хIятта ил анцIбукь 

сунела тухумличи къячбилкули биалра. БегI гьалабси яргализиб 

умуси поэзияли адамлизибад тIалаббирусира ил саби – лебилра 

бархьдеш бурни. Масала, сеикIулил ГIяхIмад сунела ятимдешличила: 

Юххе абала хвидихь, 

Ие аттала сукъурдихь  

Ие тIулутIла бикIадихь, 

Йе ниссалла букIулдихь. 

(ГIярбукIла лугъат) 

Убай абала кьяркьдеш 

Дудешлара сукъурдеш  

Иш кьацIлара биштIадеш, 

Нусилара букIулдеш. 

КIинайс, къиянти гIямрули ил дунъяла декIар-декIарти улкнази 

ваахъибхIели ва ГIярбукIла шилизирра, Дербентлизирра, 

Стамбуллизирра, Тегераннизирра, Парижлизирра – гьар-чинаралра 

мискиндеш цагъунти диъни мягIлумбиубхIели, ил тяп сунечи хасси 

бархьдешличил викIи:  

ПяхIли буаб иш дунъя – 

Кепеклизи агара, 

Цала вецIал хIяка лер, 

Дила цалра агара 

Илкьяйда гIямрулизиб лебси кьяркьси бархьдеш чебиахъусири 

Мунги ГIяхIмадли. 

Гьачам биалли ГIярбукIла шилизиб цагьакIли даргала ванзала 

чебяхIти хIябал далайчи цахIнабикиб ва устадешлизиб абзбикиб: 

хIурхъан Батирай, Сукъур Кьурбан ва Мунги ГIяхIмад. Мажлисла 

ахирлизиб Мунги ГIяхIмадли итмадан цахIнабяхъили Батирайла 

чебяхIси гьунарличила далай белчIун: 

Батирай, жан Батирай, 

ГIямрули велкъ Батирай, 

Каберхалра иш дунъя, 

Камаберх хIела далай. 

Сай Батирайлира, ГIяхIмадла пагьму чихъли кьиматлабарили, 

илала хIурматлис итмадан далай белчIунсири: 

Урхьнази лайдакIибил  

Лукьман хIякимла табтар  

ХIузи дихьили далан, 

Дила Мунгила ГIяхIмад. 

ВиштIахIейчивадал къияндешуни дагьурси, чилалра кумек 

агарли, сунели сунес гIямрула дякь кабердибси Мунги ГIяхIмадли 

сайгъунти зяхIматчибала гIямру, уркIила хIялани ункъли далулри. 

Илини дунъяличиб бегIлара чебяхIсилизи, ванза вавнабирхъяхъуси 

секIайзи халбирули сай хIялалси бузери, адам мучлаагархIейруси 

хIянчи. Илини кьасбирули сай гьарил висусила нургъби душкес, 

адамтас талихI виубли гIямру някьишдарес. 

Мунги ГIяхIмадлизиб сай виштIали левалли динчибачи акIубси 

гьими далайличи шурбухъи дурабиркули саби. Маллара далайчира 

цаличил ца ишкьяйда цугбурцули сай: 

Далайчи шадли вирар, 

Шилизиб мекъ сабхIели, 

Малла харили вирар, 

Шилизиб бебкIахIели. 

Мунги ГIяхIмадли хьунул адам черяхIрирути жагадеш илала 

мардеш диъни чебиахъули сай. Илкьяйда илини мурул адамла 

жагадеш – уркIила ва някъбала сахаватдешлизиб, цархIилтас 

гIяхIдеш дигнилизиб чебиули сай. Поэтли сунела шан Кунди бикIуси 

адам дукелцIиличиирхьули сай, адамдешла лишанти деткахъили, 

жаниварла къиликъуни дакIудиъни багьандан. Кундила гIямрула 

мурад давла бучес саби. Илини сунечи цалра гIяхIял живарили axleн, 

цалра дуги гIяхIгъабза муэр чебаили ахIен, даим масличила 

пикрикайкIули. Мунги ГIяхIмадли адамлизирти далхIедикибти 

къиликъуни дукелцIиличи дихьес бали. Масала, илала «ЛутIи агар, 

шиша» далайлизиб азгъинти, пIягъиби, халабурханти, чучи хасти 

лишантачил баянбирули, гIяжаибли дукелцIиличи бирхьули сай. 

Марлира, азгъин «гими агар чугурличи», «някъ агар хъабаличи», 

«танбакули бицIибси кисаличи»» «хъябцIарагар хIеваличи» мешуси 

ахIену? У лебкъи пайдаагарси матяхI? 

Мунги ГIяхIмад халаси дардлизив сай, викIухIели: 

ПяхIли буаб иш дунъя –  

Кепеклизи агара... 

Тяп Батирайла кьяйда, зайбикIуси, сунела манзилла дунъялис 

бяхъибси гIярчумаг-лягIнат саби ил. Батирайла виштIал гьалмагъ 

Мунги ГIяхIмад сунела дунъя чараагарли барсбирниличи вирхули 

сай. Ил поэтла сахъси хIерли гIямрулизиб кабиркуси барсдеш 

итмадан бурцули саби: 

Дусути черсаргъая, 

Черсаргъибти айзая, 

ДахъхIи иш нуша хIерси 

БархIи лябкьули сабну! 

Зияудинкьади 

Зияудинкьади акIубси сай гьаннала Лавашала районна Къуппала 

шилизив I877 ибил дуслизив агри агарли яшав бируси 

хъалибарглизив. Илала бегIтас имкан бакIиб чула гьар секIал дагьес 

дигуси дурхIя Зияудинкьади сунезиб хасси тяхIярла динна ва динна 

ахIенси багьуди лугуси мадрасализи учIахъес катес ва ил 

таманбарахъес. Мадраса таманбарили, Зияудинкьади халаси ва 

мурхьси ит заманала машрикьла (востокла) улкназиб тIинтIли бузуси 

тяхIярла багьуди касиб. ГIяраб мез дагьур ва илди мезличил 

белкIунси лебилра диннаси ва поэзияласи гIилму бяркъур. ГIяраб мез 

ва поэзия Зияудинкьадини илцадра ункъли дагьур, хIята гьаланачи 

илини гIяраб мезли назмурти цахIнадирхъутири. Сунела багьуди 

имцIабиахъес ва мурхьбиахъес багьандан, Зияудинкьади машрикьла 

(востокла) дахъал улкнази ваиб. ТIашизниагарли учIули, машрикьла 

поэзияла произведениелизибад касибси давлачебси багьудили 

вегIиубси Зияудинкьади дарган мезли назмурти, тулкни ва цархIилти 

произведеииеби цахIнадирхъес вехIихьиб, ва ил баркьудилизиб 

илини гапличи лайикьси гьунар дураиб. Илини дебали жагати 

къугъали каргьурти, хъумхIертеси тяхIярли зайдикIути назмурти 

делкIун. 

Зияудинкьадила гIилмула ва творчествола гьуни дунъяла ва 

нушала улкала историялизиб дахъал дарсдешуни детаурси 

манзилличил цугбиркули саби.  I9I7 ибил дуслизиб Октябрьла 

революция чедибикибсири, улкализир жамигIятла сагати социализм 

лушнила тяхIяркьяйда кадизуртири. Ил бархибси манзилла белгиси 

мягIна аргъес Зияудинкьади таманни бажардиикибси ахIенри. Ил 

гьала-гьала Октябрьла революцияличи къаршили кабизуртала 

шайчиври, кIинайс ил револоциягIебтала шайчи кайзурсири. 

Илбагьандан Дагъистайзиб Совет хIукумат кабизурти гьалар-

гьаларти дусмазив Зияудинкьади Даргала округла начальник виубли 

Лавашав узи. 

Дургъбацев эбкаIйла- 

БебкIа шагьидсе, 

ГIебчIибле калгайла – 

Хабар хуласе. 

Зияудинкьадила хъалибаргла гIямрура гьархIедизуртири. Ил 

хъалибарг агарли увкалунсири. 

Илис сабабли биубсири, сунени ца мискин рурсиличи дигай 

дихьни ва сунела бегIтани ил рурсиличи хъайчикайахъес 

пурбанхIебарили гIергъи, ил рурси цархIиллис шери аррукьни. Сунес 

дигуси рурси шери аррякьи гIергъира Зияудинкьади иличи дихьибти 

сунела дуцIарти дигайлис марсили калунсири ва вебкIайчи илди 

дигайличила назмурта цахIнаирхъусири. 

Зияудинкьадила творчестволизир имцIаливан кIел журала 

произведениеби къаршидиркули сари. Ца шайчир шишимъулта, 

анцIкьили духIнадицIибти, сегъуналра разидеш агарти динна тулкни, 

цархIил шайчир гIямруличи гъира алкIахъути, хьунул адамла 

жагадеш ва цIакьти дигай чедиахъути назмурти. Динна 

произведениеби-ургар лер дарган мезличи шурдатурти 

произведениебира, сарира сунела замана дурабухъунси «ЦIудхъранна 

анхъ» бикIуси сборниклизи кадерхурти. 

 Етим Эмин 

Лезгибала поэзияла машгьурси классик Етим Эмин акIубси сай 

гьалабла Кюрила округла (гьанна Курахла районна) Цилинг бикIуси 

шилизив. Поэтла гьарли-марси у МяхIяммадэмин саби. Етим Эмин 

или илис бикIутири, назмуртазив сунес етим (цIуръа) Эмин или 

викIни багьандан, дахъал къиянти чедаъни багьандан, мискинни, 

цайли хIерирули кални багьандан. 

Етим Эминна дудеш Севзихан гIяраб гIилму делчIунси адам 

вири. Ялджух бикIуси шилизив вахъхIи кьадидеш дирули калун. 

Сунела гIямрула дахъалгъунти дусми Етим Эминнира ил шилизир 

деркIибтири. 

ДурхIя МяхIяммадэминра сайгъуна кьади ветаахъес ибси 

кьасличил, Севзиханни илизи багьуди касахъес къайгъибариб. Эмин 

ит замана урибси, дебали багьудичевси, гIяраб гIилму дяркъурси 

Кеанна шилизивси гIялим Агъамирза-эфендичи урхьули сай. 

МяхIяммадэмин секIал жявли балуси пагьмукар дурхIя вири. 

Эминни сунела гьалар-гьаларти назмурти, сай мутагIяллимли 

вирухIелил, делкIунтири. Халкьли бурули бирар, Эминни сунела 

мугIяллим Агъамирзала рурси Тюкезбанничи цIакьти дигай 

дихьибтири или. Тюкезбанничити дигайличила Эминни сунела 

назмуртазиб бурусири. 

Тюкезбанничи хъайчикайибси Эмин, Ялджухлизи чариуб. 

Ялджухла шилизив ил, сунела дудеш вебкIибхIели, илала мерлав 

кьади виубли узи. Эмин бархьдеш дигуси, уркIецIичевси, мискин 

адамти гIеббурцуси кьади уили сай. Илбагьандан Эмин халкьлис 

дебали дигахъи, ва чули илала халаси хIурмат бири. Мискинти, 

язихъти адамти чула децI бурес, чус насихIятуни дурахъес, 

маслигIятдеш барахъес иличи баши. 

Сунезиб бархьдеш агарси, панаси дунъяла замана хIерирули 

калунси Эминни сунела гIямрула гIергьитигъунти дусми агрумазир 

ва къарциндешлизир деркIиб. Илала дудеш, узи бебкIиб. Эмин 

цункавхъун, вахъхIи сагъхIейрули, зягIипли калун, юлдашуна 

хъумкартур. Ил секIай Эмин халаси дардлизи ва декIги шишимтази 

викахъиб. Излумани ва мискиндешли кьакьаварибси Эмин, сунела 

пагьмурти бегIлара чеахъдикIухIели, заманалис гьалав, 48 дусла 

гIямруличив, I885 ибил дус- лизив кьутIкьуси цундешлизив вебкIиб. 

Вайси ва палакатси дунъяли цIуръаварибси Етим Эмин 

заманалис гьалав вебкIалра, илала пасихIти назмурти бебкIаагартили 

урдухъун. Илди халкьла уркIбазир калун ва нушачи даиб. 

Лезгибала халкьла гIямрулизиб Етим Эминна назмуртала халаси 

кьадри биуб. Илдани лезгибала культура ва литература багьесли 

гьаладяхI ардукиб. 

Дигайличила гъайдикIути назмуртазир Етим Эминни ит замана 

усалли ва уряхIли чериуси хьунул адам дунъяличир бегIлара жагаси 

ва кьиматларарес черси инсан сарливан сипатрирусири. Илдигъунти 

назмуртани бахъал дубурлан хьунул адамти уркIичеббиахъуб ва чули 

саби кьиматлабиранбиахъуб. Ил секIа кьадри жамигIятла г!ямру 

гьаладяхI дашнилизиб лебгIеб халасири. 

Етим Эминна назмуртазирад бегIлара кьадричерти жамигIятла 

гIямруличила ва хъубзара адамла бекIахъудиличила, гъайдикIути 

произведениеби сари. Етим Эмин сунела заманала гIямрулизибси 

бархьдеш агниличила, цабехIтас эркинси, цархIилтас кьакьаси ва 

кьутIкьуси дунъяличила зигарикIи. Ил секIал нушани гIячихъли 

чебиэс дирехIе илала назмула ишди тугъазиб: 

Мискинтас анцIкьи лер хIябилра дахъал, 

Амма давлачебтас сен ункъси дунъял! 

Давлачев хIерирар, эркиндешлизив. 

Мискин сайрив – вируд xly туснакълизив. 

Етим Эминни сунела назмуртазиб цакьяйдали чейгахъи 

хIялалдешличила халкьла гьалаб гъайбикIули, чула баркьудилизиб 

шилтахъдеш дирули вяшбикIути динна агьлулис. 

Етим Эмин мурталра бархьдешгIевли кайзурси вири ва дунъяла 



 

 

60 

нигIматуни лебтасалра бутIацугдиубси замана лябкьниличи хьуликIи. 

Поэтла илди пикруми «Халкьла тIама», «Панаси дунъя», (I877 ибил 

дус) бикIути ва цархIилти назмуртазир чедаэс вирар. 

Багъатир МяхIяммадов 

Багъатир МяхIяммадов акIубси сай I890 ибил дуслизив 

Ахъушала районна ХIямшимала шилизив. Багъатирла бегIти, дудеш 

МяхIяммад ва неш ПатIимат, итхIелла заманала гIядатла мискин 

дубурланти сабри. Илдала лебилра давла – дузес хIядурти, 

хIедумсути авалра някъ. Багъатирла уршила дагьрилизиб шилизибти 

мискинталара давлачебталара дазу уркIиличиб гIяндкаурли даимлис 

калун. 

ДурхIяла хIулбани чебиуси хъалибаргла яшавла къиянси 

агиличила, шилизибти мас-мулкла бегIтани сунела мискин дудешла 

хIебируси хIурматличила Багъатирли гlyp «Шикаят» бикIуси 

назмулизиб децIличил белкIун: 

Чуйнара шаладикиб, 

Шанти-ургаб бецIлисван, 

РягIят саррая или, 

Шантази хIелугIули. 

Итира къиянси, кьяркьси кьисматли хъалибарглизив балугъла 

хIеибси халалгъуна урши Багъатирличи гьанагарти агри-гаши, 

шишимти чехиб: жявли неш-дудеш алхун ва биштIати узи-рузи 

хъарбикиб. Багъатир, узи Эмин, рузи ПатIимат гъамти-алавтала 

кумекличил, чула къияйчил, къайгъиличил  халакабиулри. 

Багъатирли гьаланачи багьуди касиб шила мижитлизиб. 

Багъатир МяхIяммадовла цаибси бузери бархбасунси саби 

гьаннала Дербентла районна Великент бикIуси шиличил. Ишар илини 

I920 ибил дуслизир мижитлар тантала дурхIнази кьуръан дучIахъи, 

гIяраб мез руркъяхъи. ИлхIели лебил Россиялизир кьяйда, 

Дагъистайзирра халати дарсдешуни кадиркулри. 

Дагъиста жагьси республикалис учительти гIягIнибикибхIели, 

Багъатирли мижит бархьбатур, Дербентлизиб I922 ибил дуслизиб 

абхьибси педтехникумлизи учIес керхур ва школализи учитель 

виубли арякьун. Багъатир МяхIяммадов Ахъушала районнизиб бегI 

гьалаб абхьибси (I924 ибил дус) МухIела школализив цаибил 

учительли калун. МухIентани Багъатирла халаси хIурмат бирусири ва 

чула шан сайли кьяйда халирусири. Илис гIергъи Багъатирли 

Лавашар абхьибти дубурла шимала школабас учительти 

хIядурбирути курсаначирра дурсри кадирхьи. Ишав ил тянишиуб 

даргала пергер поэт, писатель ва просветитель мухIен Сайгид 

ГIябдуллаевличил. 

Дагъистайзиб бегI гьалаб абхьибси пачалихъла 

пединститутлизив (I93I – I932) ибти дусмазив Багъатир МяхIяммадов 

учIули калун. Илала гIергьи ил, хъалибаргра кили, МяхIячкъалализи 

гечиуб ва дарган мезли дурабулхъуси газетализив узес вехIихьиб. 

Ишав узухIели ил гьалмагъикиб Дагъиста ва даргала 

интеллигенцияла бахъал вакилтачил, хаслира поэт-сатирик ГIязиз 

Иминагаевличил. Амма дубурла шимазиб школабазиб учительти 

биули ахIенри. I934 ибил дусличивад вехIихьили, ил сагадан 

школализи чарулхъули сай ва ХIямшимала шилизиб, школала дирек-

тор виубли, сунела черикIла санигIят даимбирули сай. 

Багъатир МяхIяммадов бархьдеш дигуси, сахъси, сунени сай 

ахIерахIейруси дубурлан сайри. 

«Багъатир – ца бурили цархIил биран адам ахIенри,  

гьанбиркахъули сай сунела бузерила вархкья, юлдаш ва шан 

поэтличила ДГУ-ла профессор Расул МяхIяммадовли. – Ил къалабати 

хIял-тIабигIятла, жигарси, буруси пикри бугабиахъес итмадан дев 

балцIес балуси, цакьадар хIечи варсливан хIерикIуси ва мурталра 

пишяхъни лайхIебикIуси адам вири. Илини адамтала хIял-тIабигIят 

ункъли дали, даим илдачил вархвалги бурхIни ихъахъи». 

Нушала ВатIайчи немец гъармукаби ламартли чебухъунхIели, 

Багъатир, уббатурли школара, сай гIяхIулали дергълизи арякьун. I945 

ибил дусла январьла 26-личиб сунела гIямрула гьалмагъ ва дурхIнала 

неш РайхIянатличи бархьибси илала хIябмузан кагъарлизирад ишди 

тугьи дучIулра: 

«...РайхIянат, вари дурхIни гIяхIил хIербара. Нура гьанна 

Германиялизив сайра. Цабагьали гьалавяхI вашулра. Германияла 

шагьуртала халкь чула лебдеш бархьбатурли бебшили, адам чеэс 

вирули ахIен. Душман хIиллакар сай. 

Бяхъибси жанивар имцIали гьимиласи бирар. Дила пахру саби 

душмайзи нушала улка ва унра пачалихъунира дархьдатахъурли, 

сунела ванзаличиб дяв барес имкан бакIни. Бахъ гIяхIсири дявти 

тамандарили хъули чарухъес бикалри. ЧархIевхъасра, 

чарухъунхIеливан диая. 

ХIушала жавабличи хIерлира  

Нура Багъатир» 

Багъатирла илди саламти бегI гIергъити сарли урдухъун. Ил 

пергер гражданин, учитель, ургъан ва поэт алхун I945 ибил дусла 

февральла 25-личив игитдешла ва гIяхIгъабзадешла бебкIали. Ил 

Германияла Силезия ванзаличибси барх алхунти узбала цахIнабси 

хIяблизив калун. 

Багъатир МяхIяммадов даргала литературализивра, тяп 

гIямрулизивсигъунали, – жигарсили кавлули сай, сенкIун мицIирли 

сари ишбархIира илала пергер произведениеби. Сунела дигуси 

учительла санигIят илини литературализив узниличил мекелли 

уржахъиб: гьаб-убла фольклор бурчи, шила клубла сценаличир 

кадихьакъес къантIа пьесаби цахIнадирхъи, далуйти, хабурти, 

басняби лукIи. 

«Диалли жягIял дявти» бикIуси назму – советский улкала 

душмантала уркIбази бархьаначи игьубси поэтла гьимила лямцIла цIа 

саби. Поэт сунела ЧебяхIси ВатIайчи, илала кьуватличи тамай 

вирхулира сай: 

Ахъ шурла лусентиван 

Техникализиб ахъси, 

ЛугIиагар урхьуван 

Яшавлизиб гьарзаси, 

 

Дунъяла рекордунас 

Геройти абилкьуси 

СССР-ла халкьличил 

Чи сая дяв бируси? 

Xlepa, илбагьандан сай автор нушала душмантази гьалахили 

ишкьяйда викIес виубси: 

Диалли жягI ял дявти, 

Гьалахили бурулра: 

Хурег хIушала бирар  

Авлахъла хъула къянбас. 

Ил гьарил чеббикIибси тема чебетаахъили арзес ункъли 

бажардиирки. 

ТIабигIятли бедибси сунела пагьму Багъатирли устадешличил 

чебицIахъиб. Ил даим сагасилигIив умцIи, учIи. ПикриикIи, гIяхIси 

ибси гIебиси. Багъатирлис урусла, востокла, Азербайжа литература 

дебали дигахъи. Илдазирад декIар-декIарти произведениеби нешла 

мезличи шурра далти. Хаслира ил хIяйранири литературалис хьулчи 

кабихьибти Низамини, Физулини. Илала чеввикIибси писатель Сабир 

вири. Илала хIурматлис Багъатирли сунела цаибил уршилис Сабир 

ибси у бихьиб. 

Р.Нуров 

Рабадан Нурович Нуров акIубси сай I889 ибил дуслизив 

Даргала округла (гьанна Лавашала районна) Санамахьилизив 

хъубзарла хъалибарглизив. ВиштIали левай уршили дудешлис 

хIянчилизиб кумекбири, гьар биру-балцусилизив сакIубли ва 

чеветаили вири. ИтхIелла дубурлантала хъалибаргуназиб 

бузахъуси гIядат хIясибли, Рабадан кьуръан делчIахъес маллачи 

ведиб, ил гIярабла белкI-белчIличи жявли бурсира виуб. Рабадан 

сунела аргъла дурхIназивад чарх-бекIлизив ва дагьрилизив 

декIарулхъи, амма сеналра илдала ургав халахIерхи. Сунела 

зилантачил варх ил хIязта виркьи, халатала далуйтачи, хабуртачи 

иштяхIличил лехIихъи. Илкьяйдали Рабадайзир жявли халкьла 

мухIлила пагьмуличи диги акIуб, кахIебурхуси гIяжаибси 

пасихIдешли ясируциб. Фольклорличи диги жагьиубхIели 

гьатIира имцIадиуб: илини даргала шимазирад халкьла дахъал 

далуйти ва хабурти дучиб. 

I9I2-ибил дуслизиб Рабада нешра дудешра бебкIиб. 

Рабадан Нуров вецIну rexlpa дусла гIямруличив шилизивад 

арякьун. Ил, Ачикъулизив, хужаимла урчи рур къян виубли, 

Царицыннизив (гьаннала Волгоград) вацIа рурчуси заводла 

ялчили, Кавказла мегьла гьундурачив бетонщикли, Кубаньнизив 

набт адилтIули, узиб. Революцияличилти гъамдеш ва дигIянаси 

халкьгIебси хIяракат багьандан, туснакълизив хIябал дус 

калунсири. 

I9I7 ибил дусла ноябрь базличивад вехIихьили, Майкоплизи 

мерлабиубси ХIунтIена гвардияла миллатласи взводла командир 

сайри. 

Ил, I9I9 ибил дусла дуцIрумличивад вехIихьили, Лавашав, 

Темир-Хан-Шурализив (гьаннала Буйнакъск шагьар) ва 

цархIилти мераначив партизантала отрядла начальник виубли 

цIубабачи къаршили ургъи. Ургъи халаси гьимиличил, яхIличил 

ва гъабзадешличил. Рабадан Нуров I920- ибил дуслизив, цIубаби 

тIутIукьякьябирнилизив декIарухъни багьандан, мургьила 

портсигарличил шабагъатлавариб, I92I ибил дуслизив биалли 

дявила ХIунтIена Байрахъла орденничил шабагъатлавариб. 

Даршути дусмазив (I922-I935) Рабадан Нуровли декIар-

декIарти къуллукъуни дузахъули калун: Гъунибла, кIинайс 

Лавашала шила исполкомла председательла, МяхIячкъалализив 

ва Хасавюртлизив, Ачикъулализив милицияла начальникла, 

Дагъиста жузала издательствола управляющийла, Дагъиста шила 

хозяйствола институтла директорла ва цархIилти. 

Рабадан Нуров I930-32 ибти дусмазив Москвализив учIули 

калун. I942 ибил дуслизив ил пергер ургъан ва писатель вебкIиб. 

Амма Рабадан Нуров, поэт ва драматург сайливан, гьаннара 

мицIирли сай, сенкIун сунела пасихIти произведениебани бахъал 

адамтала уркIбазиб мер баргиб. 

Рабадан Нуровла гIяхIцад жузи дурадухъун. «Дарган 

мезличилти революционный далуйти», «ГIяйшат гIядатла 

кьялшубазир», «Граждан дергъличила далуйти», «Зулму», 

«ЧердикIибти назмуртала сборник», «Пучиубси шайх» пьесаби. 

Р.Нуровла произведениеби дучIухIели, виштIахIейчибад 

илизиб акIубти халкьла творчестволичи диги гьанарули сари. 

Халкьлайчи мешули сари хаслира илала далуйти. 

Илала наэмуртазиб ВатIайчи, илабти багьадур халкьличи 

мурхьти дигиличила ва мискин-пякьиртачи гуж-зулму дирантачи 

кахIебурхуси гьимиличила бурули саби. 

Xlepa, масала, «ХIябал дус» (I9I7 д.) бикIуси назмулизиб 

илини зулмукартачи къаршиси сунела дард секьяйда бархьаначи 

аргъахъилил: 

Наслу цIале диккаб 

ГIурус пачала! 

Мургьеван умзул чарх 

Даркьибле ччуркка, 

Зулмуле катурда 

Кьакьа туснакъле, 

Дунеллев катIмалгаб 

Пачала хIаким! 

(ЦIудхъурла лугъат ) 

Рабадан Нуровла творчестволизиб халаси мер бурцули саби 

драматургияли. Даргала драматургиялис хьулчи кабихьибси адам 

сай. Ашкарлигу, гьалав вашусилис къиянни бирар, сагали гьуни 

кабердес чебиркур. Нуровли нуша дегIси драматуртиялизи ил 

гьуни ункъли хIядуриубли ва гьарзали кабихьнилис бикьруми 

сари илала гIяхIтигъунти драмаби «Зулму» ва «Пучкайубси 

шайх». 

КIелра произведениелизир драматургли дубурлантала 

гIямру чедаахъили сари тяп сари лертиван, варакьхIедарили, 

жагахIедарили: лерилра духIнарти ва чедирти хасдешуначил, 

давлачебталара мискинталара бахъхIила дявила асарличил, 

сагати гIямру дигниличил. 

Пьесалис «Пучкайубси шайх» ибси у беднили илала 

мягIналичила бурули саби. Ишарси Аминат, «Зулмула» 

героинягъуна, гIядатла дубурлан хьунул адам риалра, Аминат, 

Ияйшатлизирад декIаррулхъули сари. 

Ухънакайбси шайхлис хIярукьес багьандан, Аминатли шайх 

кавшес кьасбариб, ил сабабли туснакълизира рикиб. Иларад 

сунела гьалмагъ ИсмагIилличил халаси Бакулизи рубшули сари. 

Илар ил лукIес-ручIес бурсикариуб, сари регIли 

пикририкIесряхIиб, революционный хIяракатлизи ахъиб. 

Эгер «Зулмулизибси» яйшатла образ даргала 

драматургиялизибси дубурлан хьунул адамла цаибил образ 

биалли, «Пучкайубси шайхлизибси» Аминатла образ – нушала 

литературализиб бегI гьалаб гибси хъархIерагарси дубурлан 

хьунул адамла образ саби. 

 

ДРАМАЛИЧИЛА БАГЬУДИ 

Драма – художественная литературала бегIлара къиянси жинс 

саби. Илала хасдеш жамигIятла гIямру гъарацIдеш агарли, хIулбала 

гьалар лертиван, адам сунечил сай (монолог) яра цархIилтачил 

(диалог) гъайикIахъули чедаахънилизиб саби. 

Драмализи кадурхар чумал жанр: трагедия, драма, комедия, 

водевиль, юмореска. Илдазибад чидил биалра театрла сценаличиб 

актертани, артистунани чебаахънилис спектакль или бикIар. 

Гьаланачи драмала жураби акIуб дебали жявхIейчирад, илдас 

хьулчили диуб декIар-декIарти халкьанани, миллатунани дузахъути 

гIядатуни. Масала, мекъ, хъубяхIруми, абзани, шиндирни ва 

цархIилти. 

Драмаличи хасти лишантазибад бегIлара мягIничебсилизи 

халбируси саби гIямрула хIякьикьат мурхьли аргъахъни, илабси 

хIекьдеш бебкIаличи – жанасниличи (трагедияличи) 

бетхIебикахъили. 

Сецад къиянти гIямрулизибра (хIятта мусибатлизибра) шаласи 

челябкьлаличи инса умут билшули ахIен. Рабадан Нуровли «Зулму» 

ва «Пучкайубси шайх» драмабазиб сунела манзилла хасдеш-

хIекьдеш, къиян-жапа, асилси челябкьлаличи умут чедаахъиб. 

«Зулму» белчIи, хIушани XIX ибил даршдусла ахирлизиб ва XX 

даршдусла бехIбихьудлизиб хIербиубти дубурлантала шила арагIеб 

касибси хIекьдеш белгибаррая. 

ХIушала хIулбала гьалабад чучи хасти къиликъуначил, гумайла 

ва хъалибаргла бухIнабси мицIирси ихтилатличил арбякьун жура-

журала итхIелла дубурланти. Шила бухIнаб гъай бузуси, давлачевси 

ГIяли. Масличиб пахру бируси, уктемси, халадеш, бекIдеш ва 

буюррикIес дебали дигуси ГIялила хьунул ХIялимат. Илдала цадли 

цаси рурси – къугъаси, адамтачи дигичерси, мискинтачи уркIецIила 

peгI, шила жагьилтас ургарикибси ГIяйшат. Шила юзбаши, маза-

масла вегI Мямма. Шантала кьади МяхIяммадкьади, будун Малла ва 

цархIилти. 

Илди чучи хасти, итхIелла гIямрули мусаллаткадарибти 

шуртIразиб хIеркабирули саби. Масала, Пяли кьалтинта кабуцибси, 

гIяхIил балкьаурси хъулив хIерирули сай. Лацла бяхIла мякьларад 

кайхьили халати базла гIянулби, ца шайчибра кровать сари. Хъа 

бухIнабси чебаъли илаб хIербирути гушли, гьарг-чIянкIули хIебиъни 

балахъули саби. Амма пикрибикIнилизиб? Бухъя-зегъализиб?! 

Чула цайли цаси рурсила кьисмат илала уркIи хIергъили ирзули 

саби. Xlepa, илаб шилизиб чула гъай бузути неш-дудеш «гушли» ва 

«чулахъли» саби. ГIяйшатли гьар секIал сунечи чекайсулира сари. 

Илала кьисматлизиб сунела зилан урус рурси Катеринала 

(Островскийла «Гроза») кьисматличи мешудеш леб. Арцес 

дигукъира, илди кIилалра дуклуми агара ... 

Гьанна, XXI ибил даршдус бехIбихьибхIели, «Зулмула» бекI игит 

ГIяйшатла образ баянбирули, нушала цацабехI критикунани зулму 

сунечи чекасни багьандан ГIяйшат ва ил зулму сунечи чекасахъни 

багьандан драмала автор гIяйиблабирули саби. Бархьли бетарару 

гьатIи илгъуна гIяйиб гьанна илдачи чекабушни? ГIяйшатла образ 

итхIелла хIякьикьатлизиб гибси саби, иларад сари ил драмализи 

ракIибсира. 

Гьайгьай, Рабадан Нуровла, автор сайливан, сай вегIси ихтиярра 

ахърира лерри ГIяйшат сунезирад сари ребкIахъес — драма 

трагедияла мусибатличи шуркабухъахъес. Илгъунарив гьатIи авторла 

кьас – итхIелла дубурлантала, даргантала гIямрла хIякьикьат 

къалайбарес яра сяйбарес? Вирив, виралли, сен къалайхIебариба,  

жагахIебариба? ХIейрив, хIейралли, сен сяйхIебариба? Селизиба 

ГIяйшатлара Катериналара кьисматла декIардеш? Илкьяйдали 

гъамдиубли, мугIяллимличил дарх драмала бухIнабуцличила 

пикридухъеная. 

 «Пужиуб шайх», «ХIябал дус» 

Занятияла мурад:  Рабадан Нуровла гIямрула ва творчествола 

гьуйчил дурхIни тянишбарни. Революцялис гьаларти гIямруличила 

аргъахъни, цугдуцахъни ишхIелила гIямруличил. Масла: 

Багьудилашалси: Рабадан Нуровла гIямруличила ва 

творчестволичила багьуди бедни, илала творчествола тематикаличила 

аргъахъни, дурхIнала багьуди гьалабяхI арбукни, илдала мухIлила 

гъай чеункъдарни. 

ГьалабяхI башнилашалси: мурхьли пикрибикIахъес дурхIни 

бурсибарни,: хIеруди бузахъес, цугбурцахъес, анализ бирахъес, 

ахарла пикриличи башахъес дурхIни бурсибарни; группабазиб 

бузахъес бурсибарни, дурхIнала творческий бурсидешлуми гьаладяхI 

ардукни, дарга мезли гъайбикIахъес бурсибарни. 

 Бяркълашалси: адамтала гIякьлулашал жагадеш чебаахъни; 

вегIла культураличи, тарихличи, мезличи диги адикьни, цархIилти 

миллатуналара хIурматбирахъни. 

Гьаладурцути хIекьани (планируемые результаты):  

патриотдешлашал, гIякьлу-дагьрилашал, адаб-хIяялашал дурхIни 

гьалабяхI арбукни, Рабадан Нуровла творчестволичил тянишбарни. 

ГIилмулашалти (предметные): адамтала гьалав дурхIни 

уруххIекIахъули гъайбикIахъес бурсибарни, художественный 

девличи чекабизниличи бурсибарни, белчIунсиличила яра 

аргъибсиличила таманси чула пикри абикьни, гьарил дурхIяла сунела 

багьудила даража, пикри, сунени хIянчи бирес бални, тема багьес 

ибси кьас, сагаси багьес гъира адикьни. 

Метапредметные: историяличил, географияличил бархбас 

чебиъни, илди багьудлуми чула гIямрула баркьудлумазирра 

дузахъни. 

ВегIла (личностные) – чула белчIудилис бархьси кьимат 

бедлугни, вегIла багьудила даражалис кьимат бедни, хIергъибси 

багьес ибси кьас акIахъни, аргъибсиличила бурес бални. 

Бяркълашалти (познавательные) – дарсличиб касибси багьуди 

чебаахъес бални, багьурси чеббурес бални, чула чуни бархьли пикри 

мухIлилашал ва белкIлашал каргьни, белчIни, аргъни, илабад 

хIяжатси чеббикIили ца пикриличи вакIни.  

Низам – кьяйдаличи бушнилашал (регулятивные) – 

багьудилашал мурад аргъни, ил мурад хIясибли чула хIянчи 

чеббиркIни, гIягIнити дарсдешлуми дирни, хатIаби баяндирни, 

учительли кадатурти кьиматуни дархьти диъни иргъни, чула хIянчи 

бархьли кьиматлабирни. 

Дарсличи хIядурбирар:  

       Багьуди кайснила хьулчи саби тикрарбирни, ил багьудлуми 

кайсахъути тяхIуртала къяйлизиб бегIлара гьалабсили чебаэс 

чебиркур. БелчIунси материал ахтардибарес вирар декIар-декIарти 

тяхIуртачил (карточкаби, группабачи бутIни, синквинти, 

крассвордуни и т. д.). Дурсрачир чебаъла ваяхI, карточкаби, хIянчила 

декIар-декIарти жураби пайдаладарес вирар, творческий хIянчурби 

делкIахъес вирар, гьарилра дарс  дурхIнала жигарчерти 

бутIакьяндешличил сабухъчебли бетурхар. 

Проект. 

Хъарбарибси проектла хIянчилис ишгъуна план барес вирар: 

1. Х. ГIябдуллаевачила багьуди, ил хIерриубсири манзил.  

2. Далуйта ручIес рехIихьни. 

3. БегIтани илис чеббикIибсири кьисмат  

4. Кьисмаличи къашили риъни. 

5. Ил жявли ребкIни.  

6. Хадижала произведениебала жанр.  

7. Илини адамти селичи жибирни, сеъунтили биахъес дигулри 

илди.  

Студентунани реферат хIядурбиру «Х. ГIябдуллаевала 

биография ва далай» бикIуси темаличил ва докладличил гъайбулхъан. 

Илала далайла бутIа уркIиличиб буру. 

 

Эпический произведениеби руркъни. 

План: 

1. Эпический произведениеби руркънила бекIлидиубти 

масъулти. 

2. Произведениела сюжет кархьнила хьулчи. Белгиси 

бутIаличил бируси хIянчи. 

3. Игитла образличил бируси хIянчи. 

4. Авторли бурес дигусилитчи пикри. 

 БекIлидиубти гъай: тема, сюжет, къиянси суал, 

произведениелизиб кабикиьси анцIбукь, кархьнила хьулчи, адам 

сипатварни, авторла пикри, тIабигIят сипатбарни, темала дурабси 

бутIа. 

ГIяхIмадхан Абу-Бакар 

(I93I–I99I) 

 

ГIяхIмадхан Абу-Бакар даргала машгьурси прозаик, поэт, 

драматург ва киносценарист сай. Ил акIубси сай I93I ибил дуслизив 

Дахадаевла районна ГIярбукIла шилизив мургьи-арцла устала 

хъалибарглизив. I949 ибил дуслизиб ГI. Абу-Бакарли Уркухъла 

шилизиб урга даражала школа таманбарибсири. МяхIячкъалализив 

республикала «Колхозла байрахъ» газетализив узули калунсири. ГIур 

илини М. Горькийла уличилси Литературный институт таманбариб, 

илкьяйда – СССР-ла кинематографияла бекI управлениелизирти 

сценарияла курсанира. Илала гIергъи ил узули калун «Ленинна 

байрахъ» газетала редакторли, «Гьалмагъдеш» журналла редакторли, 

Дагъиста писательтала Союзла жавабла секретарьли, «Советский 

Дагъистан» журналла бекI редакторли. 

ГI. Абу-Бакар СССР-ла ва РСФСР-ла писательтала Союзла 

правлениела ва СССР-ла кинематографияла Союзла член сайри. Илис 

Дагъиста халкьла писательла хIурматла ура бедиб. 

Гьала-гьала ГI. Абу-Бакар вехIихьибсири назмурти лукIули. 

Илди бегI гьалар дурадухъунтири I949 ибил дуслизир «Ленинна 

байрахъ» газетализир ва «Гьалмагъдеш» журналлизир. I954 ибил 

дуслизиб биалли «ГIянручI» бикIуси назмуртала цаибил жуз 

дурабухъун. 

Амма ГI. Абу-Бакар имцIали машгьуриуб прозаик сайливан. 

Илини дураиб повестуни: «Гьунила дублаб цIелда», «Темир Булат», 

«Даргала рурсби», «Чехьери», «Гумайла духури», «ЦIуба сайгак» 

«ХIядурдикIухIели ит дуги дебкIес», «ХIунтIена гIинцбала манзил» 

ва цархIилти. Илди жузи дураибтири МяхIячкъалализир, 

Москвализир ва цархIилти шагьуртазир, дурала улкназир. 

ГI. Абу-Бакарли делкIун киносценарияби «Гъагултани зак 

бархьбалтули саби», «Адамра ХIявара», «Дила риганайлис духури», 

«ДяхIила мекъ», «Чехьери» ва ц., пьесаби – «Къаркъала дурхIя», 

«УмцIадли бургид», «Мургьила някъбар Нур-Эддин». Илди пьесаби 

Дагъиста начурбала ва декIар-декIарти театртазир кадихьиб. 

ГI. Абу-Бакар Бузерила ХIунтIена Байрахъла, «ХIурматла 

лишан» ва «Халкьанала гьалмагъдеш» ордентачил 

шабагъатлаварибси сай. 

ГI. Абу-Бакарлис биштIати дурхIни дебали дигахъи. Илдас 

масхара бурес, савгъат бедес илала уркIи гьаман гьуцIбикIи. 

Гьарахъси архIяличивад чарулхъухIели, сай хIерируси юртлизибти 

дурхIнас гьаман савгъатуни дихи. ДурхIнала гIямру ункъли далнили, 

илдала гьарил гъайлизиб ва баркьудилизиб тамашала секIал чебиэс 

устадеш лебнили, илала произведени-еби дигутили ва аргъес 

кунктили детаахъур. Произведениелизир инсанла ва писательла 

гьарилра шайчирад хIял-тIабигIят гьаргдирниличила бурес вирар. 

Ил тяхIярли, преподавательла гьалагъайличибли бучIантани 

иргъу авторла пикри игитличила, иличила сейкIулил, се бурес 

дигулил. 

Чедирти классуназирра, колледжуназирра багьахънила курс 

дебали мурхьли ва тIинтIли руркъуси саби. 

 

«ЦIуба сайгак» 

ГIяхIмадхан Абу-Бакарли «ЦIуба сайгак» бикIуси повесть 70- 

ибти дусмазиб Болгариялизиб белкIунси сабри. ТIабигIят 

мяхIкамбирнила масъулти Болгариялизир сен-сен тIашдатурлил, 

иличи пикри бяхIчихIеэс хIейуб авторли.  Илини ишгъуна бурала 

гьанбуршули сай. –  Аллагьли халкьанас ванзурби дуртIухIели, 

болгариннис селра кали ахIен. ИлхIели цIумухъунси болгаринничи 

Аллагьли уркIецIи бариб ва иб: «Гьанна се бирусив? Ванзаличиб 

алжанала гIямзи наб батурсири, гьанна ил хIед гес чебиркур». «Амма 

Болгарияла Ванза алжанала гIямзиличи шурбатурси Аллагьли 

ахIенрину, чус гьар бархIи икрам биресли кьуватчерти адамтала 

някъби сарри. – или белкIун писательли ва чеимцIабариб. – ТIабигIят 

дигахъуси адам кьяркьсили виэс хIейрар». 

 Повесть «ЦIуба сайгак» ибси  ула мягIна гьаргбарни.                                                                     

Лебилра повестьла бухIнабуц  цIуба сайгак акIниличил ва илди 

дугIла мицIирагличил бархбаси саби. Ил мицIираг тIабигIятла ца 

бутIали биубли саби, суненира  адамла гIямрулазиб халаси кьадри 

чебиахъуси.   

Жанр: повесть  

 Жинс: эпос 

Тема:  тIабигIятла, тIабигIят мяхIкамбирнила, наслуби-ургабси 

бархбасла. 

Идея, бекI мягIна:  авторли аргъахъес дигули сай, адамли 

чараагарли  тIабигIят махIкамбарес гIягIнили биъни. ТIабигIятлис 

сунени барибси зарал, чарбухъи  вегIличи лябкьни иргъахъули сай. 

Адамла ва тIабигIятла бархбас. Наслубала бархбасла 

хъархIерагардешла ахир бакI.  

Игитуни: Эсманбет – уршила дудеш , Батий – урши ,Урузбай – 

рурсила дудеш, Мухарбий- инспектор, Ризбан, Бика, Сенсизбай, 

Сурхай , Кадрия, Идрис ва ц.                                    

 Инкарла ва мяштIла чидилти сабил гьаргбиру  сюжетла 

тугълизиб. 

Композицияла бутIни: – нушаб повестьлизирад 6 бутIа гили 

сари. 

Пролог: гьаб-убла  анцIбукь гьанбушни, бехIбихьудлизиб 

сайгакуначила халкьла айту (легенда)   бурули саби. (абзурли повесть 

бучIухIели леб илгъуна легенда) 

Экспозиция: (игитуначил, тIабигIятличил ва дусла замана  

кадиркути анцIбукьлумала шуртIри ва аги-кьяйда сипатдирни) биэс 

бирар произведениела  ахирлизиб, дайлаб ва бехIбихьудлизиб. Ишаб  

мицIираг сипатдирниличила,  анцIбукьуни кадиркути мер –муса, 

ногъайла авлахъуни чедиахъниличила бурес хIяжатли саби.  

БехIбихьуд (завязка): сайгакунала  сари-ургарти гъай. ЦIуба 

сайгак акIни. Мухарбийли цIуба сайгак чебаиб. Илис, цIуба сайгак 

акIубси дус эркинси бирар, ибси халкьла бурала гьанбикиб. 

Баркьудлуми гьаладяхI дашни  (развитие действий) – 

Эсманбетлара Урузбайлара дурхIнала кьисмат арзес ихтилат. 

Эсманбетличи гIяхIли бакIни. Эсманбетли ва илала гIяхIлани 

сайгакуни кадушес, кьасбирули саби. Ризбан ва Бика цаличи ца 

гIяшикьбиублири. Эсманбетла юртличиб уршила мекъличи 

хIядурдеш бехIбихьилри. 

Кульминация (гIибкьси мер, анцIбукьла бегIлара ахъси 

даража) – Сайгакуни гъамбикIуси балагьличи шакдугни. Сайгакунас 

берцуди аги. Сайгакуни кадушни... ЦIуба сайгак кабуршули саби. 

Инспекторла «газик» вайнукьябала машиналис гIергъибикиб. Газик 

машиналичибтачи вайнукьябани тупангуни игьуб.  

Ахир, анцIбукь арзни (эпилог) – Мекъ муръаличи шурбухъни. 

Эсманбетли сунела урши кавшни. ТIабигIятли чеббицIни. ТIакьсир ва 

танбихI. 

Конфликт: гIяхIсилара  вайсилара дяви. 

 Сюжет: авторли нушаб повестьла бехIбихьудлизиб 

сайгакунала сурат гьаргбирули саби. Сайгакуни тухумли 

хIердирниличила бурули нуша мицIирагла гIямруличил 

тянишдирулра. Илзамана, ногъайла авлахъличиб алкIули саби цIуба 

сайгак. Мухарбийлис цIуба сайгак акIниличил дахъал пикруми хиб. 

Илис, «цIуба сайгак акIубси дус эркинси бирар», ибси халкьла бурала 

гьанбикиб. Илзаманализир Эсманбетла вайти кьасани чедиахъули 

сари, илини сунела гIяхIлачил сайгакуни кадушес пикрибирули сай. 

Цазаманализиб Эсманбетла хъулиб бегIтани Батийла ва Бикала 

кьисматра ирзули саби. ДурхIни хъайчикабатес мекъличи 

хIядурбикIули саби, амма илдала мекъла бархIи кахти анцIбукьуни 

кадиркули сари. Ногъайла авлахъуначир Эсманбетли ва илала 

юлдашунани сайгакуни кадуршу. Инспекторла машиналичив 

Эсманбетли сунела урши левни хIебалули илра каршули сай. Мекъ 

бисаличи шурбулхъули саби. Илкьяйдали тIябигIятли Эсманбетлис 

чеббицIиб. Ахирлизир кадикибти анцIбукьунани повестьла  

бекIлибиубси мягIна гьаргбирули саби. ТIакьсир ва танбихI.  

Повестьла гьар бутIализир лер халкьла буралаби ва афоризмаби: 

«Вавализибад чIичIай агъу биру, мирхъили варъа биру», ва ц.  

Мез жагадирути гIягIниахълуми дургу, аллегорическое 

произведение сабни якьинбиру, мицIираг гъайдикIули сари. 

БучIантази повестьличила чула пикруми дурахъни: мугIяллимли 

нушази дарсличиб бурибсири вацIа уббяхъялли, иларти жаниварти 

дубкIар или, галгуба умубируси гьавара нясбирар, адамтира 

зягIипбиркур. Адамтира тIябигIятра дархдасунти сари. ТIябигIятлис 

зарал биралли, ил зарал –  вегIлис саби. ТIабигIятла ванзала душман 

челябкьлала душман сай, чеалкIуси наслула душман сай. 

Авторла пикруми. Повестьла сюжетла гIямруличил бархбас 

«ЦIуба сайгак» повестьлизиб имцIаливан гъай сайгакуначила 

сари илди я Эсманбетлацун я Мухарбилацун ахIен – лебил 

нагъайлантала сари. Илди дерцахъес Мухарбили дахъал къиянти 

чекайсули сари. Эсманбетличи ва илала бархкьябачи къаршиси 

дявила бекIличив Мухарбий бикIуси инспектор сай – урехи агарси 

бархьдеш селисалра барсбарес хIейгуси, тIабигIятла давлуми 

датахъес багьандан, жан хъябла дигьи дуракалхъуси гIяхIгъабза…   

Литературала произведение руркънила тяхIурти. 

План: 

I. Литературала произведениела ахтарди дурабуркIни 

творчествола тяхIяр бетарули биъни. 

2. Авторла пикри бетурхахъути тяхIурти . 

БекIлидиубти гъай: авторла пикри, цугбурцни, сюжет, игитла 

образ, мез пайдаладирнила тяхIурти, мешубуц, чеббурни, суратбарни 

ва ц. 

Гьарил литературала произведениела тема ва бекI мягIна лерти 

сари. 

Писательли сунела произведениелизиб селичила бурулил, 

сегъуна масъала гьала тIашбатурлил – илис тема или бикIар. 

Хабар, повесть ва цархIил произведение белкIес гьалав писатель 

пикриулхъули вирар сунени произведениелизир чедаахъес дигути 

анцIбукьуначила. ГIямрулизир кадиркути мягIничерти 

анцIбукьуначила илини чехIеруди бузахъули вирар. 

ХIякьикьатлизир кадиркути дебали мягIничерти яра дибгIян-

хъяшти, адамтас пайдалати яра заралла, гIяхIти яра вайти, урла яра 

ишхIелла, уркIецIила яра зулмула ва цархIилти гIямрула шалуби 

пикридиру. Лерилра илдазирад сунела произведениелизир диэсти, 

хIякьикьатлашал хIекьти анцIбукьуни чедаахъес ва илдачила сунела 

пикри бурес кьасбирули вирар. 

ЦархIилван буралли, писательли сунела произведениелизиб 

бекIлибиубси пикри бяхIчиаибти гIямрула бекIлидиубти масъултас 

тема или бикIар. 

Жигар агарси тяхIярла дурсрачив учитель бекIливиубси 

бутIакьянчи ветарули сай ва дарсла башри илини чебиахъули 

сай. Ишаб бучIантани чула селра жигар агарли, учительли баркьа 

ибси биркьу. Жигар агарси тяхIярла дарсличиб учительлара 

бучIанталара бархбас бетарули саби учительли суалти кадалтули, 

бучIантани илди суалта жавабти лугули, чула-чузи бирахъуси 

хIянчи, тестани ва ц. Илгъуна дарсличиб ахтардила хIянчи 

дураберкIес вирар, дурхIнас чула-чузи барахъес хIянчи бедес 

вирар, суалти кадалтули жавабти дурахъес вирар, тестани 

дурадеркIес вирар, проектный хIянчи барахъес вирар ва ц. 

Гьаннала заманала педагогикала дурсри кархьнила 

кьяйдуртачи хасти тяхIурти ва руркъуси материалли бучIантачи 

бируси асар камли бирар жигар агарси тяхIярла. Иш тяхIярли 

кадирхьути дурсрачиб учительлис гьамадли бирар руркъуси 

материал имцIа-имцIали гес бучIантас. 

Ургаб-ургабла жигарла тяхIярла дарс саби, учительли 

бекIдеш  дируси, илини дарсла башри ахтардилиуб бихIуси, 

бучIантанира чула жигар чебиахъуси.  Иш тяхIярла дарс 

дурабуркIу бучIантира учительрацун ахIи, бучIантанира 

бутIакьяндеш дирули. БекIлибиубти бутIакьянчиби иш тяхIярла  

дарсличиб биэс гIягIнити саби бучIанти, руркъуси материалличи 

чула пикри бурули, иштяхIличил дарсличиб бузути. 

 Жигарчебси тяхIярла дарс бетарар мугIялимра бучIантира 

барх бузули бируси дарс. Иш тяхIярала дарсличиб бучIанти 

бегIлара жигарла бутIакьячиби бетарули саби. Демократияла 

тяхIяр-кьяйдаличил балбикахъили дураберкIибси дарс бетарули 

саби жигарла, ишаб мугIялимра бучIантира цуг-цугли  бузули 

дарс дурабуркIу. Жигарчебси тяхIярла дарсличиб бучIанти 

бекIлибиубти  бутIакьянчиби бетаурли, сабухъчебси, 

хIялумцIнила тяхIярла, бетаурси анцIбукьла анализличил, 

къиянси суал ирзули, дарсла башри чула ахтардилиуб бихIули 

бузар. 

Творческий тяхIярли бучIнила дарс кабирхьни бузахъес вирар 

учительли литературала дурсрачиб. Ишаб бучIантани 

художественное произведение бучIнила тяхIяр-кьяйда цархIил 

журала произведениеби дучIнилизибад гIяхIцад декIарбулхъни 

биъниличила багьес гIягIнибиркур. Творческий тяхIярли бучIнили 

тIалаббирули саби гьарил девличи, предложениеличи хасси пикри 

бяхIчииъни. Ил кьяйда пайдалабарес вирар произведение руркъес 

бехIбирхьухIели ва илала анализ барили гIергъи. 

Творческий тяхIярла бучIни пайдалабарес вирар назмурти, 

хабурти, пьесаби ва цархIилти журала произведениеби руркъуси 

замана. 

ХIябиб ГIялиев 

Даргала машгьурси поэт, прозаик ва драматург ХӀябиб ГIялиев 

акӀубси сай I940-ибил дуслизив Сергокъалала районна ХӀурхъила 

шилизив. Ил сунела шилизив учительли, МяхӀячкъалализив жузала 

издательствобазив, радиолизив редакторли узули калун.  

ХӀябиб ГIялиевла гьалар-гьаларти назмурти районна 

«Эркиндешличи» ва республикала «Ленинна байрахъ» газетабала ва 

«Гьалмагъдеш» альманахлизир дурадухъун. ТӀалабкарси поэтли 

бучӀантас назмуртала чумал жуз гьаладихьиб: «УркӀилизиб берхӀи», 

«ГӀянтӀикӀа», «ЛехӀдешла тӀамри», «Дигай бикӀуси улка», «Дусла 

авалра манзил» ва цархӀилтира, чулира даргала литература сагати 

макьамтачил, хабарагарти ранганачил давлачеббарибти. 

Писательла повестуни ва романти хӀекьдеш ункъли 

балниличирли, умцӀлабачирли декӀардулхъули сари: «КӀел дудешла 

ца рурси», «Духъянти бархӀи-дуги», «Гага-хаха», «ЦӀумдикӀути 

дяхӀцӀурби», «ТӀякь» ва цархӀилтира. «ХӀязтаман» бикӀуси 

драмализирра сай хIерируси манзилла гӀямру тӀинтӀли чедаахъиб.  

Дявтала заманала дубурлантала къиянти бархӀи-дуги чедаахъили 

сари «Духъянти бархӀи-дуги» бикӀуси романнизир. «Дубурлантани 

къияндешуни дяхӀиу чӀянкӀли адамдешла, сабурла, бархьдешла, 

хӀялалси бузерила гьуниличирцун», - викӀули сай автор. 

Сунела гӀямрула гӀергъити дусмазив ХӀябиб ГIялиев 

хабардерхурси Батирайличила  «ХӀябчялмук» бикӀуси романничив 

узи. Амма авторлис ил декӀарси жузли дурабухъи чебаэс 

кьадархӀебиуб. Жуз дурабухъунсири 20I4 ибил дуслизиб. 

ХӀябиб ГIялиев – СССР-ла писательтала Союзла член, С. 

Стальскийла уличилси респуболикала (ДАССР-ла) премияла лауреат, 

филологияла гIилмуртала кандидат сай. 

Даргала писательла творчество мекелли давлачебси ва 

мягӀничебси саби.  Урус мезличи шурдатурти илала прозала 

произведениеби Москвализир дурадухъун. 

ХI. ГIялиевли чедетаибти, саркъибти даргала литературала 

мезличил чумра сунела произведениебазиб тIабигIят сипатбирули 

сай.  

Художественное произведениелизир писательли тIабигIятла 

суратуни лугули вирар. ТIабигIятла суратуни, писательла лукIнила 

кьяйда сегъунал хIеръили, декIар-декIарти мурадунас дузахъули 

дирар. ТIабигIят бузахъу геройла хIял-тIабигIят аргъахъес. 

ТIабигIятла сурат бирар геройла хIял-тIабигIятличил уржили 

бархбасунсира, хIяланачи ургIебсира, анцIбукь кабиркуси мер-муса 

чедиахъусира.  

ТIабигIятла суратли геройла рухIласи дунъя мурхьли гьаргбарес 

кумекбиру. ИмцIаливан ил бузахъули бирар произведение каргьнила 

бутIа сабливанра.  

Даргала вацIала жагаси сурат гили сай ХIябиб ГIялиевли сунела 

«Ухъна Кьадила вацIа» бикIуси произведениелизиб. Писательли иш 

произведениелизиб Даргала вацIала тIабигIятла мицIирсигъуна сурат 

гили сай, илала кумекличил писательли сунела разидешла хIялани 

иргъахъули сай, тIабигIят адамлис разидеш, талихI хьулчи саблин 

чебаахъили саби. 

Литературала произведениела ахтарди дурабуркIнила 

тяхIярла гьундури. 

План: 

1. Произведениела ахтарди дурабуркIнила гьундури. 

2. Авторлис гIергъи дурабуркIуси ахтарди. 

3. Образунала низам-кьяйда руркъни. 

БекIлидиубти гъай: литературала хьулчилибиубси пикри, 

ахтардила бекIлибиубси гьуни, бучIнила иргъни, руркънила гьуни, 

образуни ахтардидарни. 

2.3. Лирикала произведениеби руркъни. 

План: 

1. Литературала жинс саблин лирикаличи хасти хасдешуни. 

2. БучIантала дусми хIясибли лирикала хIял-тIабигIят 

иргъахъни. 

3. БучIантала лирикала произведение пикрилизи кайсахъути  

методикала гьундури ва тяхIурти (кьяйдурти). 

4. БучIантази произведениелизибси децI буртIули дарсла 

башрилизир бутIакьяндеш дирахъути гьундури. 

5. Лирикала произвекдениела анализ бирухIели чула хIял-

тIабигIятличи барибси асар калахъни. 

6. Лирикала произведениела анализ. 

7. Лириклала произведениеби руркъухIели, царалти искусствола 

журабира дузахъни. 

БекIлидиубти гъай: жинсличи ва кабиз сипатбирниличи хасти 

хасдешуни, назмула произведениела жагали каргьурти гъай, назмула 

ритмла хасдеш, царугли яргабикIуси, гIячихъси ва дахъал 

мягIнубачилти гъай, художественный произведениела кабизурси 

хIекь ва ц. 

Лирика руркънила мурад. Лирика декIарбулхъули саби 

эпослизибад ва драмализибад сунела художестволашалти 

тIабигIятуни хIясибли ва бучIантала хIял-тIабигIяличи бируси асар 

хIясибли. Ил гьаргли ва варгьли гъайбикIули саби бучIантачил 

бекIлидиубти адамла давлаличи ва ил сен-сен гъятIиулил пяхIли 

бетахъахъили. Ил багьандан лирикали халаси асар биру адамличи, 

чеалкIуси наслуличи. Лирика руркънила методикалис бекIлибиубси 

бетарули саби гIямрулизир гьарли-марли кадиркути анцIбукьуни, 

чузирра адамла хIял-тIабигIят, уркIила разидеш яра кьакьадеш 

чедаахъили лукIни. 

Педколледжлизиб лирика руркъни. Педколледжуназибра 

школализиб кьяйда лирика руркънила тяхIурти, назмуртала анализ 

бирнила жураби кавлули сари, амма руркъуси литературала материал, 

теорияла суалти къияндулхъан, чузирра бучIантас поэзияла 

бухIнабуц мурхьли гьаргбирути литературала декIарси тяхIярла жинс 

кьяйдали. 

Дагъиста халкьанала давлачебси ва ит заманалис дигарцад 

гьалабяхI арбякьунси пергер поэзия лебри. Ил поэзия бахъал 

пагьмучебти далайчибани давлачеббикIахъусири ва 

чеахъбикIахъусири. XVIII ибил даршдусла ахирличибад бехIбихьили, 

имцIаливан халкьла далуйти дучIути, чула уми машгьурхIедиубти 

далайчибала кьукьялизибад пагьмучебти, чули цаладяхъили далуйти 

дучIути далайчиби декIарбулхъесбииб. Илдани цаладирхъути 

далуйти чусцун хасти лишантачирли халкьлайзирад 

декIардулхъутири ва халкьла духIнар ца белгиси уличил 

машгьурдирутири. Чула мурадуни гIердурцути илдала далуйти 

халкьли уркIиличир далутири ва наслулизирад наслулизи 

гIердашахъутири. Чуни белкIес-белчIес хIебалути, амма гьарли-

марли поэтуни сабти далайчибала произведениеби илкьяйда халкьла 

уркIбазир калун ва нушачи даиб. Нушачи даиб Батирайла пергер 

далуйти, С. Кьурбай дучIути балладаби, исторический далуйти ва 

поэмаби, зулмукартас «ва вайнукьябас лягIнат» буршути, гьимили 

дицIибти лезгин Кочхюрлан СягIидла ва кIарахъан Анхил Маринна 

далуйти. Илдигъунти далайчибани, акIахъубсири ва гьалабяхI 

башахъусири ирнила (ашугунала) литература. Ит замана белкIес-

белчIес балутани ва чузир поэтдешла устадеш лертани гIяжамла 

алфавитличил чула произведениеби лукIули цаладирхъутири илдала 

произведениеби биалли халкьла духIна имцIаливан белкIлизир 

тIинтIдирутири. Илкьяйда машгьурбиуб лезгин Етим Эмин, 

къумукълан Ирчи Къазакъ ва цархIилти. XIX ибил дарш дуслизиб 

чула поэтдешла халати устадешличибли ва гьаркьяти пикрумачибли 

литературализиб машгьурбиуб дарган Батирай, къумукълан Ирчи 

Къазакъ, лезгин Етим Эмин, кIарахъан МяхIмуд. Литература 

гьалабяхI башнилис, литературала произведениеби халкьла духIна, 

тIинтIдирнилис лайикьти шуртIри лерти хIедиалра, илди поэтунала 

произведениеби итхIели халкьли уркIиличир далутири ва 

наслулизирад наслулизи гIердашахъутири. Тяп илкьяйда сарри 

нушачи даибти революциялис гьалабти бахъалгъунти поэтунала 

произведениебира. Ит манзилла поэтунани гIяхIил аргъиб мискин 

адамтала дарданира шишимтира ва илди чула далуйтазир 

саркъахъили чедаахъиб. Илдани балулри мискинти халати къиян-

жапализиб хIербирули биъни. Ил багьандан поэтуни имнцIаливан 

мискинтала шали-кьяли дуцили далайбикIи. 

Литературали бегIгьар жамигIятлати масъулти ахъдуциб ва ит 

заманала жамигIятла бархьагардешуни агардиубли дигни аргъахъиб. 

Ил манзиллизиб хаслира гьалабяхI арбякьун дигайла ва игитдешла 

лирика. Хьунул адамла исбагьидешличила, кегIебдешличила, 

жагадешличила, дигайличила, дарданачила дугьути Батирайла ва 

МяхIмудла далуйти лергIер пергерти, гlyp саригъунти хIедиэсти, 

сари. 

Поэтунани урехи агарси багьадурличилара хIялалти 

гъабзадешличилара дахъал далуйти цаладяхъиб. Къияйзибти мискин 

адамти ит замана хьулбикIутири саби зулмулизибад берцахъеси, чус 

азаддеш кабухеси, кумекбареси цIакьси гIяхIгъабза адамличила. 

Халкьла ил пикри гIеббуцили, поэтунира илдигъунти игитунас 

дезабикIутири. Дигайла ва игитдешла лирика гIядатла ахIенти, 

тамашала образуначибли, халати ахIенти, уржибти ва дурусти 

жанрабала журабачибли давлачеббиуб. 

Ишар мисаллис гьандушес вирар «вайси дунъяличила», хIяяагар 

давлачебтачила, кIибяхIян маллубачила дугьути, Батирайла далуйти 

жура-журала пикрума дицIибти Ирчи Къазакъла назмурти ва 

мезлукья, инсапагар хьунул адамти пужбирути Етим Эминна 

назмурти. 

Нуша сунечила гьайдикIуси заманала Дагъиста литература 

жанрабазибад давлачебси-декIар ахIенри. БекIлибиубли 

къаршибиркуси ва гьалабяхI башуси ца поэзияцун сабри. Прозала 

произведениеби дебали камли ахIи къаршихIедирки, драматургияла 

биалли бекIлил къаршихIедирки. 

Ит заманала литературализиб тIинтIли бузахъули къар-

шибиркуси поэзияли дубурлантала гIямрулизиб гIилмуртала, 

философияла, прозала, драматургияла, историяла ва этнографияла 

хIянчи бузахъусири ва илдала мер бурцусири. ГьатIи чула пикруми 

дурес цархIил тяхIяр агарти дубурлантани гIямруличила, 

тIабигIятличила, хIякьикьатличила пикруми поэзиялизир, далуйтазир 

дурутири. Историяла анцIбукьуначила, дарибти гьунартачила, 

сархибти чедибдешуначила, гIямрулизир кадикибти пашманти 

анцIбукьуначила, хъубзурала къиянси хIянчиличила мусибатла 

анцIбукьуначила дубурлантали сегъунти-биалра жузи хIелукIину, 

имцIаливан илдачила далуйти, назмурти цаладирхъи. Поэзиялизир 

имцIаливан дузахъути жанраби сарри лирикала ва сатирала далуйти 

ва назмурти. Сюжетлати халати произведениебани (балладабани, 

элегиябани ва поэмабани) биалли гьалар-гьаларти гунзри сарри 

кацIибти. 

КъантIли буралли, Дагъистайзиб вецIну урчIемра ибил 

даршдусла ахирлис гьарли-марси, гIямруличил бархбасунси 

литература тамай кьяшмачи тIашбизур ва художественный 

образуначирли гIямрула жура-журала анцIбукьуни чедиахънилизир 

дахъал сархибдешуни диахъуб. Дагъиста декIар-декIарти поэтунани 

художествола гьарли-марти устадеш дакIудариб ва гIядатли 

биахъубси романтический тяхIярли гIямрула анцIбукьуни 

чедиахъниличибад даража ахъси гьуйчи дурабухъун. 

Назмула бекIлибиубси хасдеш саби царугли яргабикIуси 

куплетла ахир (ритм). Ил тяхIярли, царугли яргабикIуси, гIячихъси ва 

дахъал мягIнубачилти гъайли назмула бухIнабуцра жагали 

кабилзахъа. Художественный произведениела кабизурси хIекь 

аргъили виалли, назмула мягIнара гьамадли аргъес вирар. 

Произведениела бухIнабуцла хасдешуни сегъуна дигара литературала 

жинслизирра диэс бирар, амма шишимтира, анцIкьира, адмтала 

уркIила хIяланира хаслира чедаэс гьамадли вирар поэзиялизир, 

назмуртазир. Лирикала назмурти адамла уркIилизи алтIан, сенахIенну 

шягIирли назмулизи делкIунти ца-цадехI пикруми учIуси адамла 

уркIила хIяланачил цугдиркули дирар. Аммаки гьарилра адамла 

хIяланачил авторла хIялани  цугдиркес хIедирар. Ил багьандан, 

нушала мурад саби бучIантала багьудичи хьулани имцIадарес, адамла 

децI буртIес гьуцIбикIахъес ва багьудила даража имцIабиахъес.  

Назму бикIар лирикала ва лиро-эпосла произведениела журалис, 

сабира белшунси ва белгиси исторический манзилла литератураличи 

хасти назмула мезла законти хIясибли. Назмулизир, гIядатли биубли, 

гIямрула сегъунти-диалра аги-кьяйдали алкIахъути адамтала хIялани 

иргъахъули дирар. Назму къяяначи буртIуси саби, суненира 

алкIахъуси саби бучIнила тIимхъ (ритм). Ритм саби, сегъунти-диалра 

анцIбукьуни, шикьатIала, тIамри аги каили тикрардарни. Ритм бирар 

бузерилизиб, искусствола журабазиб: делхълизиб, далайлизиб, 

назмулизиб. Ритм бетерахъу, назмула къяяни белгиси мерличиб тIама 

гIяшбарили дучIалли. Илкьяйда каргьурти кьяяни ца белгиси 

макьамличил дучIес вирар. 

Назму каргьнила кьяйдурти лерти сари. Даргала мезлизиб назму 

каргьурси саби биркIанти хIясибли яра силлабический тяхIярли. 

Чедиб белчIунси Р. Рашидовла «Заб» – назму саби, сабира 

цахIнабикибси вецIну цара биркIа къяяназибад: 

«ГIяжаиб бизити заб дариб кьалли, 

Шишимти ца шайчи лайдакIиб кьарли». 

Назмула ишди тугъи дучIухIели, гьар урегал ва шел биркIайс 

гIергъи тIама тIашиу (пауза), илди дучIа тIамала белгиси тимхъличил, 

суненира макьам алкIахъуси. 

Назму бирар, кIел къяйлизибад бехIбихьили, даршани къяяначи 

бикайчи. Назмула къяяназиб биркIантала кьадарра декIар-декIарси 

биэс бирар: верхIел, гехIел, вецIну цара, вецIну авра. Назмула жураби 

сари сонет, элегия ва ц. Назму гъудурбарес асухIебирар далайличил, 

сабира макьамличил, агикаили, далайличил бучIуси. Назмулизир 



 

 

83 

тугъила умцлаби сегъунти сарил, илизир сегъунти дугьби диэс 

гIягIнитил ва илди сен-сен каргьес гIягIнитил багьес балес хIяжатси 

саби. Литературала декIар-декIарти жанрабала чула законти лерти 

сари. Произведениеби каргьнила чула законти лерти сари, лирикала 

произведениебала – чула законти, прозала произведениебала – чула 

законти, драмала произведениебала – чула законти. 

Гъай дирар лирикала произведениебачила – назмуртачила. 

Лирикала произведениеби или бикIуси саби авторли сунела уркIила 

хIялани ва сунела сай-вегIти пикруми дурути произведениебас. 

Лирикала произведениеби сари имцIаливан назмурти ва далуйти. 

Лирикала произведениеби прозала тахIярлара дирар. 

Назмула гъай прозали гъайлизирад декIардулхъан ритмличирли. 

Сегъунти-диалра шикьатIала, тIамри аги каили тикрардикIнилис ритм 

или бикIар. Ритм бирар делхълизиб, ялчили станок бузахънилизиб, 

далайлизиб, назмулизиб, бузерилизиб. 

Назмула къяяни сари сецад духъянти диалра, чузи кадурхути 

дугьбала кьадарличи хIерхIеили, сари-ургаб ца камси тIама 

гIяшбирули дучIа. Илини назмулизиб ритм бетарахъу. 

Дарган мезлизиб назму каргьурси саби биркIанти хIясибли. 

БиркIанти хIясибли назму каргьнила тахIярлис силлабический тахIяр 

или бикIар. (Латин мезли силлаби ибси «биркIан» ибси саби). 

Дагъиста халкьанала назмурти ва далуйти алкIахъути 

кьяйдуртазибад хьулчили биубси силлабический кьяйда саби. 

ИмцIаливан назмула цаибил къяйлизир чум биркIан диалра, илдицад 

биркIанти дирар гIеларадти къяянала гьариллизирра. 

ХIера, даргала поэт Г-Б. БяхIяндовла назмула иш бутIа верхIел 

биркIа саби: 

КIел далай сари нуни 

Ну акIубла дучIути: 

Ца – хIечила, кIиэсил – 

ГIямруличила дуцIти. 

ИкI бутIализиб чебиуливан, биркIан биэс бирар ца абхьибси 

тIамализибад («а», «э»), кIел тIамализибад («да», «са»), хIябал 

тIамализибад («кIуб» «сил»). 

Чиди-биалра къяйлизиб ца биркIан камбиъни яра имцIабиъни – 

назму каргьнила закон букьбуъни саби. 

Назмулизиб цезурара бирар. Назмула тугъ бучIухIели, ургаб 

багьлабируси мерлис цезура или бикIар. КIел цезурала ургабси 

бутIалис стопа бикIар. ВецIну цара биркIа назмулизиб, цезура биэс 

бирар урегал биркIайс гIергъи, масала: 

Яшав барес или, 

Нуша дакIилра 

Тукентала гьала 

ЦахIнадиркулра. 

(ГI. Иминагаев «Ялчила гIямру») 

Авал биркIайс гIергъи, масала: 

Халкьлис марти 

ХIялумцIурти 

Уршбани 

Гьаман бику 

Ахъанайтачи улка. 

(С. Рабаданов «Россияла ванаси берхIилиур») 

Даргала назмуртазир къаршидиркули сари вецIну царара 

верхIелра биркIанцун ахIи, гехIел биркIа, вецIал биркIа, верхIел ва 

гехIел биркIан яргадикIути ва цархIилти. 

Назмулизиб халаси кьадрила секIал саби рифма. Назмула 

къяянала ахиртазир цагъунти тIамри яргадикIнилис рифма или 

бикIар. Масала 

Илдигъунти секIал чумлис диуба! 

Илкьяйда биалли, бархьдеш чинаба? 

Дарра дахъал дявти, инжитдиубра, 

Бархьси гIеббурцуси варгес хIейубра. 

(С. ГIябдуллаев «ЧердикIибти») 

БегIла гIеларти биркIантала тIамри цагъунтили диубти 

рифмабас таманти рифмаби или бикIар. 

Чедиб гьанбушибси С. ГIябдуллаевла «ЧердикIибти назмула 

тугъала рифма таманси саби. 

ХIера, таманси рифма саби Р. Рашидовла иш назмулизиб: 

ЭмхIеличив ца хIяна, 

Дицес или тIалхIяна, 

Шел шилизи ваалра 

ХIейрулри бицес цалра. 

ЦацабехI поэтунани имцIали бузахъули саби таманси ахIенси 

рифма. ТIамразиб чIянкIли ца камси ахIенси мешудеш агарси 

рифмалис таманси ахIенси рифма или бикIар. Масала: 

Урехиагарри хIу, 

Дунъя хIербикIар хIечи, 

Кадирхьулри гьундури 

Гьарахъти зубартачи… 

(Р. Рашидов «Адамлис деза») 

Цаибси ганз кайцIули 

Къардбухъалри гьаргалаб, 

Лявбарес кабалтули – 

Кьукьуби делкун хIела. 

(С. Рабаданов «Нешлис» 

Таманси ахIенси рифмали назму сунела зайбикIнилизиб дахъал 

журабарсили бетарахъу. Тамансира таманси ахIенсира рифмабала 

дураб, даргала халкьла далуйтазиб ва назмуртазиб имцIали 

къаршибиркуси рифмабала жура саби бухIна рифма (аллитерация). 

Тугъла духIнар цадехI тIамри тикрардикIнилис (аллитерация) бухIна 

рифма или бикIар. ХIерая, гъари, сен жагали зайбикIулил сунезиб 

бухIна рифма лебхIели иш хIябкуб: 

Ахъанай хъирхъаливан 

Хъумуртулрав хъали буъ, 

Хъирхъайли шабарлаван 

Держили шараб хIулби?! 

(халкьла). 

Хумардирар дубурти, 

Дуцалли цIуб дяхIили 

Хумарли лер дила чарх, 

ХIу шилизив агарли… 

Ишаб цаибил куплетлизиб тикрарбикIули саби хъ тIама, 

кIиибиллизиб – д. 

ХIяйранхIейэс хIейрулра 

ЦугбикибхIели гьунчиб, 

Адамтани хъубзурас 

КьапIни черхIейсниличи. 

(ГЪ-Бег БяхIяндов «Гьаршла далай» 

Ишаб тикрарбикIули саби – хI тIама. 

Цагъунти абхьибти тIамри тикрардикIнилис ассонанс или 

бикIар. Цагъунти абхьибти ва кьяпIти тIамри тикрардикIнили назму 

зайбикIусили бетарахъули саби. Назмурти каргьнила устадешличи 

гIяхIил бегIбиубти поэтунани мурталра пайдалабиру ил тахIяр. 

Сунезир ассонанс ва аллитерация пайдаладарибхIели, хIерагу, сен-

сен жагали бучIулил, иргъулил халкьла далайла иш куплет: 

Баз гьалар базарличир 

Чераира дурашан 

Базван шалал дяхIличир 

Чиргъмиван ухул хIулбар. 

Даргала поэт ШапигI МяхIяммадовла назмуртазирра гьаман 

къаршидиркули сари илдигъунти зайдикIути тугъи: 

ГъайхIерикIесра рикIес, 

Бура, се сабаб леба? 

Дагла давлализибад 

Дила се камбиуба? 

Рифма агарти назмуртира дирар. Илдас цIуба назмурти или 

бикIар. 

Даргала мезлизиб таманси рифма башахъес къиянси саби, ил 

багьандан даргала поэтунани имцIали таманси ахIенси рифма 

бузахъули яра бекIлил рифма агарси рифма (цIуба назмула форма 

бузахъули бирар). Масала: 

–  Урус узи, варгира 

Марси гьалмагъ ил хIезив. 

ХIу вакIири нушачи 

Узиван дубуртази 

(С. Рабаданов «ХIу сайри халал узи») 

ЦацахIели поэтли ахирла рифмара бухIна рифмара дакIахъилира 

дирар. Илини назму гIурра гIяхIил зайбикIусили бетарахъу, Масала: 

ХIера, вана хIеб дакIиб 

Шинби чяхIдикIесдииб, 

ХIебла хIулкIси тIамали 

ХIяна яни бебшахъиб. 

(С. ГIябдуллаев). 

Ишар тугъла духIнар тикрардикIули сари хI, кI, тIамри, 

ахирлизиб хIябал тугъла рифмара леб (- иб), 

ГIядатли биубли, назмулизир рифмаби ца белгиси гьаб-

гIергъидешличил дирар. Синтаксис хIясибли ва мягIна хIясибли саби 

таманбиубси, рифмабала ца кабизурси гьаб-гIергъидешличил 

бигьунси назмула бутIалис строфа (куплет) или бикIар. 

Строфализир диэс дирар кIиличирад вецIну авраличи бикайчи 

тугъ. ИмцIаливан строфа авал тугъла бирар. 

КIел гьар-гIергъили дакIибти тугъ дархдирхъуси рифмалис 

жутси рифма или бикIар. ХIера ишгъуна: 

Нуша датурли хIевъуси, 

Сай хяса-пусул аруси, 

Ишаб, океанна гIелаб, 

Банкирта ил секIал багьаб! 

(Р. Рашидов) 

Авал тугъла строфабала бегI назмулизир рифмабала цархIилти 

журабира къаршидиркур. Масала: 

I. Камли ахIен гьаннара 

УркIби дигубти ясли, 

Дугурбазир иргъулра 

Нушанала цIм гIяшли. 

(МяхIяммадшапигI БяхIямгIялиев) 

 

Иш тахIярла рифмалис тугъ-ургабла рифма или бикIар. 

2. Лебри дила ца къакъба 

ЦIуб биринжли бугуси, 

Биринж дила кадерхур 

Къакъбара тулакберхур. 

(Мунги ГIяхIмад) 

Иш журала рифмалис кIел тугъла рифма или бикIар. 

3. Батирай, жан Батирай, 

ГIямрули велкъ Батирай, 

Каберхалра иш дунъя, 

Камаберх хIела далай. 

Иш журала рифмалис хIябал тугъла рифма или бикIар. 

4. Гьужумтачил душманти 

ЦIализиб бигахъубти, 

Гьанагарти чябхъинти 

Чум-чумра дяхIяурти. 

(М-Ш. БяхIямгIялиев) 

Иш журала рифмалис цахIнабси рифма или бикIар. 

 

Газим-Бег БяхIяндов 

Поэт ва прозаик Газим-Бег Кьурбанович БяхӀяндов акӀубси сай 

I940-ибил дуслизив Лавашала районна МикӀхӀила шилизив. 

Газим-Бегла гьалар-гьаларти назмурти дурадухъунтири районна ва 

республикала газетабазир. ГIур илди урус мезлира 

дурадулхъесдяхӀиб «Литературная газета», «Правда», «Известия», 

«Советская Россия» газетабазир ва «Халкьанала гьалмагъдеш», 

«Пионер», «Вожатый», «Юность», «Октябрь» журналтазир. 

Илини Москвализиб М. Горькийла уличилси Литературный 

институт таманбариб. Илис гӀергъи Газим-Бег декӀар-декӀарти 

мераначив узули калун: дарган мезли дурабулхъуси республикала 

газетализив, теле- радиокомитетлизив, писательтала союзлизив; 

республикала миллатунала мезаначир дурадулхъути литературала 

журналтала бекӀ редакторли. Ил СССР-ла писательтала Союзлизи 

I966 ибил дуслизив уцибсири. 

«Нура дубурлан сайра» бикӀуси цаибил жуз I966 ибил дуслизиб 

дурабухъун. ИлхӀейчирад урус мезлира («ГӀяхӀял», «Манкъуш», 

«БегӀла дурхъаси» ва ц.) дарган мезлира («Тарлан», «Анкъилаб цIа», 

«Баркалла», «ВатӀан мяхӀкамбарая», «Арадешлис, гӀяхӀдешлис» ва ц.) 

поэтла авцӀалицад жуз дурадухъи сари. Илала поэзияла 

цадехIпроизведениеби нушала ва дурала улкнала халкьанала 

мезаначил дурадухъун.  

I983 ибил дуслизиб новеллабазибад цалабикибси «Дузабдихан» 

повесть каберхурси жуз дураиб. Повесть урус мезлира дурубухъунси. 

«Литературала Дагъистан» журналлизиб «БегIла  гIергъиси наслу» 

повестьра кабяхъибсири. 

Г.-Б. БяхӀяндовли сунела произведениебазир хала бегӀтала, 

дубурлантала пергер гӀядатуни мяхӀкамли дихӀнила, адамла амъурти 

хӀялани, пикруми ва хьулани гьар баркьудилис хьулчили диахънила, 

ВатӀайс ва халкьлис мардешла масъулти ахъдурцули сай. 

«Дубурлантала гIядат» назмулизиб дубурлантала гьар-урла 

сегъунти гIядатуни дирутирил «дубуртала жагадеш цIахдирути», 

илдачила бурули сай ва халкь жибирули сай илди гIядатуначи 

къаршили биахъес. Даршудешли дунъя жагали бихIу ибси мягIна 

иргъахъули сай. 

Амир Гъази.  

Занятиела тема ва мурад: Амир Гъазила гIямрула ва 

творчествола бяхIяни. Поэтла гIямруличил ва творчестволичил 

бучIанти тянишбарни; илдала чула пикри бурес бални чеахъбирни; 

дурхIнала мухIлила гъай гIаладяхI аркни 

Бяркъла мурад: ВатIайчи, вегIла мезличи ва поэтла 

творчестволичи диги акIахъни; цархIилти миллатунала адамтачи 

хIурмат ва бархбас руркъни. 

Дарсла жура: сагаси дарс иргъахъни 

Предметунала ургабси бархбас: географияличил. 

Чебаъла гIягIниахъала: жузала выставка, проектор, компьютер, 

презентация, кроссворд. 

МугIялимла ихтилат: Пагьмукар поэт, писатель ва тилмаж 

Гъазимяхlяммадов Амир Ражабович акIубси сай I940 ибил дуслизив 

Дахадаевла районна Зубанчила шилизив.  Амир Гъази илала 

псевдоним саби.  

Нешлис Агъаева Ханум бикIусири. Дудеш жявли вебкlибсири, 

амма Амир Гъазини ил хъумхlертур.  

Лехlдизирая гьари, сегъунти хlяланачил белкlил илини 

дудешлис назму:  

Агара дила дудеш, 

Сураталра агара… 

Ну илини ванзалис 

Уббатурси галгара. 

 

Се иргъулрая ишди дугьбазиб хlушани? (децl, дудеш агрила 

кьутlкьудеш). Сен илала дудешла сураталра агарсири? (40 –ибти 

дусми, дургъбала замана фотоаппаратуни камли сарри лерти).  Илини 

сунела шилизиб школа таманбариб. Урхьула Дергъла флотлизиб 

къуллукъбариб, гlур «Лачин» журналла редакторли узули калун. 

Амир Гъазила цаибти назмурти дурадухъун I958 ибил дуслизир 

«Лачин» газетализир. Цаибси жуз «Бириз» бикlуси I966 ибил 

дуслизиб дурабухъун. Баладаяв се сабил бириз? Илала гlергъи поэтла 

гъалцад жуз дурадухъун. Делчlеная, гьари, се дикlутирил. «Дубуртас 

марти уршби», «Кьисматла кьяркьдеш», «Хlяя», «Уркlилизиб дунъя», 

«Дигайла арцан», «Гlямрула чlала», «Авкlапlи», Дила урхьу», «Даим 

гьунчив» ва ц. Илала кlел прозала жузра дурадухъун «Адамли калес» 

ва «Чебла» дикlути. 

«Кьисматла кьяркьдеш» бикlуси жузлис республикала премия 

бедибсири, I987 ибил дуслизиб Москвализиб дурабухъунси «Гlиниз 

бучlули саби» бикlуси жузлис биалли С. Стальскийла уличилси 

премия бедибсири. 

Гlергъиси бяхl селичила сабил багьес дирудая, илини чинаб 

къуллукъбарибсирил  гьанбикахъадалли. 

(слайд) Урхьуличила. (слайд). Амир Гъази Дагъиста поэтуназивад 

цаибси сай сунела творчестволизиб урхьула тема чеббикlибси, 

мурхьли ва тlинтlли гьаргбарибси.  

Илис Балтила урхьу дебали дигахъусири, гlур илди диги нушала 

урхьуличира (сегъуна?) шурдухъунтири. Илди дигила ахирбакl сари 

«Дила урхьу» бикlуси, сабира I968 ибил дуслизиб дурабухъунси ва 

«Кьисматла кьяркьдеш» бикlуси, I973 ибил дуслизиб дурабухъунси 

жузи. 

–  Чи вирара урхьулис дила викlес? Урхьу дебали дигахъуси 

адамцун. 

Гlергъиси бяхl се бикlусил хlушани багьурли дигулра наб. 

Лехlдизирая гlергъити тугъачи: (слайд) 

Дагъистан – хlебла далай, 

Миллатунала зурхlяб, 

Хlечи, гlямру – жан лерай, 

Талихlла берхlи рурхlяб! 

 

–  Селичила саби иш назму? (Дагъистайчила, Ватlайчила)  

– Секьяйда иргъулрая хlушани миллатунала зурхlяб ибти 

дугьби? (Зурхlяблизир рангани кьяйда Дагъистайзир миллатунира 

дархдаси сари). Цархlилти миллатунира вегlгъунти саби, черяхlти яра 

уряхlти миллатуни дирути ахlен, илдала хlурмат бирес чебиркур. 

Селичирли декlардулхъути миллатуни? Мезличирли. 

Талихlцун бири – хlезив 

Кьарла чlиъли акlнира, 

Ургубализив гьела 

Ца кьякьли чевакlнира. 

– Секьяйда гъайикlули поэт сунела ватlайчила? Пахрубирулив 

илини ватlайчи? Сегъунти дугьбачил иргъахъули ил? (талихlцун 

бири) Сегъунти дугьби пайдаладарес вирара адамли сунела ватайчи 

диги чедаахъес багьандан? (дурхъаси, ахlерси…) 

Ца гьатlи илала назмула бутlа белчlес дигулра. (дурхlнани бучlа) 

Нуни бахъхlи уркlила 

Мурхьдешлизиб бихули, 

Леб ца далай – кьисматла 

Хlябкьяйтикад архули. 

Ил далай – хlечи дигай 

Мардируси мугьурван, 

Даимлис уркlилизи 

Кабяхъилра, неш – Ватlан. 

 

Иш назмуличил поэтли бурули сай, сунес Ватlан 

дигахъниличила, илини ватlан нешличил цугбурцули саби. Секьяйда 

иргъулрая хlушани Ватlан дигахъни ибси? 

Ватlан дигахъни, иличи пахрубирни, илала законти дузахъни, 

илала вацlурби, авлахъуни, иисторияла памятникуни ахlерадарни, 

Ватlайсра илабти халкьлисра вайси биубли хlейгахъни ибси саби. 

Ватlа Чебяхlси дергълизиб бургъули калунти, алхунти, гьунарти 

сархибти – илди ватlан дигнила мисалти сари. 

–  Бурая гьари, се сабил хlушала Ватlан. (дурхlнала жавабти). 

Гlергъиси бяхlбагьес багьандан, лехlдизирая иш назмуличи: 

Ну – адамра, иличиб 

Хlебалас у дурхъаси, 

Хlурхъ ахlенну, зубари 

Агара илван ахъси. (слайд) 

 

Ил тема саби адамдешличила,  яхl-ламусличила. Се ибси 

адамдеш ибси? Адам ахlен ит или чис иру? Се биубли гьалли 

адамлизир адамдеш калес гlягlнили биъни балахъули сай иш 

назмулизиб поэтли. 

– Сегъунти мез жагадирути гlягlниахълуми лера иш 

назмулизир? (Дурхъаси у – эпитет, умуси у – эпитет, у бицес, исес – 

метафораби, зубаричиб ахъси у – гипербола). 

Хала дудешунала ГIядатуни дуркьмайаб. 

Дудешунала амру ДурхIнани дурадеркIаб. 

  

–Селичи гьирбирули поэтли адамти? 

Гlергъиси бяхl – ил тилмаж виъниличила саби. (слайд) Илини 

дарган мезличи М.Ю. Лермонтовла, Н.А. Некрасовла, М. Джалильла, 

С. Стальскийла, Хl. Цlадасала ва цархlилти поэтунала назмурти 

шурдатур. Сунела назмурти урус мезличи Юрий Кузнецов бикlуси 

поэтли (слайд) имцlаливан шурдалтутири. («Посох») 

Амир Гъази хабарагарли, уркlи тlашбизурли, 2000 ибси 

дуслизив вебкlиб. (слайд) Ил убкlухlели мякьлар ралрикибсири 

Дагъиста халкьла поэтесса А. Гlябдулманапова. (слайд) ГIур илини 

поэтлис багъишлабарибси назму белкlун. (слайд) 

Музабухъун хlечира 

Кьисматла кьяркьдеш кахси, 

Чуйнара сунечила 

Хlуни назму белкlунси. 

20II ибил дуслизиб, Мяхlячкъалализиб дураиб илала «Ну арякьи 

ахlенра» бикlуси жуз. Сай акlубси шилизибси школали Амир Гъазила 

у бихули саби. 

– ХIушани гIяхил аргъирал нуни дурибти, сен-сен лехIихъули 

дуирал ахтардибарес ббагьандан ишгъуна дарсла кагахъни 

дурабурехIе. ХIушала партабачир лер кроссвордуни, ил бицIахъес 

чебиркур хIушаб. 

Ахтардила суалти: 

– Дурхlни, хlушаб дарс гlяхlбизуру? Се гlяхlбизура? 

– Се багьуррая хlушани иш дарсличиб? 

– Сегъунти хlялани акlахъуба хlушазир Амир Гъазила творчестволи? 

 

 

2.5. Драматикала произведениеби руркъни 

Драматикала произведениеби руркънила тяхIурти. 

План:  

1. Литературала жинс саблин драмаличи хасти хасдешуни. 

2. БучIни ва гьалагъай. 

3. Драмала ахтарди дурабуркIни. 

4. Драмаличил дирути хIянчурбала методика ва тяхIяр-кьяйда. 

5. ДегIла гIергъити дурсри. 

6. Литературала теорияла суалти. 

БекIлидиубти гъай: драма, жинс литературала, конфликт, 

къаршили калзни, сюжет, анцIбукьуни, хIянчи, монолог, диалог, 

бутIакьянчиби, произведениела бехIбихьуд, авторла баянтачила гъай, 

анцIбукь таманбиъни. 

Драматикала произведениелизиб бекIлибиубсигъуна бетарули 

саби гIямрулизир кадиркути анцIбукьуни, сарира бутIакьянчибала 

сари-ургар къалмакъарличил суалти ирзни. 

Драматикала произведение гьала-гьала дурхIнази чула-чузи 

бучIахъу. ГIурхIели бучIантази ца-кIел суал дедес гIягIнибиркур. Се 

имцIали гIяхIбизура хIушаб? Пьесала у сен-сенбизура? Чи саби бекI 

бутIакьянчиби? ва ц. 

Драматикала произведение руркъухIели гьалгъай декIар-

декIарти диэс асубирар: гьалабитIли пьесаличила бурни; пьеса 

белкIунси заманаличила хабар;  пьесализиб чебаахъибси 

манзилличила ва ит заманала тарихла суалти ахъдуцни; гIядякьунти 

дусмала адамтала гIямру чедиахъути суратуни художникунала;  

театрличила хабар. 

Драматикала произведение руркъес бехIбихьибхIели бучIанти 

тянишбирар пьесала бутIакьянчибачил. Ишаб суал кабатес вирар 

чиди сегъуна кьукьялизи кабурхулил. Иличибли аргъес вирар пьеса 

селичибли бехIбихьили ва селичибли таманбирулил. 

Пьесаличиб бируси хIянчиличи халаси асар биру саркъахъили 

бучIнили. Ишав учIан ветарули сай пьесала бутIакьянчили. 

КъантIси багьахъни: Студентуни балули биэс гIягIнибиркур 

пьеса се сабил, сегъунти хасиятуни лерал геройла, сегъунти сунечи 

лайикьти дугьбачил гъайикIахъулил ил. Пьесализиб чучила белкIунти 

адамтас пьесала бутIакьянчиби (персонажуни) или бикIар. КIел яра 

имцIати адамтала гъайлис диалог бикIар. Авторла гъай агарли, 

бутIакьянчиби саби-ургаб гъайбикIули (диалогличил) белкIунси 

произведениелис пьеса или бикIар. Масала, шуибил класслизиб 

ГIяхIмадхан Абу-Бакарла «УмцIусини бургу» бикIуси пьеса 

бучIахъухIели, илар кадиркути анцIбукьуни бутIакьянчибала 

гъайличирли аргъес вирар. Авторла гъайли илизир бутIакьяндеш 

хIедируну, кадиркути анцIбукьунала гьабгIергъидеш, мер-муса, 

бутIакьяндеш чедиахъули, илдачила буру. Авторла гъай пьесализир 

декIардухъахъи диштIати хIурпрачил делкIи сари. Авторла гъай 

произведениела бутIакьянчибала гъайличил дархдаси ахIен. 

Кадиркути анцIбукьуни лерилра бутIакьянчибала гъайличирли 

иргъахъули сари. Илгъуна, авторла гъай агарли бутIакьянчиби саби 

бухIнаб гъайбикIахъули, лякьирбикIахъули белкIунси 

произведениелис пьеса или бикIар. Илгъуна произведение 

сценаличибра чебаахъес вирар. 

БучIантани ишгъунти суалтас жавабти далули диэс 

гIягIнибиркур: 

1. Се саби пьеса? 

2. Селичибли багьуррая хIушани иш пьеса биъни? 

3. Пьесализир кадиркути анцIбукьуначила чила гъайличирли 

аргъес вирара? 

4. Пьесализиб хIушаб се гIяхIбизура? 

5. «УмцIусини бургу» ибсила мягIна хIушани сен-сен 

иргъулира? 

ГI. Абу-Бакарличила бурухIели, мугIялимлис илала цархIилти 

пьесабачилара ва илдала хасдешуначила, мешудешуначила 

гьанбушили бучIантази дарсла мурад аргъахъес гIягIниси саби.  

Масала, классла дураб белчIахъес программализиб чебаахъибси 

«Мургьила някъбар Нур-Эддин» бикIуси пьеса. Ишаб мугIялимли  

халкьла хабуртачи мешули белкIи биъниличила бучIантани аргъни 

ахтардибарес вирар. Дарсличиб бяркъурси «УмцIусуни бургу» 

бикIуси пьесаличиб селичибли мешубиркулил дурхIнани аргъили 

биэс гIягIнибиркур. Ил пьеса селичибли декIарбулхъулил мугIялимли 

бучIантази аргъахъес чебиркур. Пьесализирти мицIирагра, сихIрула 

гажинра, талихIла Ула-дамра адамтиван гъайдикIули сари, ил 

багьандан иш пьеса сихIрула хабуртачи мешули биъни бучIантани 

аргъили биэс чебиркур. 

Дарсла дураб бирауси хIянчилизиб «Мургьила някъбар Нур-

Эдин» пьеса сценаличиб чебаахъес вирар. Илала гIергъ бучIантани 

ишгъунти суалтас жавабтира гес гIягIнибиркур: 

1. Къачагъунани шагьла дурхIя Чуду сен гьавитIунсири? 

2. ДурхIя къачагъунани арукни багьурхIели, Шагь-Таман 

сегъуна хIяйчи викиба? 

3. Нур-Эдинни талихIла Ула-дам секьяйда бикахъиба? 

4. Шагь-Таманнис ва илала дурхIялис сегъуна танбихI бариба? 

Ишди суалтала гIергъи пьесаличи чула пикри гьарилра учIанни 

белкIличил бурес гIягIнибиркур. Илдас кумеклис ишгъунти суалти 

кадатес вирар: 

1. Пьесализиб хIушаб гIяхIбизусиличилара вайбизурсиличилара 

бурая. 

2. Пьесализир кадиркути анцIбукьуни икIкьяйда 

тамандирниличи хIушала пикри бурая. 

3. Нур-Эдиннис ва хала дудеш ХIябиблис сегъуна талихI биубли 

дигахъидая хIушаб? 

4. Нур-Эдиннис ва илала урши Чудус хIушани сегъуна танбихI 

бирадая? 

Ишгъуна хIянчи баралли бучIантала пьесаличила багьуди 

имцIабирар ва муртлисалра хъумхIерту. 

Писательличила баянти руркъни педколледжлизир. 

План: 

1. Писательличила баянти руркънила мурад. 

2. Баянтала дарс дурабуркIнила методикала тяхIурти: лекция, 

кинофильм, экскурсия. 

БекIлидиубти гъай: инсан, авторла пикри, писательличила 

баянти, монографияла текстла анализ, чедаъла гIягIниахълуми. 

Писательличила баянти руркънили кумебиру илала уркIи-хIял 

аргъахъес, иличицун далдикибти шиши-кьиши, характер ва кьисмат 

чедаахъес бучIантази. Гьарилра литературала произведениелизир 

чедаэс вирар авторла пикри ва шиши-кьиши. Художествола текст 

аргъахъес багьандан бучIантази авторла пикри ва шиши-кьиши 

дагьахъес хъарли саби. 

Писательла биография руркъухIели бучIантала иштяхIдухъес 

гIягIнибиркур авторличи, илала творчестволизир дурадуркIути 

темабачи, идеябачи. БучIантала хIяздухъи биэс гIягIнибиркур ил 

авторла произведениебира делчIес. Педколледжлизиб биография 

мурхьли ва таманни руркъули бирар. 

ЧебяхIси ВатIанна дургъбала игитла образ даргала 

поэтунала ва писательтала произведениебазиб. 

Дарсла мурад:  

1. Произведениебазиб ахъбуцибси тема, бекI мягIна аргъни, 

якьинбарни;  

2. ДурхIназиб патриотический бяркълашалти аги-кьяйда 

мурхьдарни;  ВатIайчи диги имцIабиахъести тяхIурти далдуцни. 

Чебаъла ваяхI: видеопроектор, компьютор, фонохрестоматия, 

тестани, декIар-декIарти слайданачил барибси презентация, 

Советский Союзла игитунала суратуни, видеороликуни. 

МугIялимла гьалагъай: ИшбархIи нушани дурабуркIехIе 

дагъиста литературала гIядатла ахIенси тяхIярла дарс барес. 

 «Нешла мез» бикIуси назму белкIунси. I– слайд  

Сунела нешла мезла 

Дарган мез хIедалути 

Авараагар инсан, 

Даргантала ца гIязаб, 

ЦIуръа-мискин сай рухIла 

Лебалгу цIакьбикIули 

Даршал дусла дугIрухъван. 

Нушачиб, юлдаш, гьачам ... . 

(Р. МяхIяммадов). 

Къиянти дугьби: ишбархIила дарсличир къаршидиркур 

ишдигъунти аргъес къияндулхъути дугьби:  I. ДугIрухъ - (изгнанник) 

– дурала мераначив хIерирули калунси адам. 2. Къургъи – (журавли) 

– къургъ (цал.) 3 – слайд 

МугIялимла гьалагъай: ХIера, ишаб бурибси кьяйдали, гьарил 

адамлис дунъяличир бегIлара гъамтили детарути сари нешла мез, 

мезла культура ва илдала история. ВегIла нешла мез далниличирли ва 

илди дигахъниличирли бехIбирхьуси саби алкIес ВатIайчи дигира. 

Суал: Селизиб дакIубулхъули гьатIи ВатIанничи диги? 

УчIан: ВатIайчи къиян бакIибхIели, цархIил тяхIярли буралли, 

дургъби дехIдихьибхIели. 

МугIялимли гъай даимдиру: АхIерти дурхIни, хIушани 

историяла дурсрачи дашухIели багьурси саби, сецад дахъал дургъби 

чедаэс чебуркъибсирил нушала улкала адамтас. Ванзурбачи гъаргъти, 

уркIецIиагарти дургъби адилкьанти хабарагарли дахъал 

хIядурдешуначил чебулхъутири нушала даршуси улкала халкьличи. 

ИлхIели нушала улкала адамти душмайчи къаршиси дявлизи 

аркьутири. 

I94I-I945д. ВатIанна ЧебяхIси дергъ бехIбихьниличила 

багьахъни. Левитанна тIама. 4 – слайд 

 МугIялимли гъай даимдиру: Илгъуна кахси хабарли 

уркIбухъахъунти халкьлизибад, кьаркьа ахъри лебтигъунти мурул 

адамти, датурли чула хIянчира, датурли дигути хъалибаргунира, 

ВатIан багьандан душма хIярхIубала уди арбякьунтири. Илди 

дургъбази аркьути бургъанти-ургаб лебтири бахъал поэтуни ва 

писательти. 

ВатIанна ЧебяхIси дергъла дусмазив някълизир ярагъличил 

фашистуни  гъармукабачи къаршили ургъули калунси писатель 

ишдазивад чи сая? 5 – слайд 

А. Р. Рашидов. 

Б. С. Рабаданов. 

В. С. ГIябдуллаев. 

Г. ГI. Абу-Бакар. 

УчIан: Ил писатель С. ГIябдуллаев сай. 

МугIялимли гъай даимдиру: Гьари ахтардибирехIе хIела жаваб. 

Дагъиста гIур чи писательтани ва поэтунани бутIакьяндеш дарибтири 

ВатIанна ЧебяхIси дергълизир? 

УчIан: Нушани балулра ишди даргала ва Дагъиста поэтуни 

дявтазиб бургъули калъни: ГI. Иминагаев, С. ГIябдуллаев, М. 

Багъатиров, X. Авшалумов, Багьаудин ва Муталиб Митаровхъали., 

Ю. Хаппалаев, Кь. Меджидов ва ц. 

МугIялим: Илди поэтунани ва писательтани дургъби чунира 

чедаъни багьандан, дявила авлахъличир кадикибти анцIбукьуни 

гъарацIдеш агарли чердурули сари чула произведениебазир. 

Душмантачибси халкьла гьими сипатбирули саби. «Илдас чеббицIес 

сеннира гIягIниси саби» – ибси пикри гьарил ургъанна уркIилизи 

абицIули саби. Илгъунали бетарули саби гьанна хIушази сунечила 

гьанбушахъес дигуси произведение. 6 – слайд. 

Иш бутIа касибси произведение чидил авторла саби?:  

Гьанналис кабушилра 

Немец шуцIанну цара; 

Марьям, xleдpa кабуршис 

ГIурра шуцIанну цара! 

а) С. ГIябдуллаев. «Фронтовикла далай». 

б) Ф. ГIялиева. «ВецIну гexlpa эсти хIеб». 

в) Р. ХIямзатов. «Халал узичила гъай». 

г) К. Темирбулатова. «Дигайличила бурила». 

УчIан: Ил бутIа касибси С. ГIябдуллаевла «Фронтовикла 

далай» саби. 

МугIялим: Гьари ахтардибирехIе хIела жаваб. ХIеръая гIергъиси 

слайдличи. 7 – слайд. 

С. ГIябдуллаевла «Фронтовикла далай» произведениела жура. 

А. Назму 

Б. Хабар 

В. Повесть 

Г. Поэма 

УчIан: С. ГIябдуллаевла произведение «Фронтовикла 

далай» поэма саби. 

МугIялим: Гьари ахтардибирехIе хIела жаваб. Иш лиро-

эпический журала поэма саби. Сегъуна произведениелис поэма или 

бикIара? 

УчIан: Поэма или бикIар назму тяхIярли белкIунси, 

назмулизибичиб имцIаси заманала анцIбукьуни чедаахъибси 

литературала произведениелис. 

МугIялим:  Иш поэмала бекIлибиубси мягIна се саби, дурхIни? 

УчIан: «Фронтовикла далай» поэмала бекIлибиубси мягIна саби: 

Дергълизивад хIябал базлис отпуск гили хъули вакIибси ургъанни, 

сунела ахIерси Мариямра, сай хIерируси юртра цIали дигубли 

даргили, душмайчи халаси гьимили вицIни ва илис сеннира 

чеббицIес хъя барни. 

МугIялим: ДурхIни, rlyp сегьунти дургъбас хасдарибти 

произведениеби далути хIушани ил машгьурси ургъан, писатель, 

гIялим ва педагог С. ГIябдуллаевла? 

УчIан: Хабар «Мусахъай», очерк «Вислаличирад Одерличи», 

очерк «Моздокла мякьлаб», очеркунала жуз «ВатIан багьандан» ва 

цархIилти. 

МугIялим:  Даргантала «Миллатла пахру» сайси, жагьилтас 

гIибратли сайси, гIякьлучевси С. ГIябдуллаевла гьарилра 

произведениели, хасси мер буцили саби литературализиб. 

Дургъбала тема ахъбурцули сай сунела произведениебазиб 

ГIязиз Иминагаевли, сайра дявтала цаибти бурхIназивадал 

арвякьунси. Халаси мер буцили саби табасарантала поэт Муталиб 

Митаровла произведениебазиб. Сунела халаси узи Багьаудинра сайра 

илди дургъбала бургъантили калунтири. Муталиб кьалли дургъбира 

чедаили чарухъунсири, Багьаудин биалли гъабзадешла бебкIали илав 

алхунсири. 8 – слайд. 

М. Митаровла произведение декIарбарая: 

А. «Дубурлан рурси». 

Б. «ВецIну гexlpa эсти хIеб». 

В. «Чугурличила бурала». 

Г. «Миъ». 

УчIан: М. Митаровла произведение саби «Чугурличила бурала». 

МугIялим: Гьари ахтардибирехIе хIела жаваб. Гьайгьайра, 

ил «Чугурличила бурала» саби. Поэмала бекI игитлис чи бикIусири ва 

села устари ил? 

УчIан: Поэмала бекI игитлис Хаджитай бикIусири. Ил чугурла 

уста сайри. 

МугIялим: Ил произведениелизир чугурла къябдиубти гими 

поэтли селичил цугдурцули? 

УчIан: Бургъантала жагьли къябдиубти гIямруличил, илдала 

тIутIудиубти гIяхIти хьуланачил цугдуцилри. 

МугIялим: ДурхIни, Советский манзилла урусла литературала 

чиди произведениеличил цугбуцес вирара «Чугурличила 

бурала» поэма? 

УчIан: А.Т. Твардовскийла «Василий Тёркин» бикIуси 

произведениеличил. 

МугIялим: Илди кахти дургъбани улкала лерилра мер-мусала 

адамти цIумбухъахъунтири. Гьари, пикридухъеная ва гьанбикахъая, 

ЦIудара урхьула дубличиб бетурхуси дергъличила гъайбикIуси се 

произведение сабрил ва чиларил ил. 

УчIан: ЦIудара урхьула дубличиб бетурхуси дергъличила 

бурулри Ф. Алиевала «ВецIну rexlpa эсти хIеб» бикIуси поэмализиб. 

МугIялим: Кьабуллира хIела жавабличил, баркалла. Сунела 

произведениелизиб поэтессани бархибси иш дунъяла замана хIяя 

умуси адамла образличибли сунеласун художественный тяхIярли 

арзили сари. Поэма мез жагадирахъути гIягIниахълумачил 

гIеббурцули саби. Сегьунти даладая хIушани мез жагадирахъути 

гIягIниахълуми? 

УчIан:  олицетворениеби, метафораби, эпитетуни. «...Игьдибар 

бихьа, урхьу,  Дила дубурланничи, ...» (олицетворение) «...Лебилра 

халал ВатIан Дугьабилзули саби Ца у бурили – Ургъан...» (метафора) 

МугIялим: ДурхIни, Ф. Алиевала ит произведениела бекI 

геройлис чи бикIара, чум дусла урши сая ит ва сегьунти илала 

къиликъуначила багьуррая произведение буч IухIели? 

УчIан: БекI геройлис ГIяхIмад бикIар, цIудара хIулбира сайра, 

гIяхIгъабза урши сай, илала I8 дусла гIямрула гьуни ва хьулани 

дургъбани тIутIудирули сари. 

МугIялим: ГIяхIмад сегъуна гьунарличивли декIарухъуна? 

УчIан: Сунела кьаркьай душма иртуси пулемёт гьалабариб ва 

бархкьябас гьуни абхьиб. 

МугIялим: ГIяхIмадла игитси баркьудили хIушази чи 

гьаниркахъули? 

УчIан:  Урус игит А. Матросов. 

МугIялим: Ил ГIяхIмадла гьарли-марси сурат чебаахъили, хIуша 

иличил гъамли тянишдиахъес ва илала бебкIаагарси гьунарличила 

баянти дурес дигулра.  

ГI. ГIябдулмажидовла сурат ва иличила баянти. 9 – слайд 

МугIялим: Ну шала дубуртар ВатIан, Дагьистан, 

машгьурбарибти ил 

ГI. Пябдулмажидовгъунти rlyppa бахъал уркIи чIумати, яхI «шанда» 

багьадурти лебтири. Илдигъунтазибад I-3 гьатIи гIяхIгъабзала 

бебкIали алхунти Советский Союзла игитунили бетаурти 

бургъантачил тянишдирехIе. 

В. Эмировла сурат ва иличила баянти. I0 – слайд 

МугIялим: Дагъистанлантазивад бегIла гьалаб игитла у сархиб 

моряк-подводник М. ХIяжиевли. 

М. ХIяжиевла сурат ва иличила баянти. II – слайд 

МугIялим: Игитунала лугIилизив левси сай Ханпаша 

Нурадиловра. 

X. Нурадиловла сурат ва иличила баянти. I2 – слайд.  

МугIялим: Уршби, хIушачицун декIарли дугьарилзулра. 

Илдигъунти урехиагарти, ВатIан берцахъес багьандан чула жагьти 

гIямру ва ахIерти жан мяштIхIедарили, игитла гьунарти дарили 

Дагьистан машгьурбарибти уршбала гьунартачила хIушала пикри 

сегьунал багьес дигахъира кьалли наб. 

УчIан: Илди бургъанти дагьистанланти биъниличи нушани 

уркIи-уркIилабад пахрубирулра, илди нушаб гIибратуни саби. 

МугIялим: ХIушаб, ахIерти, чемабуркъаб илди кахти дургъби 

чедаэс, амма чебуркъалли хIушара гIелумхIедилзниличи ну рирхулра. 

ВатIан балтахъантала байрамличил мубарак. 

Биубу нушала шимазибад, хIушала тухумлизибад илди 

дургъбази бякьунти? 

УчIан: Илди хIябилра бахъал лебтири:... . 

МугIялим: Игитуни хъумхIертахъес нушаб се бикьрумили 

детарули? 

УчIан: Игитунас хасдарибти памятникуни лер, кьакьурбас уми 

дедили сари, цацадехIти шагьуртасра. 

МугIялим: Мурт бубкIара илди гъубзнала бебкIаагардеш, се 

бетарибара илди хIебиалри? (проблемный суал). 

УчIан: Илдала гьунарти гьеч бебкIаагарти сари, илди хIебубкIар 

адамтани илдачила гьанбуршули лебай, даимлис нушала уркIбазиб 

кавлан. Баркалла биаб чус, нушаб гIяхIти гIямру дакIахъес чула жан 

дедибтас. 

МугIялим: ХIушаб сегъунтилра буралаби гьандикибу 

ишбархIила нушала дарсличи далдикести? 

УчIан: ГIяхIгъабза гьачам убкIар, вайгъабза - даршна. 

2. ГIяхIгъабза – шила пахру, вайгъабза – шила цIахдеш. 

МугIялим:  Дагьиста чиди поэтли илди 

игитуни къургъачил цугбуциба? 

УчIан: Расул ХIямзатовли. 

МугIялим: Бархьси саби. 

I3 – слайд:  (къургъас деза. Видеоролик.), (назму «Къургъи» 

саркъахъили белчIни). 

ДурхIни, дургъбазибад чархIебухъунтала хIурматбарили, 

лехIдешла манзил дураберкIес адизахъес тиладибирулра. Баркалла, 

кадиирая. 

МугIялим: Илцад дахъхIи духъяндитIунти дургъби rlyp хIедиуб 

диалра, мер-мераначир дургъби чуйнара тикрардиуб. I979-ибил 

дуслизир дургъби диубтири Афганистаннизир. Илди дургъбазивад 

чархIевхъун Ф. ГIялиевала уршира илкьяйда чумра 

дагъистанлантира.  

МугIялим: I999-ибил дуслизибра биубсири илгъуна анцIбукь 

Дагьистайзиб. Шамиль Басаевла вайнукьябала кьукья Дагъиста 

шимази бухIнабухъунсири. Вайнукьяби къайгъилизибри шила шанти 

сабигIеббиахъес. Илзамана I9 дусла урши ХI. Курахмаевли душма 

някълизибси ярагъ хъямбарибсири ва вайнукьяби 

къирбиресвяхIибсири. Вайнукьябани ил кавшибсири. Курахмаевлис 

Россияла игитла у бедибсири. Илкьяйдали игитла у бедиб МяхIяммад 

НурбяхIяндовлисра, вайнукьябани кавшибси вацIализив 20I6 ибил 

дуслизив. 20I2 ибил дусличибад Сергокъалала районна вацIализибти 

вайнукьябазибад берцуди баргахъес къарауйчи кабатурли дявила 

солдатуни лебтири.  

МугIялим: М. НурбяхIяндов сегъунти гъайличил дугьаизура 

вебкIес гьалав?  

УчIан: «Дузеная, дурхIни!» («Работайте, ребята!») или 

дугьаизур. 

МугIялим: ИшбархIила дарсличир нушани дахъал дявила 

анцIбукьуначила гьанбушира. ХIушала пикрили иш дарсла 

тема сегъуна сабри?  

УчIан: Дагъиста писательтала ва поэтунала произведениебазиб 

игитла образ. 

МугIялим: Чи игитуначила гъайдикIули калунра нуша? 

ГIяхIдизуру хIушаб илдачила баянти? Селичи бурсидарра хIуша иш 

дарсличир дурибти гъайли? 

УчIан: Нуша бурсидарра илди бургъантала кьадри балахъес, 

ВатIан дигахъес, нушаб душманни ветаурсилис чеббирцIахъес. 

 

МухIлила гъай гьаладяхI ардукни. 

План: 

1. Литературала дурсрачир бучIантала мухIлила гъай гьаладяхI 

ардукнила мягIни. 

2. МухIлила гъай гьаладяхI ардукнила методикала хасдешуни. 

3. БучIанти саби-ургаб (диалогической) гъайбикIнила 

методикала хасдешуни. 

4. Монологличил дурути гъайличи хасси методика. 

БекIлидиубти гъай: мухIлила гъай, мухIлила гъайла, кIел адам 

гъайбикIнила, монологличил гъайбикIнила бекIлидиубти жураби. 

МухIлила гъай гьаладяхI ардукни бегIлара бекIлибиубси суал 

бетарули саби даргала литература руркънилизиб.  

МухIлила гъай гьаладяхI ардукнила хьулчили детарули сари 

ишди гIергъити тяхIурти: литература бучIнила предмет саблин 

гIямруличил бархбасни; лехIихъни, гъайикIни, бучIни ва лукIни сари  

ургар дархдасни; мухIлила гъайла бухIнабуц дагьрила, мягIнила ва 

ирнила шайзир дарх диъни; бучIантала иштяхI алкIахъуси мухIлила 

гъайличи сагаси бухIнабуц ва гъайбикIнила тяхIяр; бикьахънила 

(аудио) техникаличи лехIехъни. 

Ишдигъунти тяхIуртачил бучIанти мухIлила гъай ардукниличи 

бурсибарни мурад саби. БучIусиличи лехIихъес бурсибиъни хьулчи 

саби гъай гьаладяхI ардукни. Классла дурабси хIянчи 

дурабуркIухIели ил тяхIяр бузахъес вирар. 

Текстла бухIнабуцличила ихтилат дурабуркIнили кумекбиру 

дикьути гъай иргъахъес, лехIихъахъес. БучIантани дархьти суалти 

кадалтес бурсибирар. БелчIунси текст чеббурес,  илала тема 

декIарбарес, бекIлидиубти декIардарили къантIли чеббурес ва ц. 

Урга-ургади (выборочный) касибси текст чеббурес бурсибиъни. 

БучIантала чула-чуни пикридарибти гъай гьаладяхI ардукнили 

урга-ургади (выборочный) касибси текст чеббурес бурсидешуни 

сархес кумекбиру. Ил тяхIярла чеббурнилизиб декIарбарили бегIлара 

гIягIниси аргъеси бутIа текстла буруси саби. Урга-ургади 

(выборочный) касибси текст чеббурес гьалаб барес гIягIниси саби 

текстла ахир декIарбарес: текстла бухIнабуц аргъес, план барес. 

Илала гIергъи урга-ургади (выборочный) касибси текстла темаличила 

буру, гIуб биалли, бекIлибиубси мягIни кабилзахъуси саби. 

Литературала дурсрачир белкIла гъай гьаладяхI ардукни. 

План: 

1. Литературала дурсрачир бучIантала лукIнила гъай гьаладяхI 

ардукнила мягIни. 

2. ЛукIнила гъай гьаладяхI ардукнила методикала хасдешуни. 

3. ЛукIнила хIянчурбала жураби. 

4. ЛукIнила хIянчурбачи хIядурбикIнила жураби: черлукIни, 

урхIла гъай черлукIни, суалтас жавабти лукIни, планти лукIни. 

5. БекIлидиубти белкIла хIянчурбала журабала хасдешуни: 

изложение, сочинение. 

БекIлидиубти гъай: лукIнила гъай, бекIлидиубти жураби белкIла 

хIянчурбала, методикала хасдешуни, изложение ва сочинение 

лукIнила методикала хасдешуни. 

Гьарилра белкIла хIянчилис бекIлибиубси тIалаб тIашбатни 

чебетаили гIячихъси мурадли бетарули саби. МугIялимли гIячихъли 

чебиули биэс гIягIнили саби хъарбируси хIянчила бекIлибиубси 

мурад ва сархибдешуни бучIантани дагьес гIягIнити. 

БегIлара тIинтIли бузахъуси белкIла гъай гьаладяхI ардукес 

изложение саби. Изложениелис чебаахъибси текст белчIес гIягIниси 

саби дебали чебетаахъили ва саркъахъили. МугIялимла гьалагъай 

диэс гIягIнити сари. Цаэс белчIи текст классличил барх план 

цалабяхъес гIягIниси саби. ГIурхIели кIинаэс белчIес гIягIниси саби. 

БучIнила дурсри сочинениелис бекI-сабабли детарули сари. 

Сочинение бегIлара гIягIниси жура саби белкIла гъай гьаладяхI 

ардукнилизиб бузахъуси. 

Чула жураби хIясибли сочинениеби дирар хабар бурнила. 

Сочинение сипатбирнила. Сочинение пикруми гьаб-гIегъидешличил 

дурни. 

Тема сочинениела дурхIнас тянишли ва иштяхIдухъеси биэс 

гIягIниси саби. 

Литературала дарс. 

План.  

1. Литературала дарс кархьнила бекIлибиубси тяхIяр. 

2. Литературала дурсрачи.бухIнабуцличи ва кархьниличи 

тIалабуни. 

БекIлидиубти гъай: дарсла масъала, журабачи бутIни 

(типология), кьукьнаддарес (классификация), дарсла белшни, илала 

бяркъличи чекабизни, бучIнила аги-кьяйдализиб илала пай, 

бучIантала рухлашал ва багьудилашал даража ахъбирнилизиб 

дурсрала къуллукъ. 

Дарсла масъала: илала бухIнабуц, башри, журабачи бутIни, 

асарчебдеш, дурсрачиб бучIахънила тяхIяр-кьяйдала бархбасуни, 

мугIялимла хIянчи, школьникунала бельчIудила хIянчи ункъбарни ва 

ц. 

Чедирти классуназибти бучIантала хIял-тIабигIятличи 

асарбирути декIардешунира мягIничерти детарули сари, инсанла 

адабдешла лишантачи хIяздулхъни, авторли чебиахъуси дунъялис ва 

игитлис кьимат кабатес бални, белчIунси низам-кьяйдаличи бушили 

кьимат кабатес хьулбикIни, произведениела цахIнабси мягIна аргъни. 

Дарсла башри ва кархьни гьарилра учительли сунела тяхIяр-

кьяйда дузахъули биру сегъуна класс сабил хIеръили. Дебали 

мягIничебси дарс бетарар гьарилра дарсличиб бузахъалли: дарсла 

творческий лишанти, бучIантала пагьмула даража ахъбарни, текст 

бучIниличи ва илала ахтарди дурабуркIниличи иштяхI имцIабирни, 

чула-чуни бируси хIянчи багьл-багьлали и мцIабикIахъни, цахIнабли 

произведение гъайла устадешличил сипатбарни тяхIярли иргъниличи, 

авторла пикруми произведениелизир чедаахъибти иргъни.  

«Литература» ибси термин ва илала мягIна 

«Литература» ибси латин мезли (littera) хIярп ибси саби. Гьалаб 

ил термин белкI ибси мягIналис бузахъули кали саби. Гьанна биалли 

ил дев кIел мягIнализиб бузахъулра. Цаибил мягIна – ца чидилти-

биалра халкьла мезличил кадяхъили дурадухъунти яра гьачамлис 

кахIядяхъили делкIи лералти фольклорла, гIилмула, критикала ва ц. 

произведениеби ибси саби. Тяп ил м ягIнализиб бузахъулра нушани 

ил дев, масала, тIабигIят-гIилмула, астрономияла ва ц. 

литератураличила гъайдикIухIели. Ил девла кIиэсил мягIна – 

художественная (пасихIти гъайла) литература ибси саби. 

Художественнная литература или бикIар саркъибти 

образуначил ва сипат-суратуначил халкьла пикруми ва уркIила 

хIялани чедиахъути художественное (пасихIти гъайла) 

произведениебас. 

Литература ва халкьла мухIлила пагьму  

Халкьла белкIла литературала дурабад, мухIлила пагьмура лебси 

саби. Литература бируси саби нешла мезличил белкI лебтицун 

халкьла. Илизибад иргъуси саби, белкIла литератураван ахIи, 

фольклор гIяхIли жявли акIубси биъни. Далуйти, хабурти, хIябкубти, 

буралаби, багьираби пасихI устна акIахъубти сари, илди халкьла 

пагьмула произведениеби сари. Ил багьандан саби илдас халкьла 

мухIлила пагьмули акIахъубти произведениеби или бикIути. Халкьла 

мухIлила пагьмула произведениеби далайчибани, хабарчибани 

алкIахъутири, лехIихъутани илди гIерисутири.  

Илкьяйда мухIлила пагьмула произведениеби алкIутири халкь-

ургар, сарира, челис-че ункъдикIули, наслуличирад наслуличи 

дашути. ХIера, ил багьандан фольклорлизир нушани чедаэс дирулра 

халкьла хьулани, умутуни, децIани-дардани ва къайгъни. Илдигъунти 

мягIнуби духIнадуцни багьандан саби фольклорлис халкьла гIякьлу 

ибси у бедибси. 

БелкI акIниличибли, жузи кадирхъни бехIбихьниличибти 

фольклор бубкIуси ахIен, белкIла литератураличил къяйли илра 

кавлуси саби. Илкьяйда фольклор белкIла литература чебирцIахъуси, 

ил давлачеббикIахъуси бекI гIинизли биубли мурталра кавлуси саби. 

Фольклорра белкIла литературара сари-ургар дарсур дархдасунтира 

сари. Масала, революциялис гьалабти даргала хабарла далайчиби 

Батирайла ва Сукъур Кьурба далуйти халкьла далуйтала хьулчиличир 

акIубти сари. 

Литература гъайла искусство саби 

Литература искусствола журабазибад ца саби – гъайла искусство 

(устадеш) саби. 

Искусстволизи кадурхути устадешуни – суратуни дирни, музыка, 

литература ва ц. халкьла гIямрулис кадиркути анцIбукьунас 

багъишладарибти сари, илдани адам гIямру далусили ва гьарил 

шайчив багьудичевсили ветарахъу. 

Илди устадешуназив узуси писатель, художник, музыкант, 

далайчи ва ц. гIямрула ца шайчив калес вирхIейрар, ва сунела 

заманала классласи дявилизиб ца белгиси мер бурцу. Илини гIямру 

сунела классла шайчи кайзурли чедиахъу. Илкьяйда художественное 

произведениелизиб чебаэс вирар автор гIямруличи сен-сен 

хIерикIулил, илала идеология сегъунал. 

Литературала теорияби руркъни. 

План: 

1. ХIянчила хьулчилидиубти низам-кьяйда. 

2. Литературала теориябачил чедирти классуназиб ва 

педколледжлизиб бируси хIянчи. 

БекIлидиубти гъай: сихIрула хабуртазиб, произведениела 

гIямрула хьулчи, писательла санигIят, хабар, поэма, олицетворение, 

метафора, литературала игит, литературала произвекдениела кархьни, 

классицизм, романтизм. 

Литературала произведениеби руркъниличил барх литературала 

торияла шайчирти багьудлумира кайсахъути сари. Студентуни 

произведениела анализ бирахъес, илис лайикьси кьимат бедлугахъес 

бурсибирути саби. Литературала теория дурсрачиб руркъули саби 

кIел тяхIярли. Цаибил тяхIярли бузахъули саби руркъуси  

произведениела тема баянбирухIели, учительла гъайлизиб яра ил 

темаличила статьялизиб, сабира хасли бяркъяхъес чехIебаахъибси. 

Масала, хабуртазиб сихIрула, писательла устадеш, авторла геройтачи 

пикри, гIямрула тарихлизир кадиркути нукьсандешуни ва хасиятуни, 

хIял-тIабигIят чекасибли мурхьли чедиахъни произведениелизир, 

кабизурси гIядатла тяхIяр-кьяйда ва сагаси сархибдеш ва ц. 

КIиибил тяхIярла «литературала теорияби» или декIардарили 

гьарилра темаличи хасти произведениеби руркъухIели илдачила 

бурули бирар. Масала, хабар, поэма, олицетворение, метафора, 

литературала герой, литературала произведениела кархьни, 

классицизм, игитунала хIял-тIабигIят чедаахъни, хIякьикьат саби 

лебсиван чебаахъни, литературализир халкьла къиликъуни ва 

хIяжатуни чедаахъни. 

Колледжуназиб литературала теорияла курс бяхIчиаили биэс 

гIягIнибиркур историяла гIилмула-хIерличил руркъниличи.  

Педколледжлизиб литература руркънила бучIантала гьала 

тIашбатурси суал, историяла пикри хIясибли, гIилмула хIялумцIнила 

даража ахъбирнилизиб саби. 

Литературала произведениела тема 

Произведение белкIес гьалав, писатель пикриулхъули вирар 

сунени чедаахъес гIягIнити анцIбукьуначила, гIямрулизир кадиркути 

жура-журала дарсдешуначи чехIеруди бузахъули вирар. Иличи 

хIякьикьатлизир кадиркути мягIничерти дибгIян-кьяш, вайти-гIяхIти, 

заманаличи далдикибти-хIейкибти гIямрула шалуби пикридирули, 

илдазирад произведениелизир диэс хIякьикьатлашал хIекьти 

анцIбукьуни чедаахъес ва илдачила сунела пикри бурес кьасбирули 

вирар. 

Писательли сунела произведениела хьулчилизи кабихьибси бекI 

пикрилис, гьала тIашбатурси масъайс тема или бикIар. 

Произведениела идеялашалси пикри. 

Писательли сунела произведениелизир чедиахъути 

анцIбукьуначила сунела пикруми, учIусилизи сунени бурес дигуси ва 

бурибси секIал, сунела гьалабихьибси пикри – хIера ил саби 

произведениела идея (бекIлибиубси гьанбик). 

Произведениелизир авторла гибти бекIлидиубти пикруми, 

идеяласи кьас мицIирти адамтала образунани чедиахъути 

анцIбукьунани духIнадуцили дирар. Литературализиб 

ахтардибикIантас – литератураведунас – мягIлумси саби, писатель 

сунени чедиути гIямруличи сецад чекайзурли хIерилзули вирарал, 

сецад дахъал документуни, табтурти ва цархIил секIалра хIердирули 

вирарал, сецадхIи бет-садбирхъул сунела произведение, сен дебали 

чеветаили илизив узарал.  

Илаб илала идеяласи кьас челис-че мурхьбикIули, сари чедетаэс 

вирути образунази бухIнакабурхар. 

Литературала произведение лукIнила кьяйдурти 

Литературала произведениеби лукIнила хьулчилидиубти 

кьяйдурти сари хабар бурни, сипатбирни ва диалог. 

Хабар бурни 

Кадикибти анцIбукьуначила гьабгIергъили бурнилис хабар бурни 

или бикIар. 

Произведениелизиб имцIатигъунти хIяланазиб сай авторли хабар 

сунела гъайличибли бурули вирар, цацахIели биалли хабар бурули 

вирар ца чиди-биалра хабарла бутIакьянчини. Масла, къантIли, 

къалабаси тяхIярли хабар бурнила пергерси гIибратли халбарес вирар 

С. ГIябдуллаевла давлачевси Гебеклизибад кьисла уста ГIялисултай 

чебла сасниличила хабар. Ил арагIеблира-сера авторла гъайливчил 

бурили саби. Иш хабарлизиб произведениела герой ГIялисулта 

гъайличибли хабар бурнира леб. Илини Гебеклизи дунъяличив 

уркIхIелхъуси, урехила минутунази хIеркIуси адам левси ахIен или, 

сай хIяйна урухиъниличила хабар бурули сай. 

Сипатбарни 

Баркьуди кабиркуси мер (тIабигIят, хIерируси мер), 

бутIакьянчиличила куц-бекI, илала хасиятуни суратдирнилис 

сипатбарни или бикIар. Сипатбарнили хабарла бутIякьянчибас 

характеристика луга. 

Сипатбарни имцIаливан авторла шайзибад бирули бирар. Илала 

икьайчибли нушаб суратбируси секIал имцIали саркъибсили, 

хIулбала гьала кабихьили лебливан бетарули бирар. Гьанбикахъая 

хIушани, секьяйда къугъали сипатбарилил авторли «Моздокла 

мякьлаб» бикIуси хабарлизиб Кавказла къугъаси, гьайбатси тIабигIят. 

Ва илкьяйда «ГIялисултай секьяйда чебла сасиба?» бикIуси 

хабарлизибра нушанит бургехIе халаси устадешличил давлачев Гебек 

сипатварни. Илини Гебек селра ахIенси баркьагар адам виъни 

гIячихъли чебиахъули саби. Произведениела илдигъунти 

бутIякьянчибала куц-бекI, хасиятуни ва илди хIербирути мер-муса 

сипатдарибти мусни даргала писательтала цархIилти 

произведениебазирра даргес дирехIе. 

Диалог 

Диалог – греческий дев саби, илала мягIна «кIила гъай» ибси 

саби. Художественное произведениелизир кIер яра чумал адамла 

саби-ургарти гъайлис диалог или бикIар. 

Диалог – произведениела бутIакьянчибас характеристика 

бедлугути, илдала пикруми далахъути, илдала шикьатIала 

гIячихъдирути мягIничерти гьундаразибад ца саби. 

Диалоглис дахъал мисалти даргес вирар, масала, «Дубуртазиб 

савлила шала» бикIуси повестьла бучIнила пособиелизирти бутIни 

арагIерлира-сера диалогуназирад диубти сари. Душманталара 

ГIисалара ургар диубти гъайли хабарла герой ГIиса сегъуна адам саял 

таманни гIячихъбирули саби. 

Литературала произведениела мез 

Литературала мез ва мухIлила мез 

Литературала мез – художественная литературала ва гIилмула 

мез сари. ХIебиалли, художественная литература ва царавансира 

литература нушани дурайулра даргала литературала мезличил. 

Даргала литературала мез кадизахъурти сари чIянкIли ЧебяхIси 

Октябрьла социалист революцияла гIергъи, I923 ибил дуслизирад 

дехIдихьили. ИлхIейчи бикайчи пачалихъли кьабулдарибти даргала 

литературала мез лерти ахIенри. 

М. Горький викIули сай: «Литературала илира халкьла мухIлила 

илира кIел бутIаличи мез дутIниличибли нушани иргъутира, 

бурахIелли, цадехI устнани лугIяндарибти ва  лугIянхIедарибти мез 

ибси». Илкьяйда даргала мезра кIел бутIаличи дуртIули сари, 

литературала мез (ахъушала лугъат хьулчили буцили дарибти) ва 

халкь гъайбикIути мухIлила мез. Литературала (белкIла) мез 

лугIяндарибти, ца белгиси кьяйдаличи дикахъибти мез сари. Илди 

мезли вархьли лукIнила (орфографияла) кьяйдурти лер, илди 

мезличил даргала писательтани чула произведениеби лукIули сари. 

МухIлила мез биалли илдиван ца кьяйдаличи душибти ахIен, ядушес 

хIейрар. 

Писательли, художникли, гъайла устали халкьла мезлизиб се 

гIяхIси леб биалра, ил кайсу. «Писательлис, художниклис, – викIули 

сай М. Горький, – нушала давлачебси словарьла лерилра дугьбала 

хазналичил ункъли тяниширес гIягIнибиркур ва иларад бегIлара 

дурусти, гIячихъти, цIакьти дугьби чердикIес балес гIягIибиркур». 

Илди дугьби къугъали каргьурли, сари-ургар жагали дархкадасахъи 

авторли сунела пикри каргьу; гIячихъти суратуни алкIахъу, 

мицIиртиван адамти сипатбиру. Мезла гьарли-марси къугъадеш 

алкIуси саби дугьби саркъибти, дурусти, зайдикIути диъниличибли. 

Художественный произведениебала жанраби 

Художественное произведениела гьарил жура – эпос, лирика ва 

драма – гIурра журабачи, жанарабачи буртIар. 

Эпосла жанрабази кадурхар: поэма, басня, бакьала, роман, 

повесть, хабар, очерк. Драмала произведениебала хьулчилидиубти 

жанраби сари: драма, комедия ва трагедия.  

Поэма 

Поэма или бикIар назму тяхIярла халаси произведениелис, сабира 

кабикибси халаси анцIбукьличила, адамличила белкIунси. 

КасахIелли, Р. Рашидовла «Адамлис деза» бикIуси поэмализиб 

тIинтIли чебаахъили саби… Поэмалис мисалти сари, бурахIелли, ХI. 

ЦIадасала «БукIуйчила бурала», Р. ХIямзатовла «Дубурла рурси», 

Р.Рашидовла «Миъ» ва ц. 

Басня 

Басня – насихIят ва кьутIкьути дукелцIила халаси ахIенси 

аллегорияласи произведение саби; ил имцIаливан назмули бирар. 

МицIирагличила дурути хабуртазибадли акIубси саби басня. Илди 

гъайдикIахъули – насихIятуна дугьахъули – хабурти цахIадирхъули 

кали саби. Дахъалгъунти баснябазир бутIакьянчибили диубли 

чедиахъули сари хIяйванти, илдачибли иргъахъу адамти, цацахIели 

биалли обществола арагIерли кьукьни. 

ЦацадехIти баснябазир мицIирти ахIенти секIулти 

бутIакьянчибили диахъубли дузахъу (Крыловла «Шара ва хIеркI»), 

цархIилтазир – мицIираг (ХI. ЦIадасала «Пил ва Имиала»), амма 

лерил хIяланазиб цакамси кабикибси анцIбукьлизирад халаси гIякьлу, 

насихIят бурути выводуни диру, сарира басняла бехIбихьудлизир яра 

ахирлизир дирути. 

Роман 

Роман или бикIар эпосла халаси произведениелис, суненира 

тIинтIли гIямру чедиахъуси ва бухъянси замана алавбуцибси. 

Романна сюжет дахъал журабала саби: бекI бутIакьянчиби 

авторли гьар шайчибадли гIячихъбарили чебиахъу, илдани гIяхIли 

дахъал анцIбукьуназир бутIакьяндеш диру. Илдала пикруми ва 

уркIила хIялани, цацахIели илдала тIабигIятра балли, бучIантала 

хIулбала гьалар дарскадирар. 

Илкьяйда, М, Хуршиловла «Сулахъ бикьри саби» бикIуси 

романнизир I905 ибил революцияла гIергъи Дагъистанна мискин 

халкьла революционный дявила анцIбукьуни чедиахъули сари. 

Романнизибси баркьуди дахъал кьялубар саби: илизир дахъал декIар-

декIарти журала анцIбукьуни лер, декIар-декIарти общественный 

кьукьназибадти бахъал бутIакьянчибира леб. 

Повесть 

Повесть или бикIар романничиб цакьадар биштIаси эпосла 

произведениелис, сабира гIямрула камси бутIаличицун чебетиуси. 

ГIядатли биубли, повесть дахъал-декIар ахIенти анцIбукьуназибад 

цахIнабикили бирар; бутIакьянчибала кьадар халаси хIебирар. 

Повестьлис мисалли диэс дирар З. Зулпукьаровла «Дубуртазиб 

савлила шала», ГI. Абу-Бакарла «Даргала рурсби» ва ц. 

Хабар 

Хабар или бикIар халаси ахIенси эпосла произведениелис, 

сунезибра гIямрулизиб кабикибси, кабикес биэси, ца яра кIел 

анцIбукьличила хабар буруси. 

Гьарилра гьарли-марси художестволаси хабарлизир къантIли 

гьандушибти халати-декIар ахIенти анцIбукьуназир хIякьикьатлашал 

мягIничерти секIулти чедаэс вирар. 

Илгъуна саби, масала, С. ГIябдуллаевла «Мусахъай» бикIуси 

произведение. 

Лирикала жураби 

Лирикала произведениеби, гIядатли биубли, чула темаби 

хIясибли кьукьначи дуртIули сари. 

Обществолати ва политикалати масъултачил дархдасунти 

авторла уркIила хIялани ва пикруми иргъахъути лирикала 

произведениеби гражданская яра политическая лирикализи кадурхар. 

Азаддешлис деза бирути ва пачала рягIятчидешла хIукумат 

пужбирути дахъал назмурти делкIун урусла чебяхIти поэтуни 

Пушкиннира, Лермонтовлира: "Чаадаевличи« ва «Поэтла бебкIа» – 

гражданская лирикала пергер мисалти сари. 

Советская поэзиялизиб гражданская лирикали хаслира дебали 

халаси мер буцили саби, сенкIун советский поэт – поэт-гражданин 

сай, социалист обществола жигарла. 

Студентунас проектный хIянчи хъарбарес вирар стендуни 

хIядурдарахъес: «Нешла мез ва литература дигахъен», «Нуша дархьли 

гъайдикIулра», «Вархьли лукIен» ва ц.  

ФГОС СПОла тIалабуни хIясибли студентунани балули биэс 

гIягIнили саби: – чиди-биалра темаличила дазурби дархьли дузахъули 

ихтилат бузахъес;  

– сай вегIси пикри бурнилизиб яра лукIусилизиб бегIлара 

мягIничебси декIарбирес, кадиркути анцIбукьуни-ургабси бархбас 

чебаахъес, пикри бурес;  

– буруси яра лукIусила гьаб-гIергъидеш бузахъес ва 

чедетаахъили жавабти дедлугес;   

– гъайлизир хIяжатти мераначир гIилмулати, гIядатлати дугьби 

пайдаладирес бални;  

– тIамри ва хIурпри саркъахъили делчIес, хIяжатси мерличиб 

тIама гIяшбирес ва багьлабирес; 

– белкIла хIянчи биалли орфографияла ва пунктуацияла нормаби 

хIясибли умули барес. 

 

ДекIар-декIарти жанрабала произведениеби руркънила 

бекIлидиубти хасдешуни. 

 

БегIла гIергъити дурсри. 

План: 

1.  ХIял-тIабигIят рукънила сабаб бегIла гIергъити дурсрала. 

2. ГIергъити дурсрала бекIлибиубси мурад: белчIунси 

тикрарбарни ва абзурбарни. 

3. ГIергъити дурсри дурадуркIнила тяхIяр-кьяйда. 

 БекIлидиубти гъай: бегIла гIергъити дурсри, ахтардила 

бекIлибиубси гьуни, бучIнила иргъни, руркънила гьуни, образуни 

ахтардидарни. 

Даргала литературала дурсрачиб адабдешла адамла рухIла 

гIямруличи хасси бяркъ бедлугни. ЧеалкIуси наслулис адаблашал 

рухIлашал бяркъ бедлугнила баркьудилизиб литературала кьадри 

халаси биъни ашкарси саби. Ил секIал ункъли аргъибти нешла мезла 

ва литературала преподавательти къайгъилизиб саби гIямруличи 

дурхIни хIядурбирес, илди художественная литературала идеябачил 

тянишбирес, илдазир литератураличи диги адилкьес. 

Литературала дурсрачиб  преподавательтани бируси идеяласи 

бяркъ бедлугнила хIянчи челис-че жигарбикIахъули саби. 

Илдигъунти тIалабуни гьаладирхьули сари идеологияла ва 

политикала бяркъ бедлугнила хIянчи къулайбарес ибси 

хIукмулизирра. 

Педколледжлизиб даргала литература  руркъухIели, студентунази 

гIилмула баянтицун дагьахъни баибси ахIен. БучIантас гьарли-марси 

бяркъ бедес бурсибиэс чебиркур нешла мезличилцун. Нешла 

мезливан вегIла халкьла гIядатуначила, адабла низам-зегъаличила 

мурхьти пикруми цархIил мезличил дурес гьамадли хIебирар. 

Даргала литературала дурсрачиб дурхIни нешла мезла дугьбала 

хазналичил тянишбирес чебиркур. Гьарилра дарсличиб бяркъла 

хIянчи бирес чебиркур. 

Бяркъла хIянчи дурабуркIес хаслира дахъал имканти лер. Лер 

литературала дурсрала имканти ВатIайчи, тIабигIятличи, гьалмагъ-

хъилантачи, бегIтачи дигичебтили, ламус-хатир лебтили дурхIни 

бяркъес.  

Пикриличил литературный материал декIардирнили дурхIначил 

бируси хIянчила сабухъчебдеш имцIабирули саби, кайсути 

багьудлумала  даража ахъбикIули ва мурхьдбикIули саби. 

Илдигъунти дурсрачиб дурхIнас анцIхIебулкьан, литератураличи 

диги имцIабирар, замана хъярхъли арбашар. 

ДурхIни литературала дурсрачир руркъути произведениебала 

анализуни дирес ва литературный геройтас, илдала багьудлумас 

бархьси кьимат бедлугес бурсибиэс гIягIнибиркур, илдазибад гIибрат 

кайсес бурсибиубли. 

Багьуди кайснила хьулчи саби тикрарбирни, ил багьудлуми 

кайсахъути тяхIуртала къяйлизиб бегIлара гьалабсили чебаэс 

чебиркур. БелчIунси материал ахтардибарес вирар декIар-декIарти 

тяхIуртачил (карточкаби, группабачи бутIни, синквинти, 

крассвордуни и т. д.). Дурсрачир чебаъла ваяхI, карточкаби, хIянчила 

декIар-декIарти жураби пайдаладарес вирар, творческий хIянчурби 

делкIахъес вирар, гьарилра дарс  дурхIнала жигарчерти 

бутIакьяндешличил сабухъчебли бетурхар. 

ГIядатла ахIенси дарс 

ГIядатла ахIенси дарс саби  – дарсла башри гIядатла ахIенси 

жураличил, сагати технологияби дузахъули, мугIялимли хIянчи 

гьалабирхьули, бучIантани чула багьудлуми чедиахъули бируси дарс. 

ГIергъиси замана даргала мезла ва литературала дурсрачи 

дурхIнала диги камдиубли сари. ГIядатла дурсрачи илдала иштяхI 

агара, сенахIенну руркъуси произведениеличи чула пикри бурес ва ил 

аргъес къиянни саби. 

ГIядатла ахIенси дарсличиб биалли, жура-журала тяхIурти ва 

кьяйдурти дузахъес вирар. Ишгъунси дарсличиб мугIялим ва 

бучIанти барх бузес бирар, бучIантала багьудлуми чеахъдикIар ва 

дурсри кадирхьниличи халаси асар биру. 

ГIядатла ахIенти дурсри чумра журала дирар: абзла дарс, хIязла 

дарс, дарс-суд, дарс-пресс конференция, дарс-КВН, кьукьнадбарибси 

дарс. ЦахIнабли дарс гIядатла ахIенси хIебиаллира асубируси саби. 

ГIядатла дарсличиб компьютертала технологияла яра проектла 

тяхIярла дарс, тестанала дарсла жура бузахъаллира бетаруси саби. 

ГIядатли ахIенти дурсрала мурад саби педагогикала 

бекIлибиубси задача бетархахъес – белчIуди чеахъбикIахъни, 

гьалабяхI башахъни. 

Се лугули илгъунти дурсрани бучIнила ва бярхъ бедлугнила 

кьадри имцIабиахъес: 

–цахIнабси (коллективный) хIянчи берахъес; 

– предметличи диги акIахъес; 

– бучIантала багьудила даража чеахъбикIахъес; 

– дарсличи хIядурбикIути бучIантани гIягIнити баянти даргахъес; 

– мугIялимлара бучIанталара ургар уржибти диги акIахъес. 

ГIядатла ахIенси дарс дураберкIес вирар чиди биалра авторла 

гIямру ва творчестволичила, яра ца биштIаси ахIенси произведение 

руркъухIели. Ишгъуна дарсличир лерилра сагаси технологияла 

тяхIурти ва кьяйдурти дузахъес вирар. 

Методикалашалси  гьарилра дарсла даража 

къулайбикIахъниличила, дурхIназир  гIяхIти  къиликъуни 

адилкьниличила учительла пикри уркIила дайлаб биэс гIягIниси саби. 

ГIибратлати литературала образуни кайсули, игитунала гьунарти ва 

баркьудлуми дурхIнас гьаргдирули, илди гьар дарсличир 

ихтилатбирес пайдаладирули дурсрачиб мугIялимли дурхIни 

бурсибиру геройла баркьудлумас бархьси кьимат бедлугахъес, чула 

саби бегIси геройличила ва авторличила пикри бурахъес. 

Поэтунала ва писательтала творчестволис багъишладарибти 

шадликъуни дурадеркIес вирар. Илдигъунти шадликъуначир арзес 

вирар бяркъла масъулти, чузиб пагь лебти дурхIначил хIянчи. 

ДурхIнала кумекличил «Даргала  писательтала гIямзи» яра «Даргала 

халкьла фольклор» бикIуси гIямзи бузахъес вирар. Илар писательтала 

гIямруличила белкIани, гьаларла гIямруличила, тарихличил ва 

гIядатуначил дархдасунти ваяхI, белкIани, хIянчурби цаладяхъес 

вирар. Классла дурабси хIянчила халаси кьадри лебси саби 

бучIантала дарган мезличи диги адилкьнилизиб, дарган мезлашалси 

белкI-белчI гьаладяхI ардукнилизиб. Илгъунти хIянчурби сари: 

кружокуни, балбуцуни, олимпиадаби, декадаби, гIядатла ахIенти 

гьаргти дурсри. 

Гьар шайчивад багьудичевси ва культураличи вегIиубси, 

бархьдешгIевли ургъес хIядурси адам айкьнилизиб, дурхIялис 

патриот бяркъ бедлугнила баркьудилизиб литературала дурсрала 

халаси кьадри леб. 

Учительла гьалар тIашдизурти масъултани тIалаббирули саби 

илизибад ибкьси бузери, сагати тяхIуртагIив къяйцIикIни, сарира 

дурхIнази литературала рухIласи давла чебаахъес кумекладирути. 

        Гьар шайчивад багьудичевси ва культурный адам  

алкьнилизи лайикьси пай кабирхьули саби даргала мезли школабазир 

литературала дурсри кадирхьути учительтанира. Литературала 

дурсрани бучIантас чараагарли кумек бирули саби даргала ва 

Дагъиста халкьанала гьаларла гIямруличил, культураличил, илдала 

пагьмуртачил, хьуланачил тянишбирахъес, нушала халкьла ишхIелла 

гIямрула халати дарсдешуни, ил шайчир гьаладяхI кайцIути дягIути 

гунзри, нушала писательтани ва поэтунани чула произведениебазир 

секьяйдали  гьаладиргьулил чедаахъес. 

Ургарти классуназир фольклорличила ва литературала жура-

журала жанрабачила дурхIнас гьалар-гьаларти багьудлуми дедлугути 

сари, чедирти классуназир биалли илди дуб-дубли мурхьдикIахъути 

сари. 

Гьарил классла литературала учебное-пособиебази кадерхурти 

произведениеби ил классла дурхIнала гIямруличи далдикибти  сари. 

Дурсрала дураб дурабуркIуси хIянчи. 

Тема:  «КьацI – гIямрула хьулчи» М. Абакаров. 

Дарсла мурадуни: 

I. БучIантала  мухIлила   гъайла устадеш имцIадикIахъни                                                                                      

2. Произведениела  мягIна ва бухIнабуц мурхьли  аргъахъни. 

Чебаъла ваяхI: Произведениела бухIнабуц хIясибли барибси 

сурат,  схема – дарс дурабуркIнила кабиз (тяхIяр). 

Дарсла гIягIниахълуми: Классла  дурабси бучIнила – 

литературала хрестоматия  6 класс, тамашала  авлахъ,  проектор, 

журнал «ЗурхIяб», газета «Замана». 

дарсла башри: 

I. Дарсличи хIядурбарни: 

Учитель: Нуни   пикрибарилра ишбархIи гIядатла ахIенси 

хIязла журала дарс  дураберкIес. Илгъуна дарс дураберкIес нушаб 

гIягIнибиркур бучIанти кIел кьукIяличи бутIес. 

Цаибил кьукьялис  «БерхIила шала» ибси у лугехIе, кIиибиллис 

биалли – 

«Багьудлумаала гIиниз». 

2.Учительли  иргъахъу дарс дурабуркIнила тяхIяр. 

а) Лерилра абзани дирар – 5; 

б) Цаибил абз – хъули хIянчил-д; 

в) ГIеларадти абзани дирар сагаси дарслизирад; 

г) Чедибикибси кьукьялис – хIунтIена  лугуси саби,                                                           

удибикибсилис – шиниша 

Цаибил  абз. 

Учитель: Гьанна, дурхIни, хъули хIянчи сен-сен балулрал, 

тамашала авлахъкад аркьехIе. 

(КIелра кьукьяла бутIакьянчибани тамашала авлахъ ласбиру). 

Чус бакIибси с. произв. I бутIа    чебиахъу ролани хIясибли. 

1. Учительли  сагаси дарс буру: 

Учительли автор М. Абакаров акIубси дус, акIубси ши ва поэтла 

сурат чедиахъу. Ишаб бучIантази бурес гIягIнили саб ил мургьи-

арцла устала хъалибарглизив акIниличила, сунени I965-ибил 

дуслизиб ДГУ таманбарниличила, I967-ибил дуслизив «Ленинна 

байрахъ» газетала жавабла редакторли узули калниличила.  М. 

Абакаровла «ХIисабла дарс», «Ванзала тIимхъ», «ГьуцI» ва цархIилти 

произведениеби газетабазир ва журналтазир дурадухъун. Илини Р. 

ХIямзатовла «Дила Дагъистан» бикIуси жуз дарган мезличи 

шурбатур. Ил тяхIярли бучIанти М. Абакаровла гIямрула ва бузерила 

гьуниличил тянишбарили гIергъи, учительли хIялумцIнила суал 

гьалабирхьу 

Учитель: ХIушала пикри хIясибли,  селичила биэс гIягIниси 

нуша ишбархIи тянишдируси          произведение? 

Дургъбала заманари, 

Гашири. 

Нуша дурхIни дерцахъес 

Дудешуни бургъулри. 

Дергъла майдан 

ХIунтIен хIили иркули, 

Хала бегIта белшун къала 

Душмайзи балтахъули. 

Гьачам учитель Башир 

АцIиб сагал дарсличи. 

Дарс илини бехIбихьиб 

Ишгъуна хабарличил 

Хъули хIянчи: КьацIличила багьираби, буралаби дучес. 

 

ГIядатла ахIенси дарсла тема: «Даргала поэзияла дудеш   

ГI.Батирайла  гIямрула ва творчествола гьуни». 

Дарсла мурадуни: 

I. Батирайла гIямруличила ва творчестволичила баянти  

гьандикахъни ва кагахъни. 

2. Батирайла далуйтала хасдешлумачила бучIантази аргъахъни. 

3.  Батирайла поэзияли, урусла ва Дагъиста писательтачи   асар. 

4. Даргала мезличи ва литератураличи дурхIнала уркIбазир  диги 

акIахъни. 

План; 

I. Дарсл бехIбихьни. 

2. Батирайла гIямрула гьуниличила,далуйтачила бучIантачил 

ихтилат. 

3.  Батирайла гIямруличила баянти даимдарни . 

4. Сагати далуйти дурхIнази делчIахъни. 

5. БучIантази Батирайлис  багъишладарибти назмурти 

делчIахъни 

6. Далуйтала хасдешуни, мез жагадирути гIягIниахълуми 

пайдаладирни. 

7. Мезла чебкад хIянчи. 

8. Батирайла творчество кагахъес хIянчурби 

9. Дарсла итог. 

I0. Хъули хIянчи: далуйти уркIиличир дагьес. 

Дарсла башри: 

МугIяллим:  

Хlурехъила хала шав 

Акlуб  бикlар, далайчи 

Дарго  чебяхIбарибси 

Поэзияла дудеш! 

(Н. ХIяжиева) 

Гьанна машгьурси далайчила лехIдилзехIе дугьбачи  (далай) 

Хадижани далай бучIа  «Далай чум делчIаслира ……» 

МугIялим: Бурая гьари чичила гъайдикIехIе нуша иш дарсличир? 

УчIан: ГIямарла Батирайличила (слайд №I Батирайла сурат) 

МугIялим: Бархьси саби дурхIни нуша иш дарсличир 

гъайдикIехIе даргала литературала машгьурси классик ГIямарла 

Батирайла  гIямруличила  ва илала творчестволичила. 

Дарсла мурадуни сари: ГI.Батирайла диндаван зайдикIути 

далуйти, чузивра гъабза даршлизи ца улхъуси, жагьси рурсиличи 

цIала ламиван ламдикIути дигай чузир чедиахъути назмурти 

гьандушни ва илала бебкIаагарси пагьмуличи хIушала диштIати 

уркIбазир диги имцIабиахъни. 

МугIялим: Даширая  дурхIни гьандуршехIе Батирайла 

гIямруличила баянти. Чинав акIубсири дурхIни гIямарла Батирай?        

УчIан: Сергокъалала районна ХIурхъила шилизив (ХIурхъи)  

слайд№2 

МугIялим: Бархьси саби дурхIни, Батирай  акIубси сай  

машгьурти гIялимти  Башир ТIалхIят ва ГI.Тахо-Годи, гIяртистуни 

Султанат ва МяхIяммад Улахъаев, игитуни  Ханум ва   

ХIямидТIалхIят, поэт ХI. ГIялиевли ва бахъал цархIилти чебяхIти 

адамтани машгьурбарибси ХIурхъила шилизив  (слайд №3) 

ХIурхъила шиличила буру ца учIанни: Ит замана ХIурхъила ши 

Дагъиста бегIлара халати шимазибад ца сабри. Машгьурсири ил 

арбягIла базарличиблира, сунечира гьарахъти шимазибадра балли 

адамти цалабиркути. Вачар-чакарла дурабад ил бархIи жагьилтани 

жура-журала хIязани дурадуркIутири: унци, хури кьигьми 

дирхIахъутири, къаркъа иргьусири, динда-чугур дирхъутири. 

Батирайлира илди абзаназир бутIакьяндеш дирутири. Динда-чугур 

дирхънила абзлизив иличив чедиикеси левси ахIенри.  (далай бучIа 

учIанни) 

МугIялим: Сергокъалала район  машгьурбарибти  гIур чиди 

поэтуни писательтачил тянишдиублира нуша? 

УчIан: Р. Рашидов, ГI. Иминагаев, У. Шапиева, Р. Адамадзиев, 

А. Каймаразов, М. ХIямидов, ГI. ГIямаров М. ХIяжиев С. ГIялиева, 

ХI. ГIялиев ва ц. 

МугIялим: Мурт акIубсири Батирай? 

УчIан: I8I7 дуслизив 

МугIяллим: Бархьси саби, Батирай акIубсири I8I7 ибил дуслизив.                                  

Ил акIубси дусличила гIялимти бахъхIи жалбикIули калун, амма 

ХIурхъан ГIисаев Амирхай архивлизиб баргибси I886 ибил дуслизиб 

хъалибаргуни хIясибли дураберкIибси переписьла жузлизиб ишгъуна 

белкI «…. Даргала округла МикIхIила наибствола ХIурхъила 

участоклизи кабурхуси Ванашимахьила шилизив  ГIямарла урши 

Батирай,  верхIцIали дус виубси, сунела уршбачил – вецIну кIира дус 

виубси МяхIямадличил ва гехIел дус виубси Умалатличил, сунела 

хьунулра сайра хIерирули сай. ГIяраб мезла белкI-белчIличил 

вегIиубси…»                                                                                                                            

I8I7 ибил дуслизив ил акIни кабизахъур. 

МугIяллим: Халкьла мухIлила творчестволичи поэтунала 

писательтала художникунала творчество хъарихъуси саби. 

Батирайлира гIяхIил балусири халкьла творчество. Илис бикьруми 

камти ахIен илала назмуртазиб. 

Чили акIахъуба Батирайлизир халкьла далуйтачи ва хабуртачи 

диги? 

УчIан:  дудеш ГIямарли ва неш Шамайли, сенахIенну илала 

дудеш ГIямарли жагали динда-чугур дирхъутири,ва халкьла хабурти 

ункъли далутири. Илала неш халкьла далуйтала пагьмучерси уста 

рирусири. Ил шилизиб бебкIа лебси мерличи чIиллайта ручIахъес 

жирирусири. Илис Лайла Шамай бикIутири. 

МугIяллим: Батирайла творчество хIябал бутIаличи буртIули 

саби, сегъунти? 

УчIан: Батирайла далуйти хIябал темала сари: игитличила, 

дигайличила ва гIямруличила. 

УчIан: ХIятта игитличила ва дигайличила далуйтира 

гIямруличила бурутази кахIедурхар эс хIейрар, сенахIенну Батирайла 

игитлизир лер халкьлизир лерти: гъабзадеш, вягIдалис мардеш, 

къиян-жапалис мутIигIхIейкIни, илала игит гIяхIти гъубзнала юлдаш 

пандахьунала душман ветарули сай:  гъабзадешличила  назму буру  

учIанни 

Жамав ха илхъи дуркIул 

ТIвяхI кумкил урчила вагI 

Бацла шала дулъахъул 

ЦIуб арцла яракьла вагI 

ХIу абаан вякьибла 

ГIяхIти гъубзнела гьалмагъ 

– Се бурес дирехIе илала дигайла далуйтачила? 

УчIан: Даргала поэзиялизиб дигайла философия Батирайлис 

гьалаб илиниван мурхьли гьаргхIебариб. Илала далуйтазивси герой – 

«цIяб хIябла» керхайчи риганайлис марси ва хIялалси адам сай. 

Сунела умути мар уркIила хIялалси дигайличила халаси пикриличил 

гъайикIули, тамашала образуни алкIахъули сай. 

МугIялим: Сунела гIямрулизибси дигайла масъала сен-сен 

арзиба дурхIни Батирайли? 

УчIан: Батирай хIябцIали дус виайчи хъайчикайибси ахIенри. 

Илала уркIи давлачевси Къапила рурси Аминатличи 

децIанабиркьулри, поэтличи пикрибикIулри Аминатла уркIира. Амма 

рурсила бегIтани иличила багьурхIели, Батирай дукелцIиличиихьиб 

ва дебали децIагахъиб. Батирайли Аминат гьарритIун ва Хъярбукла 

шилизи юлдашуначи аррукиб, илис гьуйчив дигайла далуйта учIи. 

Батирайла  ил манзилла далуйти бегIлара черикIла детарули сари, 

илдазир хьунул адам ва иличи дигай черяхIдирули сари, урехиагарли 

илдачила  учIули сай. Ил – сагадеш саби, ит заманала гIядат хIясибли. 

МугIялим: Ит заманала далайчибани кьяйда, дигайла далуйтазиб 

Батирайли хьунул адамла у айхъули ахIен. Иличи ил «жанай вава» 

«гIяраби лагьа» «дянгил майданна гурда» или дугьаилзули сай. 

Сен илини хьунул адамла у хIебурусири сунела далуйтазиб? 

УчIан: СенахIенну хьунул адамла у ахъес иличи дугьаилзес 

гьамадси ахIенри: замана дебали кьяркьси сабри. Дигай дихьибтала 

ургар дуркьа гIядатуни тIашдатурти дубурти дебали ахътири.                                      

Дигайличила далай   учIанни бучIа: 

ХIуши дигай дихьибла, 

Даим далайикIули. 

Хъар бяргIябил жидаон 

ПасихI лизмира къавтдиб. 

ХIуши карцIи духъунна, 

Гьаман хIябкубливчIули, 

БахI бургIяб буридаон 

Бугал уркIи  кьутадиб. 

 

МугIялим: ГIур се бурес дирехIе илала гIямруличила? 

УчIан: Батирай дахъал мераначи ваибсири: Азербайджан, 

ХIяштархайзайзи, Къарачайлизи, Осетиялизи, Грузиялизи. Илини 

цархIилти миллатунала къумукъла, азербайджа, булеги мезанира 

далутири. Бурули бирар ил къумукъла мезлира далайикIи или… 

МугIялим: Батирайла цацадехI гIямруличила далуйтазив 

лирикала игит, бигути хъалибарглис напакьа бучес дураулхъули сай. 

Сунела архIяличила, илини далуйтазиб бурули сай... Илала 

«Алмаслиин шишаон гъяриули гьиш дуне» далайлизиб, поэмализиб 

кьяйда  устадешличил каргьуси сюжет леб. Батирайли даргала 

литературализиб сагаси лиро-эпический журала произведение 

алкIахъули саби. Ил сагадеш саби: МахIаргила, Мургукла, Сирагьила, 

Бурдухьла шими – слайд 

Сценка «АрхIя кIиибил» 

МугIялим: Сунела АрхIялизив Батирай Алмаслиин шишаон 

гъвяриули гьиш дуне бигути хъалибарглис бекIахъ сархусра или 

дураулхъули сай сунела шилизивад. Гьунчиб Утамыш-Муригиббит 

ХIямри-Мяммауйзиббит Мажалис къаданивад Бяжлукиббит, чебиули 

гьалмагъуни илдас дезна иркьули дирцIули хива хунжи Бурдухь – 

Мургухьла шими суниин гIилар датур. Аили сай МахIарги:  Сценка 

«Минатла БяхIянличил Батирайла вачар». 

МугIялим: Батирайла гIямруличила далуйтазиб чебиули саби 

дунъяла халкь классуначи бутIни, цабехI лигIматуназиб саби, 

цархIилити биалли,  шишимти-анцIкьилизиб саби  назму буру 

учIанни: 

«Гьай  хIула вагI верхIна ибкI, 

Тамашала дуне либ. 

ЦабахIтас майдан дуне- 

Ургуба гурдалисьон. 

ЦабахIтас хIяйран дуне- 

Къярдла лутIи къаплайсъон. 

ХIябилла анцIдукьуй лир 

ВацIа-хIялла тялурби, 

ХIябилла дитIили лир 

Дубуртела къадурби. 

ХьанцI урхьназир зе кьякьон 

ДацIалла дацIалири 

Гьишди кьакьати гIвямру!» 

 

МугIялим: Батирайли вайнукьябала кьиркьиртала дунъя 

балтIули саби. «Дунъя» ибси девлизиб поэтли иргъуси социальное 

общество саби, сабира Минатла БяхIяндгъунти, Сиргьантала ва 

Мугрила юзбашибигъунта бузахъуси. 

Илала ил тIабигIят бархьдеш дяхI-дяхIли бурни мас-хазнала 

бегIтас дебали гIяхIбилзули ахIенри.  Итди замунтазиб динничи ва 

давлачебтачи  къаршили далуйти дучIни багьандан Дагъиста 

поэтунас давлачебтани кьяркьли чеббирцIусири, гьанбиркули биалли 

хIушаб - Кочхюрлан СягIидла хIулби садитIахъунтири, Анхил 

Маринна мухIли бирбубсири, С.Къурбан кавшахъибсири. Уктемси 

далайчи динчибас ва давлачебтас лехIкахъахъес дигулри. 

Бурая дурхIни сегъуна хIукму барибсири давлачебтани 

Батирайлис далайхIейкIахъес? 

УчIан: ГIякIа чебихьибсири гьар далай белчIунмад унц лугьес. 

Илала илди урегал делгьунтири 

МугIялим: Батирайла далайлис лугьути унцличил дархдасунти 

балли буралаби алкIули сари халкьлизир. Гьари чис гьандиркулил 

дурехIе? 

УчIан: I. «ПIягъила мез датину, унцлизи бухъеси гъай бура». 

2. «ПикрихIевхъи гъай мабурид, бурадли, унцлизи бухъеси 

бурен». 

3. «Унцлацад багьа бакIахъибгу, тиладибикIахъули». 

Батирайла творчестволичи бахъал урусла ва Дагъиста поэтуни 

писательтани пикри бяхIчиаибси саби, илала творчество бяркъурси 

саби.  Илдани Батирайла творчестволис чихъси  кьимат гиб. 

Батирайла творчестволи чучи барибси асарличила илдани дигиличил 

бурули саби: 

Слайды писательтала ва поэтунала белкIани: 

«Батирай даргала поэзияла дудешлизи халарес асубирар. Илала 

назмули, сунела бугадешли, мешубуцла картIибси лямцIли, 

ишбархIира адам тамашаирахъули сай». 

                                                Н. Тихонов 

 «ГIядат саблин назмуртани ихъуси гьуни ишгъуна саби: поэт-

жузала издательство – халкь. Батирайла назмуртас  биалли 

ургIебси секIал бетаур: илди гьала-гьала  халкьличи  

даиб,илдани,наслулизирад наслулизи  лугули, нушачи даахъиб,гIур 

жузалара журналталара кIапIрази дакIиб. Илра Батирайла 

чевяхIдешличила ца гьатIи бикьри саби.»  

 М.ХIямидов 

 «Батирайла поэзияла жагадеш хабарагарти, исбагьити, 

мурталра жагати ва цIакьти мешубуцуназиб ва метафорабазиб 

саби».  

Н.Къапиева 

МугIялим: Дебали дархьти пикруми сари дурхIни. Батирайли  

сунела игитунала саркъибти образуни сипатдарес дузахъути 

метафораби эпитетуни мешубуцуни символти дебали дахъал сари: 

Батирайла назмуртазир мез жагадирути гIягIниахълуми 

символти даргес.  ДархIни кьукьначи бутIили гьариллис  хIянчурби 

дедес: 

Метафораби даргес- 

ХIуши дилаон дига 

ХIулара дихьалири, 

ДуцIрумла буцIар бархIи 

ХIаркIла дублиб миъ утиб. 

 

Аллегориячебаахъес: 

Мас дикIвар хIула аба, 

Сари масла цIали диг. 

Мас ахIину хIуд дила. 

КIвелла някъла вицIал тIул. 

Антитеза – къаршибуцуни чедаахъес: 

ГIяхIгъвобза адашивад. 

АдмакIвоб вайна гъвобза, 

Адаан дякьиб къугъни 

Сунишир ширихъуну. 

Вайгъвобза адашибад 

АдмакIвоб гIяхIна гъвобза 

Адашир дякьиб къугъни 

Нуни ширихъус или, 

УбкIарну агвор ажай! 

Мешубуцуни ва эпитетуни  даргес: 

Хъирхъа цIудара хIулбар, 

ГъвярцIли дилсунти нудбар, 

Урхьназибад бархIион, 

Дубуллиширхьад бацъон, 

Чубки мургье мукьара, 

ЦIуба гIяраби лавгьа. 

 

Гиперболаби дарес ва рифма белгибарни: 

КуцIи вацIа цIябдикьул 

ЦIудара варгьила вагI, 

ЦIяб къада шаладикьул 

ЦIуб арцла яракьла вагI. 

 

Тугъ-ургабси рифма: 

«Мас дикIи хIула аба. 

Мас ахIену хIед дила 

Ца някъличир вецIал тIул» – иш далайлизив Батирай сунела 

риганайличи дугьаилзули сай, мас дигуси илала нешлис лягIнат 

икIули, уктемли бурули сай-  мас ахIену дила хIед ца някъличир 

вецIал тIул, 

Се мягIна бухIнабуцили ишди дугьбазиб? 

Ил вирхули сай сунела талихI сунела някъба  белшес вирниличи 

Камли ахIен дурхIни поэтуни писательтани Батирайлис 

багъишладарибти назмурти. ЛехIдилзехIе бучIантачи 

Мунги ГIяхIмад 

«Батирайлис» 

Деза бикIар хIед гIялам 

ГIямрули велкъ, Батирай, 

Каберхалра иш дунъя, 

Камаберх хIела далай. , 

ГIяламлис хIу кьяйдали. 

Батирай, жан Батирай, 

Гьу-гъари, дила чугур , 

Балгахъен гьари макьам, 

УркIи бучIули лебай, 

БелчIес дигулра далай. 

Урхьу дублабра хIела, 

ХIурхъла бекIлабра хIела 

Далайла бикьули саб, 

Дила хIурхъан Батирай. 

Дигай лертас мекъ дарман , 

ЗягIипсилис кьар дарман , 

Халкьла уркIбас хIу дарман, 

Хабар халал Батирай . 

ВакIири хIу нушачи, 

Шантас харидеш хили, 

Аркьядра хIу ишавад, 

УркIбира ардухила. 

Кавлан нушачиб хIела 

Ишаб белчIунси далай. 

 

Ильяс  Идзиев 

«Батирай хIу чевсаргъи». 

Батирай хIу чевсаргъи 

Замана къиянсину 

ХIечи мешул далайчи 

Сагадан гIягIнилину 

Каса чугур Батирай 

Къимдара шанда гими 

Зай бухъахъен ца далай 

ГIякIа лугасну нуни 

Каса Батирай чугур 

Къимдара шанда гими 

Бахъбааб даргантазив 

ХIед марти гьалмагъуни. 

 

Гъазим-Бег БяхIяндов 

«Батирайлис» 

Вай замана акIади 

Ва Батирай урибси 

Гьарил гIяхIси далайлис 

ГIякIалис унц лугуси 

Замана декIарси саб 

Ну далуйта учIуси 

Леб биалра уркIилаб 

ХIелайчибра рурцIуси 

Унц гьар гIяхIси далайлис 

ХIелугьалра савгъатлис 

АхIен гьанна лугули 

Ца гIяргIялра гIякIалис 

Дила даргантала 

Леври дигайла анхъчи 

Дигай черяхIдируси 

Далайла ахъриличил 

Леври хIурхъан Батирайлис 

ХIурхъи варачантаван 

Далуйтала гIинзурба 

ПярчбикIул уркIиличил 

Дигай гьавгарли делкIун 

Илини далуйтазир 

ГIяшикьти шинни бужиб 

ХIелгъунти гIинзурбазиб 

 

Батирайла гIямруличила ва творчестволичила  балли ХI. 

ГIялиевли белкIунси романра леб. 

«ХIябчялмук»  романничила ихтилат 

Нуша тянишдиубси Батирайличила сегъуна хабар лебсири? 

И.ХIясановли белкIунси «Батирай гIяхIладли» 

Ил хабарла ца бутIа чебиихъехIе 

Сценка «Батирай гIяхIладли» 

Чили сарри бегI гьалар Батрайла назмурти урус мезличи 

шурдатурти? 

УчIан: Э.Къапиевли. 

ХIебиалли  лехIдилзехIе илдачи сен-сен зайдикIулил (назму 

бучIа учIанни) 

Къийин дибил мусанир 

Азирличу дяв дикьул 

Алмас дархил мисри тур 

Хьадуцили някълизи 

Ца мургьила  ца  арцла 

Дилквойши някъликули. 

Время ль трудное придет, 

Против ста-один пойдешь, 

Взяв египетский клинок, 

Заостренный, как алмаз. 

МугIялим: Чебиули кьяйда хIурхъан мезвичилван илди жагали 

зайхIедикIар.Батирайла далуйтазирти дугьби, халкьлизир буралаби ва 

пасихIти дугьбили  детаурли сари. ГьандуршехIе: 

 

ГIяхIгъвобза адашивад. 

АдмакIвоб вайна гъвобза, 

Адаан дякьиб къугъни 

Сунишир ширихъуну. 

 

Дяхъяли чулан чугур 

БучIани дила далай, 

Нуни сион бичIиша? 

ГIяхIна гъобзала гIямру 

Дирар гъану шура дус 

 

Бархьагардеш далтIни багьандан шила хIякимтани илис 

паргъатдеш лугули ахIенри. Гьачам биалли, ил динчибани агъули 

валхули хIилхIи верцибсири. Батирайлис сунела дигуси ХIурхъила 

шилизив хIериэс имкан  хIебакIиб, илис ГIяямахьилизи гечиэс 

чебуркъубсири 

МугIяллим: Се бурес дирехIе Батирайла ухънадешличила? 

УчIан: УхънаваибхIели Батирай дебали мискиниуб, илала 

гIергъити гIямру хумартири ва децI бухIнатири. Иличила Батирайли 

бурули сай сунела далайлизиб. Далай бучIа:  

Далай сион икIвиша 

ГIилала гIвямрулишив, 

Шишимъайра изайра 

Чукурвякьили эсли, 

Буркьа махье къямзанив, 

Заблиини бамхIурил, 

БархIилиин биръибил 

Ятимла хIяка камъон, 

Ва ГIвамарла Батирай! 

 

Дугьбачил хIянчи 

Дахъал сари Батирайла далуйтазир хIушаб къияндухъести 

дуркьдиубти дугьби. Дахъал лер  илала далуйтазир  гьанна 

дарскадиубти мер-мусала уми. 

Мисри – Египет ибси саби. 

ХIяштархан – Астрахань. 

Савру – михъири ибси саби. 

Азаюнт – МяхIячкъалала  мякьлабси Тарки шилис гьалаб 

илкьяйда бикIутири. 

Яйдахъли – улебхьа агарли ибси саби. 

Мичигъич – Чечня. 

ГьунуцI – халкьла хабуртазиб лебгIеб цIакьси ва хъярхъли 

урцуси арцан. 

Кьаргана – мазала масла белгиси лугIи . 

Хьарзаб – берхIи абулхъуси мусисирт. 

Кьиматуни кадатни, дарс ахирличи бушни. 

МугIялим: Илкьяйда къарциндешлизив амма кьяркьси 

кьисматличи мутIигIхIекIили,  I902  дуслизив ГIяямахьилизив 

бевкIибсири даргала поэзияла анхъ убатурси пергер Батирай, илала 

ГIяямахьилизиб хIяб леб, гIядатлати къаркъубазибад барибси хIяб 

саби, амма Батирай  сунела халкьличил варх сай, ил ишбархIира 

нушачил сай , нушачил гъайикIули сай, сунела у бихуси даргала 

театрла  сценаличивад. Нушаб  цугиркули сай МяхIячкъалала 

Батирайла уличилси кьакьалав. Нушачи дугьаилзули сай Батирай  

бикIуси телевизионный  фильмлизивад, вецIани азирти тиражуначил 

дурадулхъути жузала, журналтала, газетабала бяхIяназивад.  Слайд 

(Хябличибси цIелда) 

М.ГIяхIмадли бурули кьяйда: 

Батирай жан Батирай 

ГIямрули велкъ Батирай 

Каберхалра иш дунъя 

Камаберх хIела далай. 

 

Батирайла далай кахIеберхур 

 

 

 

ГIЕРГЪИСИ ГЪАЙ 

ФГОС СПО-ла тIалабуни хIясибли гьаннала багьудлуми 

кайсахъути педагогикала колледжуназиб бегIлара мягIничебсили 

бетарули саби патриотдешла, адабдешла, чеветаибси бяркъ лебси 

адам акIахъес. Ил багьандан, мугIялим гьар шайчивад гIилмулизив ва 

баркьудилизив даража ахъси, гьалаухъунси виэс гIягIнибиркур. 

Илини гьар бархIи сунени дузахъути дарсла тяхIяр-кьяйдала даража 

ва методикалашалси багьуди ахъдурцуси хIянчи бирес гIягIнибиркур. 

МугIялимли сунела рухIла лерил цIакьани, сунела устадеш ва 

багьудлуми харждарили ахъси даражала дарс кабирхьес чебси саби. 

БучIантас школализиб бяркъ бедлугнила бекI мурад бегIлара 

хьулчилибиубси пикрили чебаахъили саби гьаннала миллатлис. Ил 

саби даража ахъси, адуцалачевси, адаб-хIяя лерси, творчески 

пикриикIуси Россияла гражданин, суненира ВатIанничи бакIибси 

баллагь сунечи бакIибси баллагь кьяйдали  чебиуси. 

Дагъиста миллатунала халкьли ва республикала 

руководительтани пикрилизи касили саби белгиси мурад бухIнабси 

программа «Дагъиста Республикала халкьлис патриот ва адаб-хIяяла 

бяркъ бедлугни 20I6 – 2020-ти дусмазиб» документ кьяйдали, сабира 

дяхIчиаибси патриот бяркъ бедлугути низам-кьяйдаличи, чунира 

Дагъиста миллатла халкьла гьалмагъдеш ва цабалгундеш калахъес 

кумекбирути. Программализиб чебиахъули саби гIядатли бетаурси ва 

гIячихъси мурад саблин пачалихъла хIукуматла вакилтани 

белгибарибси баркьуди. 

ГIергъити вецIал дус дахъал кьидадешуни кадикиб экономикала, 

политикала, жамигIятла гIямру-яшавла ва адаб-хIяяла шайчир. 

Нушала чебяхIси бахъал миллатунала игитунала ВатIанничи, 

граждантала патриот пахруличи кьяркьси ламартла бяхъри чегахъиб: 

лебилра история чеббелкIес кьасбарили фашистунала Германия 

къирбарнила ва ЧебяхIси дергълизиб нушала ВатIанна бутIакьяндеш 

камдарили.  

Ил мурад гIямрулизиб бетерхахъес бузули саби школа ва 

дурхIнала бегIти. Илбагьандан школала ва бегIтала ургаб 

кьиматчебси ва чIечIаси бархбас гIягIнили саби. Иш 

методикалашалси пособие хасбарибси саби даргала литературала 

дурсри кадирхьули бузути  мугIялимтас ва бучIути дурхIнала бегIтас. 

БелчIудила хIекьлизибси хIянчилис гьала дахъал суалти 

тIашдатурли сари: сен-сен бетурхахъуси дарслис гьалабихьибси 

мурад, сен-сен сархути вегIли белчIудилизир гьаладихьибти 

тIалабуни. 

Пособиелизи кадерхурли сари жавабти мугIялимлис гьала 

тIашдатурти суалтас: 

 – Секьяйда адаб-хIяячерси бяркъ бедес вирарал? 

 – Секьяйда, сегъунти тяхIуртачил иргъахъуси дурхIнази патриот 

ва адаб-хIяячерси бяркъличилси сагаси дарс?  

– Дарс кабирхьнила дахъал тяхIуртазибад чиди чеббикIуси? 

МугIялим дахъал дурсри кадирхьнила тяхIуртачил вегIиубли 

виалли, и лини гьарил дарсличиб кабирхьуси материалла хасдеш, 

чебаъла ваяхI лерни, классла бажардибиркнила даража ва дахъал 

царалти тяхIурти пикрилизи касили хIяжатси тяхIяр чеббиркIу. 

Илбагьандан иш пособиелизи кадерхахъурти сари литературала 

дурсри кадирхьнила декIар-декIарти тяхIяр-кьяйда: дурсри-хIязани, 

тестани, крассвордуни, ребусуни, инсценировкаби. Ишар лер дарсла 

технологияла карта, гIядатла ахIенси дарс, брейн-ринг, арадеш 

ахIерабирути технологияби ва царилтира дурсрачир дузахъес 

гьаладихьибти тяхIяр-кьяйда. 

БелчIудила ва культурала багьуди низамличи бушили 

бетурхахъни саби адаб-хIяячевси адам айкьни ва вяркъни, сабира 

бучIантас гIядатласи хьулчи кабихьес шуртIри чедиахъути.  

Приложение 

 

Технологическая карта  

Р. Нуров «ХIябал дус» 

 

Дарсла мурад: Рабадан Нуровла гIямрула ва творчествола 

гьуйчил дурхIни тянишбарни. Революцялис гьаларти гIямруличила 

аргъахъни, цугдуцахъни ишхIелила гIямруличил. 

Масъулти: 

• Багьудилашалси (образовательные)  - Рабадан 

Нуровла гIямруличила ва творчестволичила багьуди бедни, илала 

творчествола тематикаличила аргъахъни, дурхIнала багьуди гьалабяхI 

арбукни, илдала мухIлила гъай чеункъдарни. 

• ГьалабяхI башнилашалси (развивающие) - мурхьли 

пикрибикIахъес дурхIни бурсибарни,: хIеруди бузахъес, 

цугбурцахъес, анализ бирахъес, ахарла пикриличи башахъес дурхIни 

бурсибарни; группабазиб бузахъес бурсибарни, дурхIнала творческий 

бурсидешлуми гьаладяхI ардукни, дарга мезли гъайбикIахъес 

бурсибарни. 

• Бяркълашалси (воспитательные) - адамтала гIякьлулашал 

жагадеш чебаахъни; вегIла культураличи, тарихличи, мезличи диги 

адикьни, цархIилти миллатуналара хIурматбирахъни. 

Гьаладурцути хIекьани (планируемые результаты): гIякьлу-

дагьрилашал, адаб-хIяялашал дурхIни гьалабяхI арбукни, Рабадан 

Нуровла творчестволичил тянишбарни. 

ГIилмулашалти (предметные): адамтала гьалав дурхIни 

уруххIекIахъули гъайбикIахъес бурсибарни, художественный 

девличи чекабизниличи бурсибарни, белчIунсиличила яра 

аргъибсиличила таманси чула пикри абикьни, гьарил дурхIяла сунела 

багьудила даража, пикри, сунени хIянчи бирес бални, тема багьес 

ибси кьас, сагаси багьес гъира адикьни. 

Метапредметные: историяличил, географияличил бархбас 

бузахъни. 

ВегIла (Личностные) – чула белчIудилис бархьси кьимат 

бедлугни, вегIла багьудила даражалис кьимат бедни, хIергъибси 

багьес ибси кьас акIахъни. 

Бяркълашалти (Познавательные) – дарсличиб касибси багьуди 

бутIни, чула чуни бархьли пикри мухIлилашал ва белкIлашал 

каргьни, белчIни, аргъни, илабад хIяжатси чеббикIили, вывод барни. 

Низам – кьяйдаличи бушнилашал (Регулятивные) – 

багьудилашал мурад аргъни, ил мурад хIясибли чула хIянчи чеббиркIу, 

гIягIнити дарсдешлуми диру, хатIаби баяндиру, учительли 

кадатурти кьиматуни дархьти диъни иргъу, чула хIянчи бархьли 

кьиматлабиру. 

Тип урока: комбинированный. 

 

Технологическая карта 

Дарсла 

этапуни 

Учительла хIянчи ДурхIнала 

хIянчи 

УУД 

 

Дарсличи 

хIядурбар

ни. 

Гьачам адамли 

пикрибарили уили 

сай гIякьлукарлизи 

аргъахъес.сунени 

гьар-се секIал дални. 

Илини някълизи 

дигIянбарили сай 

къабулдан ва 

хьарбаили саби: « 

Бура набзи 

дигIянбарибси 

къабулдан мицIирсил 

ахIенал?» Сай биалли 

пикриикIули сай: 

« МицIирси саби 

викIалли – 

бубкIахъис, 

бебкIибси саби 

викIалли – 

 

Дарсличи 

хIядурбирар. 

 

Иргъу. 

пархбулхъахъис». 

Пикриухъи, 

гIякьлукарли иб: « 

Суал арзни хIела 

някъбазиб саби» . 

- ДурхIни, ишбархIи 

дарс гIяхIил 

бетерхни хIушала 

някъбазиб саби. 

 

Хъули 

хIянчи 

ахтардиба

рни 

-Мурт акIубсири 

Х.ГIяб- 

дуллаева? 

- Сегъуна манзил 

хIерриубсири ил? 

- Сегъунти далуйта 

ручIес рехIихьибсири 

ил? 

-БегIтани илала 

кьисматсегъуна 

чеббикIибсири ? 

- Кьисмаличи 

къашили риъни ил 

сен-сен багьурра? 

-Сен ил жявли 

ребкIибсири? 

-Сегъунти жанрла 

произведениебири 

Хадижала? 

-Сунела 

произведениебазиб – 

Илини адамти селичи 

жибири, сеъунтили 

биахъес дигулри 

илди? 

2 

Актуализаци

я знаний: 

 

Х. 

ГIябдуллаевал

а биография ва 

далай  

дуру. 

 

 

 

П: вегIла 

багьудила 

даража 

кабизахъни; анал

из барни. 

- Чиди миллатла 

адамри ил? 

 

 

Илала далайла бутIа 

уркIиличиб 

бурахъулра. 

Дарсла 

тема ва 

мурад 

кадизахън

и 

- Чиди манзиллизиб 

хIербиубтири 

далайчиби ГI. 

Батирай, Инхолан 

ГIялихIяжи, Х. 

ГIябдуллаева? 

- Ил манзилла 

литература 

селичибли 

декIарбулхъули? 

-ИшбархIи селичила 

гъайдикIехIе? 

-Бархьси саби, 

революциялис 

гьалабси литература 

бучIехIе, 

тянишдирехIе 

даргала далайчи, 

революционер 

Р.Нуровличил. 

 

 

 

Учительла 

суалтас 

жавабти луга. 

 

 

 

П: 

Бяркълашалти 

мурадуни 

кадизахъни 

К: мухIлила 

гъайличил вегIла 

пикруми дурни; 

Сагаси 

тема 

бурни: 

 

 

 

 

Биография Р.Нуровла 

къантIли буру. 

Далай «ХIябал дус» 

саркъахъили, гIур 

баянбирули бучIа. 

 

 

 

Иргъу 

 

 

 

 

Жузлизибад 

П: осознанное 

построение 

речевого 

высказывания в 

письменной 

форме 

Тема 

кайгахъу: 

 

ДурхIнази 

биографиялизирад 

бекIлидиубти баянти 

дургахъу. 

 

сагаси ибси 

бургу. 

 

Р: чула 

баркьудлумала 

гьаб-

гIергъидешличи

ла буру. 

 

П: (общеучебны

е) 

бекIлибиубсиъун

а 

кабилзахъа,хIяж

атси материал 

чеббиркIу. 

Работа в 

группах с 

пословица

ми разных 

тематичес

ких групп. 

Кьукьначи буртIехIе 

класс. Гьарил 

кьукьяла лер кIапIри 

– биографиялизирад 

баянти делкIести. 

 

Группабазиб 

хIянчи 

дурабуркIу: 

- Р.Нуров 

акIубси сай…. 

- Илини 

багьуди 

касиб…. 

- Сен-сен ил 

гьалабла 

низамличи  

къаршили 

дураухъунсири

? 

- Сен Р.Нуров 

туснакъварибс

ири? 

- Чинав узули 

калуна 

далайчи? 

- Секьяйда ил 

вебкIибсири? 

К: кьукьназиббу

зес бурсибирар. 

– Р: 

къияндикибхIели

, вегI низам-

кьяйдаличи 

вакIни; 

– П: анализ, 

обобщение, 

классификация; 

– П: 

текстлизибад 

гIягIниси 

чеббикни; 

– П: сабабра 

шартIра 

кадизахъни; 

– К:вегIла пикри 

таманни ва 

гIячихъли 

аргахъни; 

– К: мухIлила 



 

 

142 

- Сунела 

далуйтазир 

чиди темаби  

ахъдурцули 

вири 

далайчини? 

 

гъайличил вегIла 

пикри бурни;, ил 

бархьси биъни 

аргъахъни; 

– Л: лебталалра 

хIянчилизиб 

гьарилла 

даражаличила 

аргъни; 

– П: хIянчи гьаб-

гIергъили бирни. 

Рефлекси

я. 

 

Дарсличила хIушала 

сегъуна пикри 

калунал балехIе. 

Синквейн бирехIе. 

I Существительное. 

2 прилагательное. 

3 глагол. 

4 пикри 

бухIнабуцибси фраза. 

5 вывод. 

 

ХIердизирая, дила се 

бетаурал: 

Рабадан 

духуси, жигарчевси 

Ургъулри, 

уруххIекIулри,далай

икIулри 

ГIяхIти гIямрулигIив 

умцIулри. 

Ургъан. 

 

 

Чула 

синквейнти 

дучIа. 

 

– Л: 

бучIусиматериал

лизиб 

адамдешличила 

буруси аргъни; 

– П: текс аргъни, 

гIягIниси ибси 

чеббикIни; 

– Р: чекайзни, 

бархьбарни, 

кьимат; 

– П: рефлексия. 

– П: хIянчи 

ахтардибарнива 

кьиматлабарни; 

– Л: вегIла 

хIянчи 

кьиматлабарни; 

– Л: вегIла 

сархибдешличил

а / 

гьархIебизнилич

ила аргъни; 

– К:вегIла пикри 

таманни ва 

якьинни 

аргъахъни; 

– К: вегIла пикри 

бархьси биъни 

кабизахъни; 

цархIилтала 

пикрумачилара 

хъумхIертни; 

– К: багьуди 

касес 

цархIилтачил 

хIянчи 

бузахъни;; 

– Л: следование 

в поведении 

моральным 

нормам и 

этическим 

требованиям. 

Кьиматун

и кадатни. 

 

Кьиматуни кадалта 

ва иргъахъу. 

 – П: пикрумала 

гьаб-гIергъидеш 

кабилзахъа, 

шартI 

кабилзахъа 

 

Хъули 

хIянчи. 

 

Хъули хIянчи 

бедлуга. Хъарбаркь 

иргъахъу: биография 

Р.Нуровла чеббурес 

ва «ХIябал дус» 

далайла бутIа 

уркIиличиб бурес. 

Дневникунази 

хъули хIянчи 

лукIа. 

- П: вегIли 

гIягIниси ибси 

чеббикIес бални. 

Дисциплина «Родное (даргинское) устное народное творчество». 

1.1. Структура дисциплины. 

Разделы и 

темы 

дисциплины 

  Виды учебной 

работы, включая 

самостоятельную 

работу студентов 

в трудоемкость 

(в часах) 

  Формы текущего 

контроля 

успеваемости (по 

неделям семестра). 

Форма 

промежуточной 

аттестации (по 

семестрам) 

Модуль I. ГIядатунала поэзия 

Даргала 

халкьла 

пагьму. 

        

Дусла 

манзилтачил 

бархбасунси 

гIядатунала 

поэзия. 

        

Хъалибарг-

бекIахъудила 

гIядатунала 

поэзия. 

        

Даргала 

фольклорла 

диштIати 

жураби 

        

Итого по 

модулю I 

       Контрольная 

работа. Устный 

Модуль 2. Даргала эпос. 

Эпослизи 

кадурхути 

        

Тарихла 

далуйти. 

        

Балладаби.         

Хабурти.         

Итого по 

модули 2. 

       Контрольная 

работа. Устный. 

Модуль 3.        экзамен 

Итого   I I  7 I0  

 

1.2. Содержание дисциплины, структурированное по темам. 

Модуль I. ГIядатунала поэзия. 

Тема I. Даргала халкьла гIядатунала поэзия. ГIядатунала 

поэзиялизи кадурхар: I) дусла манзилтачил бархбасунси позия; 2) 

Хъалибарг-бекIахъудила гIядатуни ва илала поэзия. 

ГIядатунала поэзи дарганти-ургаб жявхIелла заманаличибад 

дебали тIинтIдиубти сари. Ил акIубси саби адамла бузерила 

хIяракатличил бархбаси. 

Тема 2. Бузерила гIядатуни ва илала поэзия. Дагъиста 

цархIилти халкьанала кьяйда, дарганти ургар дахъхIиличирад дебали 

тIинтIдиубли сари бузерила поэзия. Ила кадурхар хъубяхIрумала 

гIядатра илала поэзияра, жуллакла гIядатра ва илала поэзияра. 

ХъубяхIрумала гIядат дарганти ургаб миллатласи халаси байрамличи 

шурбухъи саби. ХъубяхIрумала гIядат кIел бутIличибад цалабикили 

саби: гъарш каънила гIядатлизибад ва хIязала бутIализибад. 

Тема 3. Хъалибарг-бехIбихьудила гIядатуни ва илала поэзия. 

Хъалибарг-бехIбихьудила гIядатуни ва илала поэзия даргала халкьла 

гIямрулизир дахъхIиличирад дузули лерти сари. Ишди гIядатунала 

поэзияла бухIнабуц бархбаси саби адамла гIямрулизир хIябал дебали 

мягIничерти анцIбукьличи: адам акIнила, хъайчи кайънила ва 

вебкIнила. Хъалибарг-бекIахъудиличил бархбасунси поэзиялизи 

адамтани мурталра сихIрула тяхIярла мягIна, бирхауди ва гьанбикуни 

духIнакайутири, чулара бекI мурадли бетаурси, адам гIямрулизив 

талихIчевсили, игъбарла вегIли, арасагъсили ветаахъни. 

Тема 4. Адам акIнила гIядат ва илала позия. Мекъла поэзия. 

Адам, виштIаси акIниличил дархдасунти гIядатунала мурад саби, 

виштIаси адам арасагъли виахъни, иличирад излуми гьарахъдарни ва 

илала талихIбиъни. Илдазиб гIяхIдеш булгули бирар. 

Хъалибарглизив виштIаси акIни адамтани халаси талихIлизи 

халбирули саби. Халаси мер даргала фольклорлизир дурцули сари 

гардла далуйтани гардла далуйтани, виштIал ускалгьахъути далуйти.  

Мекъла гIядат жяв замана акIубси саби. БегIгьалаб ил 

бяркъурсири хIурхъила шилизивадси даргала просветитель 

ХIяжимурад Амировли. Гьаннала замана илди гIяхIцад дарскадиубли 

сари. Мекъла гIядатла цаибил бутIализи кадурхар рурсиличи сукни 

бакIни, ил ураркьни, саби мекъ ва мекъла гIелабси бархIи. 

Модуль 2. Даргала эпос. 

Тема I. Эпосла жураби. Даргала эпосла журала далуйтачи бегI 

гьалаб гIялимтани пикри бяхIчиаиб I9 ибил даршдусла кIиибил 

байхъайчиб. Илди дурчнилис ва дяркънилис бехIбихьуд кабихьиб 

цаибил гIялим П.К. Усларли, уруслан этнограф ва лингвист. Даргала 

эпосла далуйти ва балладаби дучнила, кадяхънила ва дяркънила 

гьарли марси тарих бехбирхьули саби цархIилти дагъиста халкьанала 

кьяйда ЧебяхIси Октябрьла революция чедибикили гIергъи. 20 – 30 

ибти дусмазиб илди дурчули бузутири А.А. Тахо-Годи, ГIялиев 

ГIябдусамад, Сайгид ГIябдуллаев ва ц., 60 – 70 ибти дусмазибил 

хIянчи гьатIиралра гьалабяхI арбукиб Ф. Абакаровани, А. 

ГIялихановани, З. ГIялибековли, Б. ГIялибековли, М-С. Мусаевли, 

А.А. Сулеймановли, А.М. Вагидовли ва цархIилтани. Даргала 

тарихла эпосла далуйтала бекIсигъуна лишан саби, илдазир диубти 

гьарли-марти тарихла анцIбукьуначила бурни ва илдигъунти 

гIямрулизиб биубти адамтачила бурни. Тарихла далуйтазир 

сипатдиру диубти, кадикибти анцIбукьуни  дурусли ва дархьли. 

Тема  2. Тарихла далуйти. Даргала ва Дагъиста тарихла 

далуйтас баянти гили сари Башир Далгатли, У. Далгатли, А. 

Алихановани, А. Ахлаковли, Ф. Абакаровани, А.М. Вагидовли, З.А. 

Магомедовли, Б. Алибековли чула хIянчурбазир. Тарихла далуйтала 

бекIлибиубси лишан саби, илдазир диубти гьарли-марти тарихла 

анцIбукьуначила ва илдигъунти гIямрулизиб биубти адамтачила 

бурни. Тарихла далуйтазир сипатдиру диубти ва кадикибти 

анцIбукьуни дурусли ва дархьли. Даргала имцIали тIинтIдиубти 

далуйти сари «Никакьади», «Гъумекан МукьмяхIяммад», «Хунзахла 

талхъунтала бебкIа», «ХIямзат кавшни». 

Тема 3. Даргала хабурти. Даргала фольклорлизир дезни-

хIябкубтас ва далуйтас гIергъи хабурти бегIлара тIинтIдиубти журала 

произведениеби сари. Хабар саби уртахъли акIахъубси ва халкьли 

бихули калуеси художестволашалси эпосла прозала бурни адаб-

хIяяла, гIямру ва политикала, халкьла бекIахъуди яшавла 

бухIнабуцла, суненира саби акIнила хьулчи хIясибли хIякьикьат саби 

лебсиличи мешули ахIенсиван чебиахъути кьяйдурти абзурли яра 

бутIнадли дузахъни тIалаббируси ва сабира сабабли биэс 

хIебиэсигъуна гьанбикли дугьабилзуси, сунелара фольлорла 

цархIилти журабазир агарти,  чузицун гIядатла детаурти декIар-

декIарти формаби лерси жура. 

Тема 4. Даргала балладаби. Чула темаби ва бухIнабуц хIясибли, 

балладаби дутIес вирар кIел кьукьяличи: хъалибарг-бекIахъудила ва 

тарихла (историяла). Цаибил бутIализи кадурхар «СултIангIяхIмад 

виштIаган», «ГIярбукIан язихъ дурхIя», «Азайлан рурсира гъумекан 

дурхIяра», «Кьасумил ГIяли». КIиибил бутIализи кадурхар «Багьадур 

узби», «Хочбар». Балладабазиб геройтили чебиахъули бирар гIядатла 

адамти, сабира чула хIял-тIабигIят хIясибли, цаличи ца къаршити 

кIел кьукьяличи буртIули положительныйти ва отрицательныйти, 

сагъти ва инкарлати. 

Тема 5. Даргала халкьла далуйти, дезни. Далуйти лерилра чула 

журабазир бегIлара тIинтIдиубти фольклорла жураби сари. Даргала 

адамти далуйти бикIар эпосла дигайла далуйтасра. Далуйти бикIар 

дезнасра, хIябкубтасра, лайлабасра. ХIябкубти чинар дигара дучIа: 

бахъла ургарра, цацун цунухъунхIелира, букIунни дукир, 

авлахъличир, жагьилтани мукърачир, сяхIбатуначир, шадиб 

гьунибачир. 

Содержание практических занятий. Модуль I. 

Практическое занятие I. ГIядатунала поэзия. 

Дусла манзилтачил ва тIабигIятла анцIбукьуначил бархбасунси 

гIядатуначила поэзия. Вопросы к теме: 

1. ХIебла байрам ва илала поэзия. 

2. БархIи гIядат ва илала поэзия. 

3. Практическое занятие 2. 

4. Бузерила гIядат ва илала поэзия. Вопросы к теме: 

5. I.Бузерила гIядатуни. 

6. 2. Жуллакла гIядат ва илала поэзия. 

Практическое занятие 3. 

Хъалибарг-бекIахъудила гIядатуни. Вопросы к теме. 

1. Адам акIнила гIядат. 

2. ВиштIаси акIнила поэзия. 

Практические занятия 4. 

Мекъла гIядат ва илала поэзия. ЧIиллайти. Вопросы по 

теме: 

1. Мекъла гIядат. 

2. ЦIикурилис дучIути далуйти. 

3. Гьалмагълис дучIути далуйти. 

Практические занятия 5. 

БебкIала гIядат ва илала поэзия. ЧIиллайти. Вопросы по 

теме: 

1. БебкIала гIядат. 

2.  ЧIиллайти. 

Модуль 2. 

Практическое занятие I. Даргалаи фольклорла жураби. 

Вопросы к теме: 

1. Даргала фольклорла диштIати жураби. 

2. Диргалаби ва гIяхIбигриби. 

3. Хъями ва балгни. 

4. Багьираби ва буралаби. 

 

Практическое занятие 2. 

1. Даргала тарихла далуйти. 

2. Балладаби. 

